
„თუ გსურს ერი, ან ადამიანი გახრწნა და გადააგვარო, მას არა მხოლოდ 

უნდა დაავიწყო წარსული, არამედ უნდა გაუყალბო კიდეც იგი. თავისი 

ჭეშმარიტი გმირები ბოროტმოქმედებად და უნიათო კაცუნებად უნდა 

დაუსახო. მედროვენი და მოღალატენი კი – გმირებად.“
ზვიად გამსახურდია

გაგრძელება მე-5 გვ. 

ხმა დიდგორიდან
ეს გაბმული ხმა ზარებისა, საიდან არის?
ზარების ხმა ხომ სიმბოლოა უფლის შველისო...
ალბათ, მოგველის დაჯახება ხმალის და ფარის
და... აუწყებენ დავით მეფეს: – „ომი გველისო!”

 დროშას შეუშვერს ჭყონდიდელი გიჟმაჟ ქარს, – ოჩანს,
კარგის მაცნეა ხმა ზეციდან, არწივის ყეფის:

წმინდა გიორგის თეთრი რაშიც იმედად მოჩანს,
ეშმაკსაც კი სძლევს დღეს ლაშქარი ერთგული მეფის!

„უფლის იმედად ვიბრძოლოთო!” – დავითმა ბრძანა,
სხვა დროსაც ბევრი გვინახავსო დღეები ცხელი,...
დღეს გამოჩნდება, როგორ გვიყვარს ჩვენი ქვეყანა,
მტრის სასაფლაოდ ვაქციოთო დიდგორის ველი!

მაია დიაკონიძე

ბეჟან ხორავა
ისტორიის დოქტორი

(დასაწყ, წინა ნომერში)
ქუთაისის გენერალ-გუბერნა-

ტორის აზრით, თუ ხელისუფლებას 
სურდა პრობლემის მშვიდობიანად 
მოგვარება, უნდა გამოეცხადებინა 
მთავრისთვის იმპერატორის გადაწ-
ვეტილება მისი მოვალეობისაგან გა-
თავისუფლების შესახებ. ამასთან, ეს 
გადაწყვეტილება გამოეცხადებინათ 
მთელი აფხაზეთის მოსახლეობისთ-
ვის და არ მორიდებოდნენ მთავრის 
იქ ყოფნას; იმპერატორის ბრძანება 
კი დაუყოვნებლივ უნდა შესრულებუ-
ლიყო. მისი აზრით, საეჭვო იყო აფ-
ხაზები ერთსულოვნად დამდგარიყვ-
ნენ მთავრის დასაცავად, თუმცა მას 
მომხრეებიც ეყოლებოდა, რომლებიც 
მზად იქნებოდნენ თავი გაეწირათ 
მისთვის. ყოველ შემთხვევაში, გამო-
ყენებული იქნებოდა თუ არა ძალა 
მთავრის აფხაზეთიდან გასაყვანად, 
თუ ახალი მმართველობის შემოღება 
მისი იქ ყოფნისას გამოცხადდებოდა, 
აფხაზეთში მნიშვნელოვანი ჯარის 
ნაწილების ყოფნა პირველ თვეებ-
ში მაინც, დ. სვიატოპოლკ-მირსკის 
აუცილებლად მიაჩნდა. იგი თვლიდა, 
რომ აფხაზეთში არსებული ძალები 
ამისთვის საკმარისი იქნებოდა, თუმ-
ცა მეტი შიშის დასანერგად სასურვე-
ლი იქნებოდა ყუბანის ოლქიდან ერთი 
რაზმის, რომელიც გზის გაყვანაზე 
მუშაობდა მდ. ლაბის ზემო წელში, 
დროებით ფსხუში გადმოყვანა ქუთა-
ისის გენერალ-გუბერნატორის გან-
კარგულებაში; ამასთან, მას მიაჩნდა, 
რომ აფხაზეთში რუსული მმართვე-
ლობის შემოღების დაყოვნება ერთი 
ან ორი თვით, საზიანო არ იქნებოდა.

20 ივნისს დ. სვიატოპოლკ-მირს-
კიმ ა. კარცოვს აცნობა, რომ აფხაზე-
თის ჯარების სარდალმა, გენერალ-
მაიორმა პ. შატილოვმა, ქუთაისის 
საგენერალგუბერნატოროს სამხედ-
რო განყოფილების მართვის დებუ-
ლებისა და შტატების პროექტი წარ-

მოადგინა. ქუთაისის გენერალ-გუ-
ბერნატორს აუცილებლად მიაჩნდა 
აფხაზეთის დაყოფა ორ ოკრუგად; 
სამურზაყანოს და წებელდის საბოქა-
ულოების მმართველობა არსებული 
სახით უნდა დარჩენილიყო. ამასთან, 
იგი იუწყებოდა, რომ გრენადერთა 
დივიზია მთლიანად აფხაზეთში იმ-
ყოფებოდა და საჭირო იყო მხოლოდ 
ყუბანის ოლქიდან იმ რაზმის გად-
მოყვანის დაჩქარება, რომელიც ლა-
ბის ზემო წელისაკენ მიიწევდა.

21 ივნისს ა. კარცოვმა დ. სვიატო-
პოლკ-მირსკის დაავალა აფხაზეთში 
უშუალო რუსული მმართველობის 
შემოღების შესახებ იმპერატორის 
ბრძანების შესრულებას შედგომოდა. 
24 ივნისს მეფისნაცვალმა ქუთაისის 

გ ე ნ ე რ ა ლ -
გ უ ბ ე რ ნ ა -
ტორს უბრ-
ძანა აფხა-
ზეთის მარ-
თვა უშუ-
ალოდ თა-
ვის ხელში 
აეღო. იმავე 
დღეს, 24 
ივნისს, მე-
ფისნაცვალ-
მა მიხეილ 
შარვაშიძეს 
წ ე რ ი ლ ი 
გაუგზავნა, 
რომელშიც 
გამოუცხა-
და იმპერა-
ტორის ნება 
მ თ ა ვ რ ი ს 
მოვალეობი-
საგან მისი 
გათავისუფ-
ლების შე-
სახებ. ამის 
საფუძვლად 
დასახელე-
ბული იყო 
აფხაზეთის 
მ თ ა ვ რ ი ს 
1847 წლის 
10 ნოემბ-

რის თხოვნა მ. ვორონცოვისადმი, 
რაც მხარის იმჟამინდელი რთული 
პოლიტიკური მდგომარეობის გამო 
ვერ დაკმაყოფილდა და მისი 1864 
წლის 26 თებერვლის განმეორებითი 
თხოვნა ქუთაისის გენერალ-გუბერ-
ნატორისადმი, ასევე ზეპირი თხოვნა 
მეფისნაცვლისადმი, როცა ის ავადმ-
ყოფობის გამო მთავრის მოვალეობი-
საგან გათავისუფლებას ითხოვდა. 
მიხაილ რომანოვი აუწყებდა, რომ 
იმპერატორმა გაითვალისწინა მთავ-
რის სურვილი და დათანხმდა მის 
გათავისუფლებას მხარის მართვი-
საგან მემკვიდრეობით; ამასთან, მას 
უნარჩუნდებოდა გენერალ-ადიუტან-
ტის წოდება, ხოლო მეფისნაცვალს 

დაევალა მთავრისა და მისი ოჯახის 
მატერიალურ და ფინანსურ უზრუნ-
ველყოფაზე ეზრუნა.

მეფისნაცვლის ბრძანების შეს-
რულების მიზნით დ. სვიატოპოლკ-
მირსკი 29 ივნისს სოხუმში ჩავიდა. 
მიხეილ შარვაშიძე ტყვარჩელში იმ-
ყოფებოდა მინერალურ წყლებზე. 
იმავე დღეს დ. სვიატოპოლკ-მირსკიმ 
აფხაზეთის მთავართან პორუჩიკი 
დადიანი მიავლინა მეფისნაცვლისა 
და თავისი წერილებით. ქუთაისის 
გენერალ-გუბერნატორი მიხეილ 
შარვაშიძეს აუწყებდა, რომ დიდმა 
მთავარმა მას უბრძანა დაუყოვნებ-
ლივ აეღო თავის თავზე აფხაზე-
თის მართვა, აქედან გამომდინარე, 
სთხოვდა ეცნობებინა, როგორი წესი 
და რიგი მიაჩნდა უფრო მისაღებად 
აფხაზეთის მმართველობის მისთვის 
გადასაცემად და აფხაზეთიდან გამგ-
ზავრებას როდის აპირებდა.

იმავე 29 ივნისს, დ. სვიატოპოლკ-
მირსკიმ, გარდა ამ ოფიციალური წე-
რილებისა, მიხეილ შარვაშიძეს სხვა, 
არაოფიციალური წერილიც გაუგ-
ზავნა 34-ე სახაზო ბატალიონის მე-
თაურის, პოდპოლკოვნიკ ფ. ზავად-
სკის ხელით, რომელიც დადიანთან 
ერთად გააგზავნა. კერძო წერილში 
ქუთაისის გენერალ-გუბერნატორი 
წერდა, რომ მათ შორის არსებული 
კარგი ურთიერთობა აიძულებდა ასე 
მოქცეულიყო. ის მთავარს უხსნიდა 
და არწმუნებდა, რომ კავკასიის ომის 
დამთავრების შემდეგ არ შეიძლებო-
და აფხაზეთი უწინდელ მდგომარე-
ობაში დარჩენილიყო. ამასთან, ქუ-
თაისის გენერალ-გუბერნატორზე არ 
იყო დამოკიდებული მისი დატოვება 
მხარის მმართველად, თუმცა ისიც 
წინააღმდეგი იქნებოდა, რადგან მას 
არ ძალუძდა აფხაზეთის მართვის შე-
სახებ მთავრობის ყველა მოთხოვნის 
შესრულება, რაც მრავალრიცხოვან 
შეტაკებებს გამოიწვევდა და, ადრე 
თუ გვიან, მისთვის და მისი მემკ-
ვიდრეებისთვის ცუდად დამთავრ-
დებოდა. გენერალ-გუბერნატორის 
აზრით, მიხეილ შარვაშიძის წასვლა 

მთავრის მოვალეობიდან გარდაუვა-
ლი და სასურველი მოვლენა იქნე-
ბოდა. როგორ უნდა დარჩენილიყო 
ის აფხაზეთში, როდესაც აქ ახალი 
მმართველობა მყარდებოდა; როცა 
ყველაფერი მოგვარდებოდა, მაშინ 
კიდევ სხვა საქმე იყო. იგი მთავარს 
ურჩევდა ეფიქრა ახალ პირობებში 
მისი და მისი შვილების ბედზე და თუ 
თბილისში წასვლა არ სურდა, ეფიქრა 
ქუთაისში, რაჭაში ან სადმე წყლებზე 
წასვლაზე, მაგრამ არ დარჩენილიყო 
აფხაზეთში ხელმწიფის ნების წი-
ნააღმდეგ და ოჯახი და თავისი თავი 
აშკარა დაღუპვის საფრთხის წინაშე 
არ დაეყენებინა.

ამასთანავე, ქუთაისის გენერალ-
გუბერნატორმა ფ. ზავადსკის, რომე-
ლიც მთავრის ნდობით სარგებლობ-
და, დაავალა წერილი ზეპირი ახსნით 
და დარწმუნებით შეევსო. მთავრის 
პასუხის მოლოდინში დ. სვიატო-
პოლკ-მირსკიმ თითქმის მთელი აფ-
ხაზეთი შემოიარა, რათა მოსახლე-
ობისათვის აეხსნა, რომ აფხაზეთის 
მმართველობაში ცვლილებები მათ 
სასიკეთოდ ხდებოდა.

დადიანი და ზავადსკი სოხუმში 2 
ივლისს დაბრუნდნენ და დ. სვიატო-
პოლკმირსკის მიხეილ შარვაშიძის 
არაერთნიშნა, ორჭოფული პასუხი 
გადასცეს. მთავარი წერდა, რომ არ 
იყო ხელმწიფის ნების და აფხაზეთი-
დან გასვლის წინააღმდეგი, მაგრამ 
სურდა ტყვარჩელის მინერალურ 
წყლებზე სამკურნალოდ ზაფხულის 
გატარება შეძლებისდაგვარად ჯან-
მრთელობის განსამტკიცებლად. 
ამასთან, გამოთქვამდა სურვილს, 
შეხვედროდა მას რჩევისთვის, მისი 
მეურნეობის მართვის თაობაზე. და-
დიანმა და ზავადსკიმ სიტყვიერად 
დაამატეს, რომ მთავარი ითხოვდა 
აფხაზეთში დატოვებას 1 აგვისტომ-
დე, მაგრამ თუ ეს შეუძლებელი იქნე-
ბოდა, მზად იყო გასულიყო 10 ივლი-
სამდე და ამ დროისათვის ოჩამჩირე-
ში გემის გამოგზავნას ითხოვდა. მას 

აფხაზეთის უკანასკნელი მთავარი

მიხეილ შარვაშიძე

პროზა

დედიკოების სინდრომი



ანზორ სიფრაშვილი
მწერალმა  ანზორ  სიფრაშვილმა (იგი ავ-

ტორია  შვიდტომიანი  ისტორიული  რომანისა 
„ვახტანგ  გორგასალი”. გამოცემულია  ხუთი  
ტომი)  დაასრულა  ახალი  ისტორიული  რომა-
ნის  „მე, რუსთველი...”  პირველი  წიგნი.    ეს  
რომანი,  რომელშიც წარმოდგენილია  XII სა-
უკუნის  საქართველოს  როგორც  შიდა, ისე  
გარე  პოლიტიკური  ვითარებანი  და აღწერი-
ლია  უამრავი  მოვლენა,  რომლებიც  ეხება  რო-
გორც  გიორგი  III, ისე  თამარ მეფეს,   „ვეფხის-
ტყაოსნის”  ავტორს – დიდ  შოთა  რუსთაველს, 
აგრეთვე  იმ  დროის  სხვა  გამოჩენილ პიროვ-
ნებებს – ავტორს ასევე  რამდენიმე ტომად აქვს 
ჩაფიქრებული. ვფიქრობთ ჩვენი  ისტორიით  
დაინტერესებული  მკითხველი    სიამოვნებით  
გაეცნობა  მას.      

ამჯერად  გთავაზობთ   მცირე  ნაწყვეტს  
ამ  რომანიდან.

     
...რაც  არ  უნდა  დაღლილი  ყოფილიყო,  

გიორგი  მეფე  ცისკრის  ლოცვას  არასოდეს  
აკლდებოდა:  უთენია  გაიღვიძებდა,  მსუბუქად  
გადაიცმევდა,  მეზობელ  პალატში  მწოლ  მესა-
წოლეს  გასძახებდა,  ცივი  წყალი  მომართვიო.  
პირს  დაიბანდა,  მერმე  იმ  მესაწოლეს  ფეხთ  
ჩააცმევინებდა, სამეფო ხალათს მოისხამდა, 
მცირე  გვირგვინს  დაიდგამდა  და  კარის  ეკ-
ლესიისკენ  მიეშურებოდა, სადაც  ეპისკოპოსი  
მოწიწებით  დახვდებოდა,  დალოცავდა  და  
წირვას  შეუდგებოდა.

წირვის  შემდეგ მეფე  ორიოდ  ლუკმას  
გადაყლაპავდა  და  მოსასვენებელ  პალატში  
სავარძელში ჩაესვენებოდა, რათა ქვეყნის საქ-
მეები ფიქრში განეხილა,  გადაწყვეტილებანი  
მიეღო  და  მომავალზეც  დაფიქრებულიყო.  
ასეთ  დროს  მისი  შეწუხების  უფლება არავის  
ჰქონდა, თვით  დედოფალ ბურდუხანსაც  კი, 
მთელი  ათი  წელი  რომ  შვილი  არ  ეძლეოდა,  
რაზედაც  თავადაც  ფრიად  სწუხდა,  გიორ-
გი  ხომ  გააფთრებას  ეძლეოდა, რადგან არას  
დიდებით არ სურდა  ტახტზე  ძმისწულის,  დე-
მეტრეს ასვლა დაეშვა. მერმე  რა,  რომ  თავის  
დროზე  თავის  ძმას,  დავითს,  სწორედ  ამაზე  
მისცა  საქვეყნო  ფიცი!  მართალია,  დავითი  
არც  მას  მოსდიოდა  თვალში  და  მამასაც,  დე-
მეტრესაც,  ძალზე  არ  სურდა  რომ  მეფობა 
უფროს  შვილს  ეგდო  ხელში,  რამეთუ  დავითი  
ბალღობიდანვე  ანჩხლი,    სასტიკი  და  შეუბ-
რალებელი  იყო,  გარნა როდესაც  სწორედ  ამ  
დავითმა  მამა  ტახტიდან  გადააყენა,   ის  იძუ-
ლებული  შეიქნა  ბედს  შერიგებოდა  და  გარე-
ჯის  მონასტერში  ბერად  აღკვეცილიყო.

მართლაც,  რა  მოიმოქმედა  ტახტზე  ასვ-
ლისთანავე  დავითმა,  რითაც  მამის    ვარაუდი  
დადასტურდა? იგი  ისე  დაერია   დემეტრეს  
ერთგულ  დიდებულებს,  რომ  აიძულა    სამე-
ფოდან  გაქცეულიყვნენ. ზოგი  შეიპყრო, ვინც  
ერთგულების  ფიცი  არ  მისცა – სიკვდილით  
დასაჯა,  ზოგსაც  დაემუქრა, სულწაწყმედილი  
აბულეთის  დატუსაღებული ძე თირქაში, ციხი-
დან გაათავისუფლა და  ამირსპასალარობაც  კი  
უბოძა.

ასე  რომ, დავითმა  ყოველი  ღონისძიებით  
შეცვალა  ჯერ  დავითის,  შემდეგ  კი  დემეტრეს 
მიერ  დამყარებული  ვითარება  ქვეყანაში  და  
ამით  სახელმწიფოს  ძლიერებას  საკმაო  საფრ-
თხე  შეუქმნა,  გარნა ღმერთმა  აღარ  დააცალა  
სხვა  სიავეთა   ჩადენა  და პირი  საიქიოსკენ  
უბრუნა.

ჰოდა,  აბა  ამგვარი  ავყია  ძმის  შვილი  
ვითომ  რატომ  უნდა  აიყვანოს  გიორგიმ  სა-
მეფო  ტახტზე?  როგორც  ამბობენ,  არც  თა-
ვად  დემნაა  დიდად  ღირსეული  მეფობისთვის, 
მართალია  საამისოდ  აღზარდეს – და  ეს  პირ-
ველ  რიგში  მისი  გამზრდელის, ივანე ორბე-
ლის დამსახურებაა, გარნა არც  ვაჟკაცობითაა  
გამორჩეული და არც შემართებითა და მამაცო-
ბით. ზღაპრები  უყვარსო, – ამბობდნენ თურმე  
გადიები და  ეს  სიყვარული  მას  სრულასაკოვ-
ნებაშიც  გადმოჰყოლია.

მაგრამ  არავის  სმენია   რომ ზღაპრებში  
ჩაფლულ  მეფეს  მტერზე  გაემარჯვოს.  

უკვე  კარგად  გათენებული  იყო,  მზე  ხა-
ლისიანად  აფრქვევდა  სხივებს  შორს  მთებ-
სა  და  სიახლოვეში  ველ-მინდვრებს, დილის  
წირვა  რომ  დასრულდა  და  ეპისკოპოსმა  ტა-
ძარში შეკრებილი  მრევლი დალოცა.  გიორგი 
მცველთა  თანხლებით  სასახლეში დაბრუნდა, 
ეზოში ყველაზე  წინ  შემოგებებულ, თავისი  ხე-
ლით  გაზრდილ, ერთგულ ნაგაზს თავზე ხელი 
გადაუსვა და ზურგზეც მოეფერა.  მოსიყვარუ-
ლე ცხოველი პატრონს ფეხებში გაუგორდა და  
სიყვარულით ხელი  აულოკა.

– ეჰ,  ჩემო ბროლთეთრავ,  ნეტავ  ყვე-
ლა  შენსავით  ერთგული  იყოს  და  ღალატზე  
არავინ  ფიქრობდეს, – ჩაილაპარაკა  მეფემ, 
მცველს  წინასწარ  გამზადებული ხორციანი  
ძვალი  გამოართვა  და  ძაღლს  ცხვირწინ  გა-
უჩერა.  მანაც  ჯერ  შემოხედა  მადლობის  ნიშ-
ნად,  მერე  ფაქიზად  წაავლო  პირი  და  კუდის  
ქიცინით  თავის  სამყოფელს  მიაშურა, რომე-
ლიც  ეზოს  კუთხეში, დიდი კაკლის ქვეშ იყო  
მოწყობილი.

მეფემ ქეშიკს    ხელები გაუწოდა  და  ანიშ-
ნა, სურიდან  წყალი  დამისხიო.  და  როცა  ქე-
შიკმაც სურნელოვანი  წყალი მეფეს გაწვდილ 
ფაქიზ თითებზე ჩამოუსხა,  გიორგიმ  ხარბად  
შეისხა  პირისახეზე  და თმებზეც  გადაისვა.

– ვგონებ, კარგი დღე დგება, ა, ქერელავ, 
რას იტყვი? – უბრალო,  შინაურული  კილოთი  
მიმართა  მსახურს  და  მკლავზე  გადადებული  

პირსახოცი  ჩამოართვა.
– დიახ, დიდო  მეფეო, რა ხანია გვანებივ-

რებს ამინდი, შენი რისხვა არ  მომეცეს, –მოახ-
სენა   ქეშიკმა, თავი მოუხარა და სველი პირსა-
ხოცი მოწიწებით ჩამოართვა.

– კარგია, – დაფიქრებით გაიმეორა გიორ-
გიმ და მზით გაბრწყინებულ მიდამოს   თვალი  
მოავლო, – როცა ამინდი კარგია, კაციც მშვე-
ნიერ გუნებაზე დგება. 

– აგრე გახლავს, დიდო მეფეო, კვლავ მო-
უხარა ქედი ქეშიკმა და დასძინა, – დედოფალი  
კარგა  ხანია  წუხს,  მეფემ  საუზმეზე  რად  
დაიგვიანაო.

– დავიგვიანე?– გაუკვირდა  გიორგის, – 
წირვა  ხომ  ეს-ესაა დამთავრდა! კეთილი,  ახ-
ლავ ვეახლები დედოფალს.

მართლაც, ბურდუხანი ორი ადამიანისთვის 
გაწყობილ მაგიდას უჯდა და   მოლოდინში ცა-
რიელ  ვერცხლის  თასს  ხელით  აწვალებდა.  

როდესაც მეფე  და  დედოფალი  განმარტო-
ებით  საუზმობდნენ,  სუფრაზე მხოლოდ უბრა-
ლო საჭმელები ელაგა, არანაირი საზეიმო და 
თვალსახარბიელო კერძები არ  შეინიშნებოდა,  
არც შემწვარი და არც უცხო ქვეყნებიდან მორ-
თმეული. გიორგიცა და  ბურდუხანიც სულაც 
არ იყვნენ გემოთმოყვარენი და ერჩიათ მარხ-
ვის დროს სამარხო   ეგემათ, ხსნილის დროს 
კი მცირეოდენი ნადირ-ფრინველის ხორცით, 
თევზითა  და   რძისგან დამზადებული საკვე-
ბით დაკმაყოფილებულიყვნენ. ერთი ეგ იყო,  
მაგიდაზე  ყოველთვის უნდა ყოფილიყო ღვი-
ნო, რომელსაც გიორგი მართალია ზომიერად,  
სულაც  მცირეს,  მაგრამ ყოველ სერობაზე  
მიირთმევდა, ოღონდ სასმელი რჩეული  უნდა 
ყოფილიყო, საუკეთესო გემოსი და ხარისხის, 
ის კი არა, ხშირად ფერის  მიხედვითაც არჩევდა 
ხოლმე მეფე და სადაურობას ხომ განსაკუთე-
ბულ  მნიშვნელობას ანიჭებდა.

ახლაც მუცელგამობერილი ვერცხლის მცი-
რე  სურით  მაგიდაზე ხარჭაშნული იდგა   და 
რადგანაც მწდეს ფეხიან თასში ეს-ესაა უკვე  
ჩამოესხა, რა დედოფალს მიესალმა,  მეფე  
მორთმეულ  სკამზე  ჩამოჯდა  და  ცალი  თვა-
ლით  ღვინოს  ჩახედა,  ფერი  შეამოწმა,  ერთ  
ხანს  უყურა  და  მოწონებით  თავი  დაიქნია:   

– დილას  კარგ  ხასიათხე  გამეღვიძა,  დე-
დოფალო,  რაც  იმედს  მაძლევს  რომ  მთელი  
დღის  მანძილზე   ბევრ  კარგ  ამბავს  გავიგებთ.  
უფალმა  დაგვლოცოს! – და  თასიდან  ერთი  
ყლუპი  მოსვა, – კარგი  ღვინო  მოურთმევიათ.

მწდემ  მდაბლად  მოუხარა  ქედი:
– ხარჭაშოს  მონასტრის  წინამძღვარმა  მო-

გართვა,  დიდო  მეფეო.
– თავადაც  სასახლეში  ხომ  არ  ბრძანდე-

ბა?   თუ  აქ  არის  და  რამ  სათხოვნელი  აქვს,  
შუადღისას მივიღებ.

– მოვახსენებ  მის  მეუფებას,  კი უთქვამს   
ეჯიბისთვის,  მონასტრის  საქმეზე მინდა  მე-
ფეს  ვესაუბროო.

– კეთილი,   მზე  რომ  გადაიხრება, სასახ-
ლის  ბაღში  გავალ  სასეირნოდ.

მწდემ  კიდევ  მოიდრიკა  თავი: 
– მეფეო,  როგორც   სასახლის  მამასახ-

ლისმა  მაუწყა,  თურმე,  იყალთოს   მოძღვარიც  
გთხოვს  მასაც  მოუსმინო და  სათხოვარი  მი-
სიც  შეივრდომო.     

გიორგი  მეფეს იყალთოს  მოძღვრის  მოსვ-
ლაც  კეთილ  ამბად  ეჩვენა  და  ამიტომ  კმაყო-
ფილება  ვერ  დამალა:

– კეთილი,  მასაც  შუადღის  ჟამს  მოვუს-
მენ  და  უკეთუ მასაც  რამ  სათხოვარი  აქვს, 
ორივე  მოძღვარს  უეჭველად შევუსრულებ.

მეფე-დედოფალმა  მცირე  ხანს  უხმოდ  
საუზმობა  განაგრძეს,  მერმე    ბურდუხანმა  
მხევალს  უხმო  და  საქარგავი  მოატანინა,  
გიორგიმ   კი  მწიგნობართუხუცესთან  არჩია  
საუბარი.

ივანე,  ქობულისძეთა   გვარიდან,  აგერ  
უკვე   თხუთმეტ  წელზე  მეტი  იყო  რაც  მწიგ-
ნობართუხუცესობდა,  მას  შემდეგ, რაც  მწიგ-
ნობართუხუცესი-ჭყონდიდელი  და  ქართლის  
კათალიკოსი    სვიმეონი  შეცვალა,  გულაბე-

რისძე. ივანეს  ეტყობოდა,  ცხოვრებაში  მრა-
ვალი  ჭირ-ვარამი  გამოევლო,  დინჯად  და  
ხმადაბლა  საუბრობდა,  ლაპარაკისას  ხელებს  
თითქმის  არ  იშველიებდა  და  ცდილობდა  მო-
საუბრის  სათქმელი  წინასწარვე  გამოეცნო.  
გამხდარი  იყო,  მხრებში  ოდნავ  მოხრილი  და  
მოკლე  წვერი   ამშვენებდა.

მეფემ ამ  ათიოდ  წლის  წინ  დაამტკიცა  
იგი  მწიგნობართუხუცესად  და  გარდა    დაკის-
რებული  საზრუნავისა,  გელათისა  და  იყალ-
თოს  საქმეთა  მოგვარებაც  მასვე  დააკისრა.  

ქობულისძემ  გლახაკთა  და  უპოვართა  
შემწის  სახელი  დაიმსახურა,  სადავო  საქმეებ-

საც  სწორად  სჯიდა  და  ორივე  აკადემიისთვის  
მრავალი  საზრუნავიც  გაეწია,  ხშირად   ეწვე-
ოდა  ხოლმე  როგორც  გელათს,  ისე  იყალთოს  
და  მხოლოდ    მოძღვართა  მოხსენებით  არ  
კმაყოფილდებოდა,  შეგირდებსაც    ხვდებოდა  
და მათს  კამათებს  ისმენდა   თეოლოგიაში,  
რიტორიკაში,  ლოგიკასა  და  ფილოსოფიაში 
და  რწმუნდებოდა,  რომ  როგორც  ერთ,  ისე  
მეორე  სამოძღვრებო  სასწავლებელში მართ-
ლაც  შესაფერი  მდგომარეობა  იყო.  

ამის  შესახებ  იგი ხშირად მოახსენებდა  
ხოლმე  მეფე  გიორგის,  რომელსაც  გულით  
ეწადა  თავის  სამეფოში  სწავლული  კაცები  
მრავლად  ჰყოლოდა,  და  ახლაც  სწორედ  აკა-
დემიებზე სასაუბროდ  ეახლა  მეფეს.   

გიორგი  მეფემ  მშვენივრად  უწყოდა, თუ  
როგორი  დახვედრა  ეკუთვნოდა  ვაზირთუ-
პირველესს,  გარნა  ისინი  სამეფო  დარბაზში  
არ იყვნენ  და  ამიტომ   არც  საზეიმო  შეხვედ-
რა  იყო  საჭირო,  არც  რამდენიმეგზისი  მი-
სალმება  და  კურთხევა,  არცა  მთხვევა  ხელსა  
თუ  მხარსა, ანდა  მკერდსა  ზედა.

– კეთილ  დროს  მობრძანდი,  კეთილგონი-
ერო ივანე, – მიმართა  გიორგიმ   მწიგნობარ-
თუხუცესს  მას  შემდეგ,  რაც  დიდი  თუთის  
ხისქვეშ  დაფენილ  დიდ  ხალზე  დადგმულ  
სავარძლებში  მოთავსდნენ.   რადგან  ეს  შეხ-
ვედრა   დარბაზობის  მნიშვნელობას  მოკლე-
ბული  იყო,  ამიტომ  ორივენი  ყოველგვარი 
ზვიადობის  გარეშე  მიესალმნენ  ერთმანეთს,  
მოიკითხეს  და   ამბორჰყვეს, – მნებავს  ზოგი  
რამ   შევიტყო  შენგან  და  გარდავწყვიტო,   ვი-
თარ  უკეთესად  ეგების.

– მეფეს  უფლისწულთა  განსწავლის  საქ-
მეზე  ნებავს   საუბარი?– შეეკითხა  ივანე,  – 
მამცნე,  მეფეო,  განზრახვა  შენი. 

– მწიგნობართუხუცესო,   მოგეხსენება, ამ-
ჟამად  ორი  უფლისწული  გვივის  ჩვენს  კარ-
ზე:  დემნა  და  ბაგრატი,  და  მნებავს  ორივე  
ფრიად  განსწავლულნი  შეიქნენ, –   სადღაც  
ტოტებში  ცქერით  წარმოთქვა  მეფემ,  რაზეც  
ივანემ  თანხმობის  ნიშნად  თავი  დაუკრა: კარ-
გად  ვუწყი  ყოველივეო. 

– აბა,  ვის  არ  სურს  თვისი  მემკვიდრე  
განათლებული  და  განსწავლული ჰყავდეს,  
გინდ  საერო  საქმეთა  შინა  და  გინდ  სამე-
ფოთა  საქმეთა  ზედა. მართალია, უფლისწულ-
ნი სრულასაკოვანნი  არ  ბრძანდებიან,  გარნა  
ფრიად  გონიერსა  ამბობენ  გადიანი  მათნი.  
შენმა  დამ,  რუსუდანმა და  სასახლის  მოძღ-
ვარმა   უკვე   მცირეთა   სწავლათ    აზიარეს  
და  აწ  საჭიროა  დიდთა  ცოდნათა  გაეცნონ,  
რომელ    დიდთა  სწავლულთა  შეუქმნიათ.  გე-
ლათს  ვფიქრობ  მათს   გაგზავნას,  გარნა  შენი  
რჩევა  მნებავს  მოვისმინო.

მეფის  ამგვარი  პატივმიგებით  ნაამებმა  
მწიგნობართუხუცესმა  კიდევ  ერთხელ მდაბ-
ლად  მოუხარა  თავი  გიორგის:

– დიდო  მეფეო,  ფრიად   ღირსეულია  შენი  
აზრი  უფლისწულთა  განსწავლობის  თაობაზე. 
მრავალთა უცხოურთა ადგილთაც გირჩევდი, 
სადაც იგინი  განისწავლებოდნენ  ფრიად,  გარ-
ნა  ყმაწვილნი   არიან   და   სიახლოვეს  სჯობს  
მათი სამოძღვრებოდ  წარგზავნა, ხოლო  გე-
ლათი  დიახაც  ცნობილია,  ვითარცა   დია 
საუკეთესო  სასწავლებელი,  რომელ  „სხუად  
ათინად”  იწოდა  დღიდან  დაარსებისა  და  ახ-
ლაც  მსურველს  ნებისაებრ  მისისა  შეუძლია  
მრავალსა  რასმე  დაეუფლოს,  გონებისათვის  

სასურველსა.  ვუწყოდი  რა  განზრახვა  შენი,  
შევუთვალე  ორივე  მოძღვართმოძღვარსა  და  
ისინიც  ელოდებიან  შენსა  ხმობასა.

– ერთი,  ალბათ, გელათისა  და  მეორე 
–  იყალთოსი,  ხომ  მწიგნობართუხუცესო?  
ვბრძანებ,  მეახლონ  ორივენი  ახლავ.  გარდა  
ამისა, – განაგძო  მეფემ,  ვიდრე   ქეშიკი  მოძღ-
ვართ-მოძღვრებს შემოუძღვებოდა, – მომახსე-
ნებდე კიდევ, სადა არს  შესაძლებელი  განსწავ-
ლა ჭაბუკთა   ამათთა?

ივანე  ქობულისძე  გონიერი  და  მრავალნა-
ნახი  კაცი  იყო,  მართალია  მონაზონი,  გარნა  
საერო  საქმეებშიც  ფრიად  გარკვეული, ხოლო  

რაც    ყმაწვილთა  სწავლების  ადგილებს  შე-
ეხებოდა,  ესეც  ზედმიწევნით  მოეხსენებოდა,  
ამიტომ  პასუხის  გაცემა  არ  გასჭირვებია:

– დიდო  მეფეო, ბრძენ კაცთა  არაერთგზის  
აღუნიშნავთ, რომ  განსწავლაში  გატარებული  
ერთი  მგეფსი  უსწავლელობის  მთელ  წელი-
წადს  უდრისო.  წელთა  მრავალთა  უწინ  ათი-
ნაში,  შემდგომ  კონსტანტინეპოლში,  მანგანა-
ში და  სხვაგანაც,  მრავალნი  ეუფლებოდნენ  
ცოდნასა  სხვა  ერთა  შვილნი,  ხოლო  ქართ-
ველნი  მიემართებოდნენ  უცხო ადგილებში,  
რათა  სიბრძნეთ  დასწაფებოდნენ; გნებავს  
ჩამოვთვლი  იმა  ადგილთა,  რომელნი  არიან: 
იერუსალიმი, სინას  მთა, ანტიოქია, შავი  მთა, 
საბაწმინდა...

– ვგონებ  ჯვრისა  მონასტერიცა,  ხომ,  
მწიგნობართუხუცესო? – გააწყვეტინა  გიორ-
გიმ, – მსმენია  დიდ  ვახტანგ  გორგასალს  
აუგია  იქ  ეს  ტაძარი.

– მართალი ბრძანებაა,  დიდო  მეფეო, – 
დაეთანხმა  ივანე  ქობულისძე, –მოგეხსენე-
ბა,  დიდი  მირიანი, ქრისტიანობის შემომღები 
ქართლსა, ისწრაფოდა პალესტინაში ჩვენს  
ხალხს  თავისი  სავანე  ჰქონოდა და ერთობ 
მოზრდილი მიწა იყიდა  საამისოდ.  იმ  მიწაზე, 
როგორც ბრძანე, ვახტაგ გორგასალმა, ოდეს 
იერუსალიმს ჩავიდა  ანტიოქიიდან,  სადაც  
იქაურ  პატრიარქ  პეტრე  მკაწვრელს  გამოსთ-
ხოვა  თანადგომა  ჩვენი  წმინდა  ეკლესიისთ-
ვის ავტოკეფალიის მოპოვების  საქმეში, დიახ,  
სწორედ  იმ  დიდმა  ვახტანგმა ააგო ტაძარი 
იგი და უწოდა ჯვრისაი. დიდი არსენი,  იყალ-
თოელი,  რომლის მიერ შექმნილი აკადემიის 
მოძღვართ-მოძღვარი შენდა წარსადგომად 
მოვიწვიე, ის არსენი სწორედ იქ მოღვაწეობდა, 
ვიდრე დავით აღმაშენებელს  წარუდგებოდა. 
დიახ,  იმას  მოგახსენებდი,  რომ  ჩვენი  სა-
ვანენი  ფრიად  მრავალია   უცხო  ქვეყნებსა  
შინა.  ასეთნი გახლავს ულუმბოს  მონასტერი 
ბითვინიაში,   რომანას  მონასტერი კონსტან-
ტინეპოლში, ივირონი – ათონის მთაზე და პეტ-
რიწონი  ბულღარეთში, სადაც ჩვენი დიდი მამა, 
ფილოსოფოსი იოანე პეტრიწი  მოღვაწეობდა,  
ვიდრე გელათში  მობრძანდებოდა, თუმცა აგერ 
გელათის მოძღვართ-მოძღვარი  მაქსიმე და იგი 
მოგახსენებს  ყოველივეს. ეს კი, უწყი, დიდო  
მეფეო,  იყალთოს  აკადემიის  მოძღვართ-მოძ-
ღვარი  გახლავს, მამა პორფილე, და ის იმ  სას-
წავლებელზე  ისაუბრებს,  რომელიც  იყალთოს   
გახლავს  დავანებული. 

ამ სიტყვებზე  მწიგნობართუხუცესმა  მო-
შორებით  მდგარ  ორ  სამღვდელოს  ხელით  
ანიშნა, მოგვიახლოვდითო და მათაც, თავდახ-
რილებმა, ოდნავ მხრებში  მოხრილებმა,  ანა-
ფორათა განიერი სახელოების შარიშურით მე-
ფისკენ ნაბიჯი მორიდებით  გადმოდგეს.

– იყოს  კურთხევა, შენზედა, მეფეო, – ბოხი 
ხმით წარმოთქვა პორფილე  იყალთოელმა  და  
შორიდან  ჯვარი  გარდასახა  გიორგის,  ხოლო  
მაქსიმემ, მაღალმა  და  გამხდარმა, წვერში  
რომ  თეთრს ჯერაც  კუპრისფერი სჭარბობდა, 
მჟღერი ხმით ოდნავ წამღერებით დაილაპარა-
კა:

– კეთილ იყოს შეხვედრა ესე, მეფევ გიორ-
გი, და დალოცოს ღმერთმა ჩანაფიქრნი  შენნი.

 – მამანო, თქმას ველოდები თქვენგან, ვი-
თარცა ბრძენთაგან, რამეთუ 
მნებავს  განსწავლა უფლის-
წულთა ჩვენთა და მომეხ-

მე, 
რუსთველი...
ნაწყვეტი  ისტორიული  რომანიდან

დედიკოების სინდრომი

 სენება დიდად ჰმადლიან 
შეგირდნი  თქვენნი  თქვენ-
თა მოძღვართაგან ცოდნის 
შეძენასა, – გიორგი  მუდამ  

ღირსეულად  ეპყრობოდა ყველას, ვისაც კი 
უფლის სიტყვა მოეხსენებოდა, რამეთუ ამგ-
ვარი  დარიგება არაერთგზის მიუცია მისთვის 
მამამისს, დემეტრეს, რომელიც  ხშირად   შეს-
წირავდა ხოლმე სხვადასხვა მონასტერს მამუ-
ლებსა და სოფლებს და ძესაც  შთააგონებდა, 
რომ ეკლესიის მხარდაჭერა ყოველთვის საჭი-
რო იყო მეფისთვის. და  აკი გამოადგა კიდეც 
ეს შეგონება გიორგის, ოდეს თავისი ძმის, დავი-
თის  გარდაცვალების შემდგომ იმისთვის, რომ 
მეფედ კურთხეულიყო, კათალიკოსმა  თანხმო-
ბა  განაცხადა  მის  მეფედ  კურთხევაზე.

– რაი ნებავს მეფეს, რის შესახებ ვაუწ-
ყო მას ბაგითა ჩემითა? – იკითხა მაქსიმე  გა-
ენათელმა და ჯერ მეფეს შეხედა, შემდეგ 
მწიგნობართუხუცესს, ბოლოს კი  პორფილე 
იყალთოელსაც, – გელათს,  მეორე  ათინას,  
მრავალნი  გონიერნი ჭაბუკნი  იწურთნებიან 
და  იღებენ  ცოდნასა. მოგახსენებ, მეფეო, თუ 
რაი ისწავება  გელათსა  აკადემიასა  და  მერმე  
განსაჯე, უქმნია  თუ  არა  ღირსეული  საქმენი  
ამა  სწავლათა  შემომღებსა  იოანესა,  პეტრი-
წად  წოდებულსა.  პირველად  დაგისახელებ  
ყოველთა  კაცთათვის უცილობლად უცილო-
ბელსა ქვეყნისა სამზომლოსა (ე.ი. გეომეტრია. 
ა.ს.), მეორესა, რომლისა გარე არა იქმნების 
არარა,  არცა  სულიერი  და  არცა უსულო,  ესე 
არს რიცხვნი (არითმეტიკა), ხოლო მესამესა – 
საამოს  ყურთასა – სამუსოსა (მუსიკა).   გარნა  
ესე  ყოველნი  სწავლანი  უშედეგო იქმნების,  
უკეთუ  შეგირდმა  არა  ისწავლა ღრამატიკო-
სობა, რიტორობა, ფილოსოფოსობა და  ვარს-
კვლავთმრიცხველობა. ესე  ყოველი  გელათსა 
ისწავება ვითარ მანგანასა და  იქნებ  სწორედ  
იმად  ქმნა  დიდმან  პეტრიწმან,  რომ  იგი იმა  
მანგანასა გახლდა  მოძღვარიცა  ერთ  ხანს.

– სხვაგვართა ცოდნათა  კიდევ  თუ  იღებენ  
რაიმესა შეგირდნი  გელათსა? – იკითხა  მეფემ,  
რაზედაც დადებითი პასუხი მიიღო:

– დიახ, აგრე გახლავს, მეფეო: შეგირდნი 
ეუფლებიან ცოდნასა კაცთა  განკურნებისასა, 
და იქვე, ჩვენისა მონასტრისა  მახლობლად გახ-
ლავს ქსენონი,  დიდი  დავითის  მიერ  აღშენე-
ბული.

– და ვინცა ისურვებს დაწაფებასა ცოდნი-
სასა, ვფიქრობ, ჭეშმარიტსა ადგილსა ჰპოებს  
გელათსა მას აკადემიასა. აგრეა,  ხომ,  მოძღ-
ვართ-მოძღვარო?

– დიახ, მეფეო,  ჭეშმარიტად რომ აგრეა.
– კეთილი, – მეფე ახლა პორფილე იყალ-

თოელს მიუბრუნდა: – მესმა, იყალთოსაც  
ფრიად  ღირსეულად  მოღვაწეობენ  მოძღვარ-
ნი,  ხომ,  მამაო  პორფილე?

იყალთოს მოძღვართ-მოძღვარმა მეფის 
შეკითხვას უცებ არ უპასუხა, თავი  ღირსებით  
დახარა,  წვერზე ხელი ჩამოისვა, ანაფორის სა-
ხელოებიც გაისწორა, სადღაც შორს  გაიხედა 
და მხოლოდ ამის შემდეგ მიუგო მეფეს:

– ჩვენი აკადემია, დიდებულო მეფეო, არც 
რა სხვა  სასწავლებელს არ ჩამოუვარდება,  
გინდ დასავლეთის ქვეყნებში არსებულთა და 
გინდ  აღმოსავლეთისათა. ყოველი  იგი  მეც-
ნიერებანი, რომელ ისწავლების იმა სასწავ-
ლებელთა მოძღვართაგან, რომელ  მოგახსენა 
მაქსიმემან, ესევე  ესწავებათ  შეგირდათაც  
ჩვენსა.  ღვთისმეტყველებითნი  ცოდნანი,  ფი-
ლოსოფიურნი  აზრნი, რიტორიკული   უნარნი,  
მათემატიკისა ხერხნი  და მუსიკობანი – აი ეს 
ყოველი ესმით ჩვენთა შეგირდთა, გარნა, მე-
ფეო,  მოგეხსენება,  რომ იყალთო არს ადგილი  
მზვარეთა  და ღვინის დამყენებელთა, შესაბა-
მად დიდად  არს მიღებული დიდთა თუ მცირე-
თა თიხათა ნაკეთობანი, აბრეშუმიცა ფრიად  
გავრცელებულ  არს  და  შეგირდმან  ესე  ყოვე-
ლი უნდა  უწყოდეს...

– მერმე, არიან კი აგრე ნიჭითა აღვსილნი 
შეგირდნი თქვენნი,  რომელნი  ყოველივესა  
ამასა დაეუფლებიან? ისწავებდეს ფილოსოფი-
ასა – მესმის, რიტორიკასაცა, მათემატიკასაცა,  
გარნა არს ვინმე შეგირდი, რომელ ყოველსა 
მაგა მეცნიერებასა  ეუფლებოდის?

პორფილემ თავმომწონედ გადახედა გელა-
თის მოძღვართ-მოძღვარს და მეფეს  თავდახ-
რით  მიუბრუნდა:

– მომიტევებდე,  მეფეო, ნუთუ  ქვეშევ-
რდომნი შენნი  უნიჭონი გგონია? გვივიან  
ფრიადნი ფილოსოფოსნი, რომელნი არისტო-
ტელურობენ, რიტორნი, რომელნი  მჭევრმეტ-
ყველებითა დასჯაბნიან რომელიც  გნებავს  
ქვეყნის  ცნობილთა რიტორთა,  ხოლო აგ-
რეთვე გვივიან პიიტიკოსნი, მართალია ჯერეთ 
ყრმანი, რომელნი არათუ  მომავალ  ჰომერად, 
ანდა ფირდოუსად  მეგულვებიან, არამედ 
უფრო  უმეტესადაცა.

– ნუთუ?  ნუთუ დიდი  არსენის,  თქვენისა  
აკადემიის  ბალავარჩამყრელის, ნიჭი  და  გო-
ნის მსგავსი კიდევ  შეიძლება ვინმემ  წარმოაჩი-
ნოს? მახსენდება, იმა არსენმა დიდს  დავითს 
რომ  უძღვნა ეპიტაფია ბრწყინვალე, – მეფემ  
ცოტა  არ  იყოს  არ ირწმუნა   რომელიღაც  უბ-
რალო  შეგირდის  ჰომეროსობა  და  ფირდო-
უსობა.

– შენს  ქვეშევრდომთა  შორის,  დიდო  მე-
ფეო,   მრავალ  არიან  უჩვეულო  ნიჭითა  გა-
მორჩეულნი, – მტკიცედ  წარმოთქვა  მამა  
პორფილემ, – სწორედ ეს  სწამდა შენს  პაპას, 
დიდსა დავითს, აღმაშენებლად წოდებულსა, 
რომელმან ოდეს გელათს  აღაშენა  მონასტე-
რი და იქვე ქმნა აკადემია ვითარცა სხუა ათი-

ნა. დიდი არსენი ხომ დავით  მეფის  მოძღვარი  
გახლდა, ყოველსა  გონიერობასა  ურჩევდა  
და  თვისი  ნიჭი  სრულად  შეალია  ქართულ-
სა  სიბრძნისმეტყველებასა.  აგეთი  გონიერი  
და  ბრძენი  კაცი  ნუთუ  ცდებოდა,  ოდეს  მე-
ორე  აკადემიასაც   აარსებდა  სამეფოსა  შინა?  
მესამე  აკადემიაც  რომ  დაფუძვნდეს  სადმე,  
მაინც  მრავლად  აღჩნდებიან  სიბრძნესა  და-
წაფებულნი  ახალგაზრდანი  და  თვისსა  სულ-
სა  გაგინათლავენ  იმით,  რაიცა  ბრძენ  კაცთ  
შეუქმნიათ  და  დაუწერიათ.   მე  ვუწყი   ყმაწ-
ვილი,  რომელ  ჯერეთ  არ  იღებს  ცოდნასა  
იყალთოსა,  გარნა  უკვე  ვსახავ  ვითარც  დიდ-
სა  მომავალსა  პიიტიკოსსა.  იგი  აწ  ეწაფების  
სიბრძნესა  ლათინთა  და  იზრახვის  აგრეთვე  
დაეუფლოს  სიბრძნეს  სპარსელთა  და  სარკი-
ნოზთასა.  შთამომავლობითი  ნიჭი  მოსდგამს  
და  ოდეს  კაცი  ბუნებით   ღირსეულია,  ის  საქ-
მეთაც  ღირსეულთ  იქმს.

– ვინ  არს  იგი  ყმა,  აგრე  რომ  აქებ, მა-
მაო  პორფილე? – ჰკითხა გელათის  აკადემიის 
მოძღვართ-მოძღვარმა  და ვიდრე  ის  უპასუ-
ხებდა, მეფეს  მანაც  თავმოწონებით  მოახსე-
ნა: – დიდო  მეფეო, მართლაც,  მრავლად არიან 
შენს  ხალხში  სიბრძნის  მოყვარულნი, რომელ-
ნი  დღეს  თუ   არა,  ხვალ  დიდად  გაუთქვამენ  
სახელსა  მეფობასა  შენსა.

– გონიერთ წინასწარ  განთქმა არ შეშვენით, 
დე  იმ  ყრმამ  ყველასაგან  დამოუკიდებლად  
განაგრძოს  სიბრძნის  დაწაფება. იმას  კი  მო-
გახსენებთ,  რომ  დიდებულთა  საგვარეულოს  
შთამომავალია  იგი  და წინაპართა თვისთაებრ  
გონებითა  არს  აღსავსე,  განა  უფრო  ლექსთა  
საამოთა  ქმნადობისკენ  იხრება  იგი.

– როგორც  ბრძანებ,  მოძღვართ-მოძღვა-
რო,  გამოდის  რომ  უკვე  მრავალნი  რამ შაირ-
ნი   სცოდნია    ყრმასა  მას?   ფრიად  მეკეთი-
ლების  ამბავი  ესე.

– ბედაურს  კვიცობაში  საოლავებზე შეეტ-
ყობაო, გამიგონია, – გაიღიმა მეფე  გიორგიმ, – 
რაკი  სახელი  არ  გსურს  გაგვანდო,  ის  მაინც  
გვითხარი,  მოძღვართ-მოძღვარო,  ვისი  ძეა  ან  
ვისი  ძის ძე?

– ეჰ,  მეფეო, ცუდადა  აქვს  ხალხს  დაცდი-
ლი  წინასწარ  თქმა  რაიმესი,  გარნა შენს  მე-
ფობას წინ  ვინ  დაუდგება  და  მეცა  გაგანდობ,  
რომ   დიდებულთა   შთამომავალი  გახლავს.

– კეთილი,  ახლა  კი  მწამს  სიტყვებისა 
შენისა, – მეფემ კმაყოფილებით ანიშნა,  გასა-
გებიაო, –დიდებულთ  ძეც  დიდებული  ეყოლე-
ბათ...

– და  შენი  ერთგული,  მეფეო, – ჩაურთო  
მამა  პორფილემ, ხოლო  მეფე  სულაც  არ  გაბ-
რაზებულა,  რომ  სიტყვა  შეაწყვეტინეს,  რად-
გან  ორივე  აკადემიის  მოძღვართ-მოძღვრებს  
დიდ  პატივს  სცემდა  და  შეეძლო მათთვის  
მიეტევებინა  ის,  რაზეც  სხვას  რისხვას  და-
ატეხდა.

– დიდო  მეფეო,  აწ  შენთვის  ნათელია  თუ  
ვითარ  იღწვიან  ჩვენთა  ყრმათა  და  ახალ-
გაზდათა წურთნელობისათვის ესე აკადემი-
ანი ორნი: გელათისა და  იყალთოსი, – ჩაერია  
საუბარში  მწიგნობართუხუცესი, – როგორც  
ერთგან,  ეგრეთვე  მეორეგან  ისწავება მრა-
ვალნი სულისა საცხოვნებელი და სხეულისა  
განმაჯანსაღებელი. უკეთუ  გინდ  ბერძენთა,  
გინდ  ლათინთა,  გინდაც  სპარსთა  და  არაბთა  
ჰყოლიათ  ბრძენნი  და იმა ბრძენთ დაუწერიათ 
თხზულებანი ფილოსოფიურნი თუ სხვა  მეცნი-
ერებისანი,  ესე  ყოველი ისწავება  ამა  აკადე-
მიათა  შინა, რომელნი  აწ  უკვე  არიან  სახელ-
განთქმულნი  მთელს  მახლობელ  აზიასა, და  
თუ  ვიეთნიმე  შენი  ქვეშევრდომთაგანი  გა-
დაწყვეტს  განათლდეს  ბრძენთა  სიტყვებითა,  
შეუძლია  სურვილი  თვისი  შეისრულოს  გინდ  
გელათსა  და  გინდაც  იყალთოსა  აკადემიათა  
შინა  სწავლითა.  

ჩანდა,  მეფე  ფრიად  კმაყოფილი  დარჩა 
როგორც  მწიგნობართუხუცესთან,  ისე  მოძ-
ღვართ-მოძღვრებთან საუბრით და  უკვე ფიქ-
რობდა ლაპარაკი დაესრულებინა,  რომ  მწიგ-
ნობართუხუცესმა  კვლავ  განაგრძო:

– მოგეხსენება,  დიდო  მეფეო, სიბრძნეთა  
სწავლა  ჩვენს  წინაპართაც  ფრიად  უყვარდათ  
და  ისინიც  აარსებდნენ  ისეთსა  სასწავლებელ-
თა,  როგორთა  შესახებაც  ჩვენ  ვსაუბრობთ. 

მსმენია,  რომ იქ,  სადაც  შავს  ზღვას   მდი-
ნარე  რიონი  შეერთვის,  იქა  მდებარებდა  ქა-
ლაქი  ფაზისი,  ბერძენთა  მიერ  დაარსებული.

– დიახ,  ჭეშმარიტებას ბრძანებ,  მწიგნო-
ბართუხუცესო,  ჩვენცა  გვსმენია  ამბავი  ეგე, 
– კვერი  დაუკრეს  მამა  პორფილემ და  მამა  
მაქსიმემ.

– ჰოდა,  მეფეო,  სწორედ  იმ  ფაზისში  მდე-
ბარებდა  არანაკლებ  სახელგანთქმული  იგი  
სკოლა  ფილოსოფიური, ანუ  რიტორიკული, 
იგივე  მუზათა  ტაძარი, სადაც  სიბრძნეს თვით  
საბერძნეთიდან  ჩამოსულნი  ყმაწვილკაცნიც  
ეწაფებოდნენ  თურმე.

– აგრე  იყო, – კვლავ  დაეთანხმნენ  მოძღ-
ვართ-მოძღვარნი.

– და  მსმენია,  რომ  ერთხელ  იმა  რიტორთა  
სკოლაში თვით დიდი ვახტანგ  გორგასალიც  
მიბრძანებულა,  ოდეს  აფხაზეთი  შემოუმტკი-
ცებია,  და  მრავალი  რამ  უძვირფასესი  შეუწი-
რავს  სულისა  ცხონებად  თვისსა.

გიორგის  მწიგნობართუხუცესის  ეს  სიტყ-
ვები  ფარულ საყვედურად  ჩაესმა –შენ  ნაკლე-
ბად  სწირავ  ჩვენს  აკადემიებსო  და  ცოტა  არ  
იყოს,  იწყინა:

–მწიგნობართუხუცესო, ჩვენცა  დიდს  პა-
ტივს ვანიჭებთ ჩვენთა აკადემიათა,  ვითარცა 
მამაი  ჩემი  დემეტრე  და  მისი  მამა  დიდი  და-

ვითი,  განა  აგრე  არაა?  ესე  ყოველი  ამბა-
ვი  მომეხსენება, ოდეს  დიდმა  პაპამ  ჩვენმა,  
დავითმა, უმკვიდროდ  დარჩენილი  მამული 
ლიპარიტეთი  და  სხვანი  სოფელნიცა შესწი-
რა გელათსა, სამარხავსა მისსა  და  საძვალეს 
შვილთა მისთა, რომლის აღშენება მან იწყო  
ქორონიკონსა სამას ოცდა  ექვსსა (ანუ 1106  
წელს-ა.ს.) და  მონასტერსა  უზრუნველი  ტრა-
პეზი  განუჩინა. იქვე  დავით  მეფემ  ქსენონიც  
აღაშენა და აკადემიაში  განსწავლულნი დას-
ტაქარნი იმა ქსენონში კურნავდნენ დავრდო-
მილთა,  რომელთაც  თვით  მეფე  მოიხილავდა, 
მოიკითხავდა  და  ამბორს  უყოფდა... სწორედ  
დიდი  დავით  მეფის  ხელშეწყობით  დააარსა  
არსენმან  იყალთოელმან  აკადემია  თვისსა  
სოფელში   ცხრამეტი    წლისა  შემდგომ.

– ო, დიდო მეფეო, ვის ძალუძს შეწირვანი  
შენი  აღითვალოს  და  ღვთივკურთხეული  საქ-
მენი შენი აღწეროს? – მწიგნობართუხუცესმა 
უკან დახევა არჩია,  რადგან  უწყოდა  განრის-
ხებისას  რა  შეუბრალებელი  იყო  გიორგი, – მე  
იმად  მოგახსენე,  რომ  უკეთუ  ეწვევი გინდ  გე-
ლათსა და გინდ იყალთოსა, შეგირდნი იქაურნი  
ფრიად  განიხარებენ  და  მოძღვარნიც  დიდად  
დააფასებენ  შენგან მიგებულ პატივსა.

– ეგეც  განმიზრახავს, – დაჰყვა  გიორგი, – 
მნებავს  ორივ  აკადემია  მოვიხილო  და  უკეთუ 
რამ გაჭირვებასა ჰგრძობენ, შევეწიო და  ნიჭნი 
მივაგო. თქვენცა ნუ  შეეპუებით  სვე-ბედსა,  
უკეთუ  იგი  დიდად  არ  გწყალობთ,  რამეთუ  
მოთმინება  ჰშობს  სიკეთესა.  დაე,  კიდევ  მე-
ტად  განთქმულიყოს  სახელი  ორთავ  აკადე-
მიათა.

– გარნა, მეფეო, შენ არ გინებებია განგეც-
ხადებინა ნება შენი თუ სად არჩევენ განსწავ-
ლასა იგი უფლისწულნი? – გაიხსენა მწიგნო-
ბართუხუცესმა  და  ამით  სიტყვა  სხვა  კალა-
პოტში გადააგდო, – ვუწყი სხეულებრივ  მშვე-
ნიერებასთან  ერთად ფრიად  კეთილნებოვანია 
ორივ უფლისწული, მონებთაცა და შიმუნვარ-
თაცა ალერსით  მიმართავენ და ლოცვითა და 
ღვთისმოშიშობითა იკეთილშობილებენ სულსა 
თვისსა.  გარნა ვფიქრობ ძველთა  და  ახალთა  
მეცნიერებათა  შესწავლა კიდევ  უფრო  უკე-
თეს  გახდის  ორთავეს.

– უფალმა შთამომავლის  ღირსი  არ  გამ-
ხადა,  კეთილნო მამანო,  მიუხედავად  ჩემი  და 
დედოფლის მრავალგზისი ვედრებისა და სხვეწ-
ნა-მუდარისა, – წუხილით   წარმოთქვა გიორ-
გიმ, – შენ მართალი  ბრძანე, მწიგნობართუხუ-
ცესო: უფლისწულნი ფრიად  კარგსა  მომავლის  
იმედს  გვისახავენ,  გარნა  სწორედ  დრომ უნდა  
გამოაჩინოს  სამეფო  კაცად  ქმნა  მათი...

აქ  გიორგი  გამოერკვა  და  მიხვდა  ჩემ-
თა  განზრახვათა  სხვათათვის  განდობა  ჯერ  
ადრეაო.  თუმცა გიორგიმ  ისიც  უწყოდა,  რო-
გორც  არაერთგზის  ვახსენეთ,  რომ    დემეტ-
რე სრულიად  უნებისყოფო ყმაწვილი იყო და 
ყველაფერში თავის  გამზრდელს,  ივანე  ორ-
ბელს  ემორჩილებოდა,  ხოლო  სხვისი მორჩი-
ლი  მეფე  კი  სამეფოს  სიკეთეს  ვერ მოუტანს. 
გიორგი  ხვდებოდა,  რომ  ის  რუდუნება,  რი-
თაც  ჯერ  დიდმა  დავითმა შექმნა  სამეფო  
და  ნიკოფსიიდან  დარუბანდამდე  გადაჭიმა,  
თერგიდან   კი  არაგაწამდე,  რომელიც  შემ-
დეგ მისმა  ძემ  დემეტრემ  ავად  თუ  კარგად  
შეინაჩუნა  და  მას  გადმოულოცა,  ხოლო  მან  
დიდძალი  ოფლი  და  სისხლი  ჩააქცია  ახალ-
ახალი  მიწების  შემოერთებისთვის,  ამ  ვრცელ  
და  დიდ  სამეფოს,  რომელსაც მთელი  კავკასია  
და  მახლობელი  ხალხები  ქედს  უხრიდდნენ,  
უნებისყოფო  დემეტრე-დემნას  ხელში  სიკეთე  
არ  დაეყრებოდა  და  ვინ იცის,  იქნებ  ისევე  
დაშლილიყო  და გაუბედურებულიყო, როგორ 
ცხონებულ ბაგრატ მესამემდე  იხსენიებოდა.

აი  ამიტომ    არ  სურდა  გიორგის  ძმის-
წულის,  დემნა-დემეტრეს  გამეფება. ამასთან,  
დემნა  დიდებულებს  რომ  თავს  ვერ  დაუჭერ-
და  და  თვითეული  თავის  ნებას  უკარნახებდა,  
გიორგის  ესეც  კარგად მოეხსენებოდა.  დიდმა  
დავითმა  არც  ერთი  დიდებული არ აპარპაშა 
სამეფოში, ყველას კისერი  მოუგრიხა, ბაღვაშე-
ბის  ჩათვლით;  არც დემეტრეს შეუწვია მათთ-
ვის  ერბოკვერცხი ხელისგულზე, თავად გიორ-
გიც  ყველას  თავის  ადგილს უჩენდა  სამეფოში,  
ხოლო  დემნა  ალბათ  ჯერ გამზრდელს, ივანე  
ორბელს  შემოისვამდა კისერზე – აკი  მისი  ასუ-
ლიც უნდა  შეერთო  ცოლად,  ხოლო სხვებიც 
იოლად ჩაავლებდნენ  საყელოში  ხელს  და  სა-
ითაც    მოინებებდნენ,  იქით  წაიყვანდნენ.

ამიტომ შეწყვიტა გიორგი  მეფემ  ამ   სა-
კითხზე  საუბარი, – ხილი  არც  გადამწიფული  
უნდა  მოიკრიფოს  და  არც  ჯერაც  შემოუსვ-
ლელი.  მკვახე  ხილს  არავინ  კრეფს.

საუბარი  ისევ  მწიგნობართუხუცესმა  გა-
ნაგრძო:

– გარნა  ყოველმან უწყის, დიდო მეფეო,  
რომ,  შენ არ  გსურს  დემნას  ტახტზე  ასვლა  
და  ამისთვის  მზად  ხარ,  ფიციც კი დაარღ-
ვიო...

– ეგ აზრი მთლად უსაფუძვლოდ არაა, 
– წარმოთქვა გიორგიმ მცირე ხნის  შემდეგ, – 
შენ  რას  ფიქრობ,  მწიგნობართუხუცესო,  ან  
თქვენ,  მოძღვართ-მოძღვარნო,  ამგვარი  რუ-
დუნებით შექმნილ სამეფოს, რასაც მეც და ჩემ-
მა მამა-პაპათ სისხლის  უკანასკნელი წვეთიც კი 
შევალიეთ, განა უსაქმურ, უზნეო,  ართვალ  და  
უნებისყოფო  დემეტრეს  ჩავუგდებ? ძლიერი 
მეფე  ძლიერ  სახელმწიფოს  ნიშნავს,  სუსტის  
ხელში  კი  ერთ წელსაც  ვერ  გაძლებს. მერე  და 
რამდენი მტერი მოგვდგომია  გარს!  თურქები, 
თქვენ  გგონიათ,  ჩემი პაპისგან,  დავითისგან   
ნაწვნევ  დიდ  დამარცხებას,  დიდგორში  რომ  

მიაყენა  ავყია  ილ-ღაზის,  როგორ  ფიქრობთ,  
შეეგუვნენ?  არ  ლაშქრობენ  ჩვენი  სამეფოს  
წინააღმდეგ? განა  დარუბანდისთვის  კვლავ  
არ  გვიწევს  ბრძოლა?  ან  შირვანი  დაწყნარდა  
და  დამშვიდდა?  რომელი  ერთი  ჩამოვთვალო?  
განა  იმისთვის  ვათენებ  და  ვაღამებ  ბრძო-
ლებში  და  იმისთვის  ვიქნევ  ხმალს,  რომ  ეს  
სამეფო,  პონტოდან  კასპიამდე  რომ  გადას-
ჭიმეს  დიდმა  პაპამ  და  მამამ  ჩემმა და მეცა 
დაუცხრომლად ხან დასავლით ვლაშქრობ და 
ხან  აღმოსავლით – ივანე  ორბელს  ჩავუგდო  
ხელში,  რომელმაც  ამას  წინათ  ანისი  მიჰყიდა  
ჩემს  მტრებს?   არა,  მწიგნობართუხუცესო,  
და  თქვენც,  მოძღვართ-მოძღვარნო,  მე  ეს  არ  
მაქვს  გუნებაში,  რადგან  ძლივს  გაერთიანე-
ბულ და განმტკიცებულ სამეფოს ჩემსას  უგუ-
ნურებს  ხელთ  ვერ  მივცემ  და  კვლავ  ვერ  
დავაშლევინებ  და  დავანგრევინებ!

ახლა  მწიგნობართუხუცესის  დუმილისა  
და  ფიქრის ჯერი იყო, რათა მეფის  ნათქვამი  
კარგად  აეწონა  და  მასში  სიმართლის  დიდი  
მარცვალი  მოეძებნა.

– რაც  შენ  ბრძანე,  ჭეშმარიტებად  ჩა-
მესმა,  დიდო  მეფეო. სამეფო  შენი  მართლაც  
მტკიცეა  და  ქედს  არავის  უხრის,  რაიცა  შენი,  
მამაშენისა  და  პაპისა  შენის  ფრიადი  დამსა-
ხურებაა.  მართალ  არს  ეგე!    გარნა  ფიცი,  
მეფეო? შენ  ხომ  შენი  უფროსი  ძმის,  მომაკვ-
დავი  მეფე  დავითის  წინაშე  ფიცი  დასდე  და  
ამ  ფიცის  დადებას კათალიკოსი და მრავალნი 
დიდებულნი მთელი სამეფოსი იქ  ესწრებოდ-
ნენ?  ნუთუ  დაარღვევ   ღვთის  წინაშე  აღთქ-
მულ  სიტყვას,  უარყოფ  იმ  ჯვარსა და ხატს, 
რომელზედაც მარჯვენა დასდე, და დემნას მე-
ფობას არ  გადასცემ? – მწიგნობართუხუცესი  
სეტყვასავით  ისროდა  სიტყვებს, – მაშ  ვის  
ფიქრობ,  მეფეო? 

გიორგი  მეფე  ისევ  დადუმდა, ისევ თვალ-
გაშტერებით შესცქეროდა მიწაზე    დავარდ-
ნილ, ქარისაგან  მოტეხილ  ხის ჯერაც მწვანე 
ფოთლებიან ტოტს, თუმცა  ჩანდა, რომ ის 
სულ  სხვა  რამეზე  ფიქრობდა,  ხოლო  როდე-
საც მწიგნობართუხუცესს  პასუხი გასცა, ყვე-
ლა იქ  მყოფი დარწმუნდა, რომ მეფეს პირადი 
და სათავისო  გრძნობა კი არ  ადენინებდა იმ 
საქმეებს, რასაც სჩადიოდა, არამედ  მხოლოდ  
სამეფოს  განმტკიცებისა  და  გაძლიერების  
სურვილი:

– მართალს  ბრძანებ,  მწიგნობართუხუცე-
სო,  მე  ფიცი  დავდე  მაშინ  და  იმა  ფიცისა  
დადებას მრავალნი ერისთავნი და დიდმოხელე-
ნი და აგრეთვე კათალიკოსი  ესწრებოდნენ.  და  
ფიცის  გატეხა  რომ ცოდვაა  უდიდესი, ამის 
არცოდნასაც  ვერავინ  დამწამებს. მაშინ,  მოძღ-
ვარნო,  მე   მართლაც  ასე  ვფიქრობდი  და  გა-
დაწყვეტილიც  მქონდა, ოდეს სრულასაკოვანი 
შეიქნებოდა ძმისწული ჩემი, დემნა, მისთვის  გა-
დამელოცა ტახტი ეგე ჩემი სამეფოსი, რამეთუ 
ვიმედოვნებდი, რომ იგი  ღირსეული  უფლის-
წული  შეიქნებოდა.  მერწმუნეთ,  მაშინ  სხვა  
განზრახვა  არც  მქონია.  მამა  ჩემი, დემეტრე, 
მოგეხსენებათ,  ბერად  იყო  გარეჯს  შემდგარი;  
ძმა  ჩემი,  ვინაც,  რაც  არ  უნდა  უკანონობით  
მიეღო  ტახტი,  მაინც  მეფე  გახლდათ –სიკვ-
დილის  პირას  იყო;  ძე  მისი, ეგე  უფლისწული  
დემეტრე,  მეტად  ყრმა  იყო,  უასაკო, და  თუ  
ვინმე  მის გამზრდელად  ითქმებოდა,  გამოდი-
ოდა  რომ  ქვეყანა  სწორედ  მას  უნდა  ემართა, 
მართალია  მცირეწლოვან  დემნას  სახელით,  
მაგრამ  მაინც  მას,  დემნას  გამზრდელს. რა 
გამოდიოდა, მამანო? დიდი დავითის  და  დიდი  
დემეტრეს  სამეფო    ივანე ორბელს უვარდე-
ბოდა ხელში! ივანე ორბელს, რომელსაც ძმამან 
ჩემმან,  დავითმა, თავის  ძეზე ზრუნვა უბრძანა! 
ხოლო ივანე ორბელი განა ის კაცი  იქნებოდა, 
რომ წინ დადებული  ოქროსთვის  ხელი  ეკრა?  
ძალიან  მალე იგი   დემნას  სახელით ბრძანე-
ბებს გასცემდა, დიდებულებს მიიმხრობდა, 
ერისთავთ  გადაიბირებდა, ლაშქარს მოქრთა-
მავდა, მერმე დემნას  თავის  ასულს  შერთავდა 
– აკი   მალე  შერთავს  კიდეც!  განა აგრე არ 
არის?–მეფემ  საუბარი  შეწყვიტა  და  კითხვაზე  
დასტურის  მიღების მწიგნობართუხუცესსა  და  
მოძღვართ-მოძღვრებს  გადახედა.

– აგრე  გახლავს, მეფეო, ყველამ უწყის, 
რომ დემნა  მართლაც სიძე შეიქმნება ივანე  
ორბელისა, – დაეთანხმნენ ისინი  და  გიორგი-
მაც განაგრძო:

– დიახ, შერთავს თავის ასულს დემნას  და  
მთლიანად  თავის  გავლენაშიც  მოაქცევს. 
ჰოდა,  ვინ იქნებოდა ნამდვილი მეფე: ეს უუნა-
რო, სუსტი და  უნებისყოფო  დემეტრე  თუ  
გამოცდილი,  გამობრძმედილი,  ცხოვრებაში  
გამოჯეკილი,  სამეფო  ხლართებში  კარგად  
ჩახედული ივანე  ორბელი?  ხოლო  რამდენიმე  
ხნის  შემდეგ,  როცა  დემნა  ტახტზე ავიდო-
და, მას მოულოდნელად ან  რაღაც სნეულება 
შეეყრებოდა,  ან  სადღაც  ლაშქრობისას ვიღაც 
თურქად თუ არაბად გადაცმული მიგზავნილი 
ხმალს  დაატაკებდა,  სულაც  ვინმე  ძილში  სა-
ბელით  მოაშთობდა  და  ის  ვინმე  ივანე  ორბე-
ლის    მონათაგანი  იქნებოდა, რომელსაც  ივანე 
მყისვე  ზედ   მიაყოლებდა, და  ამის  შემდეგ  რა  
მოხდებოდა?  რამდენიმე  დიდებული,  რომელ-
ნიც თავის  დროზე ჩემს  უფროს  ძმას,  დავით  
მეფეს  გვერდში  ედგა – ახლა  ადგებოდნენ  და  
მეფის  გვირგვინს  ორივე  ხელით  მაგ  ივანე  
ორბელს  მიართმევდნენ! აი რა შეიძლება  მოხ-
დარიყო, მე რომ მაშინ ფიცი არ დამედო და არ 
აღმეთქვა, რომ მეფობას  სრულასაკოვნების 
მიღწევისთანავე  ჩემს  ძმისწულს  გადავულო-
ცავდი!

(გაგრძელება იქნება)

პოეზია

ფიქრია ჩხიტუნიძე

ჩემო წიქარა
დარდის ზღვა შევსვი შენამდე,
ჯავრის გავკაფე ტევრი...
მოყვარე მცირე მებადა,
დუშმანი მყავდა ბევრი...
ვერ მოგაწვდინე ძახილი,
მშველელი ჯერაც არ სჩანს...
ვაიმე, ჩემი წიქარა
ტაოს  უღრანში  დამრჩა!
მზე გადაიყვლეფს მუხლისთავს
კვლავაც კლარჯეთის სალზე...
გამოჰყევ, ჩემო წიქარა,
სულ მზის იარე კვალზე!
აბგაში ხმელა იმედი,
ხემსი  სიცოცხლის დვრიტა...
წყვილ რქაზე თაფლის კელაპტრით,
შუბლზე ნატიფი  ჯვრითა!
გულ-ღვიძლი მეწვის, სალამურს
ვაკვნესებ, გიხმობ, გელი!
სულ დამავიწყდა სალხინო,
მხოლოდ საჭიროს ვმღერი...
გაფანტე დარდის წყვდიადი,
სევდის გაკაფე ახო!
ისე არ მომკლავს გამჩენი,
ჯავახეთს უნდა გნახო!
მზე გადაიყვლეფს მუხლისთავს
კვლავაც კლარჯეთის სალზე...
გამოჰყევ, ჩემო წიქარა,
სულ მზის იარე კვალზე!

თუ...
თუ ვერ დაარქვი ყოფას
საჩუქარი და მადლი,
თუ ვერ დაუთმე ქვეყნად
მადლიერებას ადლი...
თუ სულ  ცუდს ხედავ ირგვლივ,
აღარც სიკეთის გჯერა...
უკანასკნელი შანსი
არ დაგიკარგავს ჯერაც...
გინდ რკინის ქოში გეცვას,
მართალი იყო ცამდე...
გულაცრუება არ ღირს,
რაღაცის უნდა გწამდეს!
არ მიიკარო ეჭვის
მსახვრალი ბრჭყალი, ქუში,
რაღაც – ფაქიზი, წმინდა,
სულ უნდა გედოს სულში...
როგორც ბავშვობის ნატვრა,
აუხდენი და წრფელი...
ვით წმინდა წიგნის ყდაზე,
სულ გულზე გედოს ხელი...
რადგან აქ ჰყვავის მაინც
ჩვენი სიცოცხლის თესლი!
თავად დაგღუპავს, ვინძლო,
ღვარძლი, შხამი და გესლი!
ადამიანი თუ ხარ,
არ ხარ უგნური, ხელი,
როგორც ბიბლიის ყდაზე,
სულ გულზე გედოს ხელი!

წვიმის რაფსოდია
მე მზის შვილი ვარ...
არ მიყვარს სიტყვა
„მძულს" და სხვაგვარად
ვიტყვი ამჯერად –
ვერ ვიტან წვიმის
ცრემლსა და წუწუნს,
მისი არცერთი
სიტყვის არ მჯერა!
იწვიმოს!
ჩემგან რა მიდის,ნეტავ?
თუ მის უფლებას
არ ვცნობ სრულიად!
თქვენ გიყვართ წვიმა?
სასაცილოა!
წვიმა ხეპრე და თავგასულია!
დაუკითხავად
მოანგრევს ლაჟვარდს,
ნისლით დაბურავს
თვალთა ნათურებს,
შემოაბოტებს
და შიშველ ხელებს
სულში უხეშად მოაფათურებს!

ეგ აბეზარი!
და მაინც მინდა,
სმენად გადვიქცე,
დავხუჭო თვალი...
რომ ამ აშუღი
წვიმის ხმაურში
აღმოვაჩინო
მუსიკის კვალი...

წუთისოფელი
რამდენმა ავმა გრიგალმა
ამ გულზე გადაიარა,
წუთისოფელმა მე არა –
სულს დააჩნია იარა...
ან გასაყოფი რა მქონდა,
რა მსურდა სხვასთან ზიარად...
მაინც მუდმივად სამსალით
მაწვდიდა ყოფა ფიალას...
მეც ვსვამდი თავგამეტებით
დარდიან-ღიმილიანად...
ჯიუტად ვთესე ყოილი,
მტრობის არ გამიგია-რა...
არ ვაღიარე მოქიშპე,
მაგრამ არც მან მაღიარა...

***
რაა ასაკი...
გახედნილი ოდენ სწრაფვანი...
როს აღარა გაქვს არც ილაჯი
თავის მორევის...
გინდა თუ არა,
უნებართვოდ, ნაოჭთჭაპანით,
თავის სიღრმისკენ
მიგაქანებს სევდის მორევი...
სადღაც შორს, უკვე მიუწვდომლად,
პეპლის ნარნარით,
კრთება ბავშვობა,
ზურმუხტოვან,
მზიან მოლივით...
თვალებს დახუჭავ
და წარსულის ფსკერზე უმწეოდ
მოეჭიდები მოგონებებს,
მაშველ რგოლივით...

შვილებს

ჩვენს თეოს
მუდამ დაჰყეფდა ძაღლი,
სისხამს ატკბობდა
მამლის ყივილი...
და ზღურბლზე,
ვით მზის შარავანდედი,
იდგა წამალი დარდის –
ღიმილი...
ვქარგავდით
შაშვთა კარ-საბრძანებელს
ჩვენ –
ამ ზეციურ ხმათა მკვიდრები,
ყოვლად უსახსრო
დროის ტყვეები,
და ერთმანეთით
მაინც  მდიდრები!
და,  თუმცა ვერ ვთქვი,
რისი თქმაც მსურდა,
ბედს მაინც
რისთვის დავემდურები –
ხომ გაგატანეთ საგზლად სურნელი
დედის ხელდასმულ
ხატისპურების...
ხომ ვუწილადე
კუთხე პაწია
კერაზე სულის ფრთიან ლავანდებს,
და მოპარული
წუთის ლაჟვარდში
ჩუმად ლექსით ხომ გავინავარდე!
და დღეს ჩემს ასაკს
არ აქვს ჭაღარა,
როცა თქვენს თვალთა
შუქი ეღვრება...
ძველ ქონგურებზე
ჩვენი ბურჯების
კვლავ წამოიწყეს
ბუდე მერცხლებმა!

გეშენებინოთ ჯიში ქართული!

გახსოვდეს

თუკი ქუდბედით არ ხარ შობილი,
თუ არ გიგზავნის სამყარო დარებს,
არ შეაჩვენო არასდროს ყოფა,
ნუ მიუხურავ სიცოცხლეს კარებს!
თუკი ცხოვრება გებრძვის ჯიქურად,
სანთელ-საკმეველს  სხვის გზაზე აკმევს,
ნუ შემოუშვებ კერაზე წყვდიადს,
ნუ მიუხურავ გაზაფხულს სარკმელს!
თავად ექეცი საწუთროს მზედ და
იშვი სინათლედ, იშვი იმედად!
შენ გამოსტაცე პირქუშ  განგებას,
რაც შენთვის თავად ვერ გაიმეტა!
შენ  მოუქსოვე მზერას ლაჟვარდი
და ააყვავე სული იებად!
თუ ავდრის შემდეგ ღიმილს ისწავლი,
ამქვეყნად მოსვლაც გეპატიება!

აპრილისა
მარტი მარტად –
შინდს თუ სწყალობს მარტო...
აპრილს უყვარს ფერადების ფენა,
ლამის ზეცას მოახვიოს ქობა,
ლამის მიწას მიაქარგოს ენა!
სულ გადარევს ალუჩებს და ატმებს,
ვინ დარჩება მის მახლობლად ქუში –
უკითხავად შემოგიმტვრევს კარებს,
უნებართვოდ შემოძვრება სულში!
შეხეთ შაშვებს –
ზეიმი აქვთ ყოფნის...
რისი  დარდი – თავაწყვეტით მღერენ!
– არაფერი გამოგრჩეთო, ვინძლო,
წერეთ, რასაც გიკარნახებთ, წერეთ!
მოიმარჯვეთ ყალამი და ფუნჯი!
პოეტებო, დაიქარგეთ ენა!
აპრილია, ვინ დარჩება მუნჯი,
სიცოცხლის და სიყვარულის  ლხენა!

პოეტს

სიგიჟე გეწვევა ხანდახან –
თვალებში კოცონი გინთია...
ლაჟვარდზე დაცემულ კარავში
გმასპინძლობს ვარსკვლავთა გილდია...
ქარიშხალს,
წყვდიადით გალეშილს,
კარს უღებ –
ეძახი  ბუხართან,
ყურს უგდებ  შეშლილის გოდებას,
რომ სძულდა,
რომ უღვთოდ უყვარდა
სივრცეთა უდრეკი სულები...
სულელი!
ტკბილია სიგიჟე,
ან უკეთ – სიშლეგის შეტევა
ეს მაშინ,
მფეთქავი სამყარო
მკერდში რომ ვერაფრით გეტევა!
ჯიუტად მიელტვი  ეშაფოტს –
შიშველი ლექსით და ხელებით...
შენს ფეხქვეშ ცახცახებს საწუთრო –
ვერც მიწას,
ვერც ზეცას ელევი...
და მერე,
კოცონი რომ ქრება,
მწვერვალზე უსასოდ ბინდდება..
მშვიდდები...
ან უკეთ – დინჯდები
და მთელი სამყაროც მშვიდდება...

***
მე არც კი ვიცი, რას მეძახდნენ,
სად ვიყავ... როგორ...
პეპელასავით მსუბუქი და
ნარნარა გოგო...
იქნება დილის ცვარი ვიყავ,
მზით პირნაბანი,
და ვარდის ფურცლის
ნაირფერი მეცვა კაბანი?...
ან იქნებ სუროს ღერო ვიყავ,
(არ მახსოვს ვინძლო...)
შემოვუარე შენს ალაყაფს
და გულმა გიგრძნო...
გეხვეწებოდი,
რომ გაგეხსნა სულის სარკმელი,

უსათუთესი,
უნაზესი მქონდა სათქმელი...
ყველგან გეძებდი,
სევდიანი იის თვალებით –
და შენი გულის ცხრაკლიტული
გავხსენ წვალებით...
შენი ცოლი ვარ,
მოწყალე ღმერთს ასე ენება,
შენთან დავიწყე, მერცხალივით,
ბუდის შენება...
შემოგეჭერი...
უნაპირო გრძნობის გამხელით,
აწი შენზეა,
შენ დამარქვა უნდა სახელი –
ტკივილი თუ ბედნიერება...

 პოეტებს
დღეს ოქროს სანდლით
ცის ბილიკს გავჭრი
და მიმასპინძლებს მნათობთა დასი...
დამისხით! ჩემი უბრალო ლექსით
შემივსეთ ერთი პატარა თასი!
წინასწარ გეტყვით-
ვერ დავლევ ბევრს და,
რა ვუყოთ,
მცირის სიდიდის მჯერა...
ვერ დავეხსენი მარწუხებს მიწის,
მუდამ თავისას მოითხოვს კერა...
მე ვინ ვარ?
სიტყვის მწირი მსახური,
ლექსმა რომ მიხმო, ამიყოლია...
და მაინც,
ლექსზე უფრო ალალი
მე 
მეგობარი არა მყოლია!
ამ სამყაროში მე ვარ მდიდარი,
(ვეხეტებოდე, თუნდა, უხამლოდ...)
მხოლოდ აქ ვიცი, ფიალა ლექსით
სულის ჭრილობას როგორ ვუწამლო!
თუ მინდა,
ფიქრის ფიანდაზს გავშლი,
ღრუბელთა მარეკს – მოვუხმობ ქარებს...
თუ მინდა –ზეცას მივადგამ კიბეს,
მინდა და –
ლაჟვარდს შევუღებ კარებს!
რას გიხსნით!
თავად ხომ უკეთ უწყით,
თუ რა მაგია დაგვაქვს გულითა...
დე, სავსე იყოს,
დე, სავსე იყოს
სიტყვის ფიალა სიყვარულითა!

ჩვენ გაგვიმარჯოს!

***
დგას შემოდგომის მწუხრი,
თამამ ოცნებას ვბედავ –
კარს მშობლიური სახლის
კვლავ შემოაღებს დედა...
დაქანცული აქვს სახე,
დაღალული აქვს მუხლი,
ირგვლივ მყუდროა სივრცე
სითბო იღვრება ბუხრის...
უცებ გაჩნდება სკამი,
უცებ გაჩნდება ტაბლა –
ვიცი რას გეტყვი აწი,
რაც დაგამშვიდებს ახლა,
სულ დაგავიწყებ განვლილს,
სულ დაგავიწყებ დარდებს,
ნახო ეს კერძი უნდა,
ვიცი, ეს ჩაი გარგებს...
და ქარგამოვლილ თვალებს
გახარებული ვუმზერ,
დედამ დამჭკნარი ხელი
შემოილაგა მუხლზე...
დგას შემოდგომის მწუხრი,
ტკბილი ზმანება ქრება –
შემოიჭრება რისხვით
ავი განგების ნება
და პირწამახულ მახვილს
სწრაფად შემართავს თავზე,
სულს შეემსხვრევა ელდა,
ცრემლი იწვიმებს თვალზე –
რისი ნაოჭი შუბლზე,
რისი ჭაღარა თმაში,
ღიმილს შვენოდი თავად,
ღიმილს შვენოდი მაშინ...
ხომ ტკივილია მშობლის
დრომოჭმულობის ხედვა –
მე კი ამგვარი თუნდაც
სანატრელი მაქვს სევდა...

გაგრძელება გვ.9 

სურდა შეეკრიბა აფხაზები მათთვის 
იმპერატორის ბრძანების გამოსაცხა-
დებლად, თანახმა იყო შეხვედროდა 
დ. სვიატოპოლკ-მირსკის ტყვარჩელ-
ში ან ოჩამჩირეში, გადაეცა მისთვის 
სამთავროს მართვა და საბოლოოდ 
ყველაფერზე შეთანხმებულიყვნენ.

დ. სვიატოპოლკ-მირსკი შეუძ-
ლოდ იყო და ტყვარჩელში წასვლა 
არც უფიქრია, არც მიაჩნდა ეს სა-
კადრისად. იგი თვლიდა, რომ მიხეილ 
შარვაშიძეს მის წერილზე ოფიცი-
ალური და პირდაპირი პასუხი უნდა 
გაეცა, ამიტომ დაუყოვნებლივ გაუგ-
ზავნა მეორე წერილი ფ. ზავადსკის 
ხელით, რომელშიც კატეგორიულად 
მოითხოვდა მთავრისგან ერთნიშნა 
პასუხს. წერილში ქუთაისის გენე-
რალ-გუბერნატორი მთავარს კვლავ 
სთხოვდა, რაც შეიძლება ჩქარა და-
ეტოვებინა აფხაზეთი, რაც მისთ-
ვისვე იქნებოდა სასარგებლო. აფ-
ხაზეთის მმართველობის თაობაზე 
კი წერდა: „თქვენ გესმით, რომ მე 
უფლება არა მაქვს დავაყოვნო მისი 
უმაღლესობის ბრძანების შესრუ-
ლება და ამას დაუყოვნებლივ უნდა 
შევუდგე. ვისურვებდი, რომ ეს შეს-
რულდეს თქვენი თანდასწრებით და 
არა უთქვენოდ, და მცირედი დაყოვ-
ნების გარეშე” მისი აზრით, კარგი იქ-
ნებოდა, თუ მთავარი საპატიო აფხა-
ზებს შეკრებდა და გამოუცხადებდა 
იმპერატორის ბრძანებას აფხაზეთში 
უშუალო რუსული მმართველობის 
შემოღების შესახებ, და მოიწვევდა 
მათ სოხუმში შემდგომი განკარგუ-
ლების მისაღებად, მაგრამ თუ რაღაც 
მიზეზით მთავარი ამას უხერხულად 
ჩათვლიდა, სთავაზობდა გამგზავ-
რებულიყო აფხაზეთიდან და ხელმ-
წიფის ბრძანებას ხალხს თვითონ 
გამოუცხადებდა. რაც შეეხება მათ 
შეხვედრას, დ. სვიატოპოლკ-მირს-
კი წერდა, რომ ეს არ მიაჩნდა ახლა 
აუცი-ლებლად და ექნებოდა შესაძ-
ლებლობა მას ქუთაისში შეხვედრო-
და.

იმავდროულად, 5 ივლისს, დ. სვი-
ატოპოლკ-მირსკიმ დეპეშით აცნობა 
კავკასიის არმიის მთავარსარდალს, 
რომ მიხეილ შარვაშიძე თანახმა იყო 
10 ივლისს აფხაზეთი დაეტოვებინა 
და ქუთაისში გამგზავრებულიყო; 
ამასთან, იმასაც უსვამდა ხაზს, რომ 
აფხაზეთში სიმშვიდე იყო.

აფხაზეთში რუსული მმართ-
ველობის შემოღების შესახებ იმპე-
რატორის ბრძანე-ბის შესაბამისად, 
6 ივლისს მთავარმა განკარგულება 
გასცა ბზიფისა და აფხაზეთის ოლ-
ქების მმართველებს იმპერატორის 
ბრძანება გამოეცხადებინათ მათდა-
მი რწმუნებულ ოლქებში; შეეკრი-
ბათ ოლქების საპატიო მცხოვრებნი 
და მათთან ერთად 12 ივლისს გა-
მოცხადებულიყვნენ სოხუმ-კალეში 
მხარის მართვის შესახებ ქუთაისის 
გენერალ-გუბერნატორის შემდგომი 
განკარგულების მისაღებად. რადგან 
აბჟუაში ოლქის მმართველი დანიშ-
ნული არ იყო, ხელმწიფის ბრძანება 
ადგილობრივ საპატიო პირებს უნდა 
გამოეცხადებინათ და თვითონ სო-
ხუმ-კალეში გამოცხადებულიყვნენ.

დ. სვიატოპოლკ-მირსკი იმედოვ-
ნებდა, რომ აფხაზეთის მთავართან 
ყველაფერი კარგად მოგვარდებოდა, 
თუმცა ეჭვიც იპყრობდა. მართალია, 
მთავარი შეპირდა მმართველობის 
გადაცემას, მაგრამ რა იქნებოდა, თუ 
ამას 10 ივლისამდე არ გააკეთებდა? 
იგი თავს იმშვიდებდა, რომ ამას მი-
ხეილ შარვაშიძის დახმარების გარე-
შეც გააკეთებდა. ორი ბატალიონი 
იყო ბზიფის ოლქში საგზაო სამუშა-
ოებზე, ჯარები მუშაობდნენ ფსხუს-
კენ გზის გაყვანაზეც, სოხუმშიც იყო 
გრენადერთა დივიზიის რამდენიმე 
ასეული, რომელთა იმედიც ჰქონდა 
ქუთაისის გენერალ-გუბერნატორს 
საჭიროების შემთხვევაში. მან თავი-
სი იმედები და ეჭვები გულახდილად 
გაუზიარა კავკასიის არმიის მთავა-
რი შტაბის უფროსს ა. კარცოვს 6 
ივლისის წერილში. იქვე იგი აფხა-

ზეთის შემდგომი მოწყობის შესახებ 
წინადადებას აყენებდა. შავი ზღვის 
აღმოსავლეთ სანაპიროს კოლონი-
ზაციის ეფექტურად წარმართვის 
მიზნით, ქუთაისის გენერალ-გუბერ-
ნატორს საჭიროდ მიაჩნდა აფხაზეთ-
თან სამურზაყანოს შეერთება. მისი 
შეფასებით, აფხაზეთის მცხოვრებ-
თა რიცხვი დაახლოებით 10 ათასი 
კომლი იყო, სამურზაყანოს – 5 ათა-
სი, წებელდის – 3 ათასი; ენგურიდან 
გაგრამდე 2 ათას ვერსამდე იყო. 

ამ სივრცის დაყოფა შესაძლებლად 
მიაჩნდა ორ ოკრუგად. მისი აზრით, 
საოლქო მმართველობა ბიჭვინთა-
ში უნდა დამკვიდრებულიყო, სადაც 
ასევე უნდა შექმნილიყო საეპარქიო 
კათედრა და სასწავლებელი, აქვე 
შეიძლებოდა პატარა ქალაქიც წარ-
მოქმნილიყო. საზღვარი ყუბანის 
ოლქსა და ქუთაისის საგენერალგუ-
ბერნატოროს შორის, გაგრის ქედზე 
უნდა გასულიყო. „ერთი მთავარი სა-
ფუძველთაგანი ამისათვის ის არის, 
– წერდა იგი, – რომ თუ ჩვენს ხელთ 
იქნება ცარიელი ადგილები ბზიფის 
ორსავე მხარეს, ჩვენ შევძლებთ სა-
ფუძველი ჩავუყაროთ რუსულ მოსახ-
ლეობას აფხაზეთში”.

8 ივლისს სოხუმში დაბრუნდა 
ფ. ზავადსკი დ. სვიატოპოლკ-მირს-
კის სახელზე აფხაზეთის მთავრის 
წერილით, რომელშიც საერთოდ არ 
იყო ნახსენები აფხაზეთიდან გასვ-
ლა. ფ. ზავადსკის ცნობით, მიხეილ 
შარვაშიძემ უარყო თავისი სიტყვები 
და ირწმუნებოდა, რომ არასდროს 
გამოუთქვამს მზადყოფნა გასულიყო 
აფხაზეთიდან 1 აგვისტოს ან, მითუ-
მეტეს, 10 ივლისს. მთავარი ითხოვდა 
დ. სვიატოპოლკ-მირსკის შუამდგომ-
ლობა აღეძრა, მისთვის ნება დაერ-
თოთ აფხაზეთში დარჩენილიყო 1 
ოქტომბრამდე, რათა ჯანმრთელო-
ბისთვის მიეხედა და საოჯახო საქმე-
ები და მეურნეობა მოეწესრიგებინა.

დ. სვიატოპოლკ-მირსკი დარწ-
მუნებული იყო, რომ მიხეილ შარვა-
შიძე ნამდვილად ავად იყო. მის სერი-
ოზულ ავადმყოფობას ადასტურებდ-
ნენ ფ. ზავადსკი და აფხაზეთის ეპის-
კოპოსი ალექსანდრე ოქროპირიძე 
(1862-1869), რომელიც მთავართან 
იმყოფებოდა ტყვარჩელში, მაგრამ 
ქუთაისის გენერალ-გუბერნატორს 
ბრძანება უნდა შეესრულებინა. 10 
ივლისს მან სოხუმიდან კვლავ გაუგ-
ზავნა წერილი მიხეილ შარვაშიძეს, 
რომელშიც უკმაყოფილებას გამოთ-
ქვამდა იმის გამო, რომ მთავარმა 
გადაიფიქრა აფხაზეთიდან გასვლა, 
თუმცა კარგად ესმოდა, როგორი 
რთული იყო მისთვის ახაზეთის და-
ტოვება მანამ, სანამ თავის საქმეებს 
და მეურნეობას მოაწესრიგებდა. 
აქვე ის მთავარს არწმუნებდა, რომ 
ამის გაკეთებას ქუთაისიდანაც შეძ-
ლებდა და კვლავ სთხოვდა აფხაზე-
თიდან გასვლა დაეჩქარებინა, რათა 
მთავარსარდლის წყენა არ გამოეწ-
ვია.

იმავდროულად, ქუთაისის გე-

ნერალ-გუბერნატორმა გადაწყვიტა 
დაუყოვნებლივ შედგომოდა აფხა-
ზეთში უშუალო რუსული მმართ-
ველობის შემოღების შესახებ ბრძა-
ნების შესრულებას. 12 ივლისს მან 
აფხაზეთში რუსეთის ჯარების სარ-
დალს, გენერალ-მაიორ პ. შატილოვს 
უბრძანა, აფხაზეთის დროებით მარ-
თვას დაუყოვნებლივ შედგომოდა; 
ამასთანავე, შესთავაზა დროებით 
დაეტოვებინა მხარის ადმინისტრა-
ციული დაყოფა ბზიფის, აფხაზეთის 

და აბჟუის ოკრუგებად; ოკრუგების 
უფროსებად დროებით დაეტოვე-
ბინა: ბზიფის – პოდპოლკოვნიკი 
ალექსანდრე შარვაშიძე, აფხაზეთის 
– პოდპოლკოვნიკი ჰასან მარღანი, 
აბჟუის ოკრუგის უფროსად წებელ-
დის ბოქაული, კაპიტანი ი. ბუტმი დე 
კაცმანი გაეგზავნა, ხოლო წებელდის 
ბოქაულის მოვალეობის შესრულება 
კაპიტან-ლეიტენანტ ნ. კანაშევიჩის-
თვის დაეკისრებინა; შეეკრიბა აფ-
ხაზეთის ცხენოსანი მილიციის ასე-
ული, რომლის ნაწილი საპოლიციო 
ფუნქციის შესასრულებლად მასთან 
და ოკრუგების უფროსებთან უნდა 
დარჩენილიყო, ხოლო ნაწილი იმ 
რაზმთან უნდა გაეგზავნა, რომელიც 
ფსხუს გზის გაყვანაზე მუშაობდა. 
ამასთანავე, დ. სვიატოპოლკ-მირს-
კიმ პ. შატილოვს გარკვეული ინსტ-
რუქციაც მისცა: აფხაზეთის მუდ-
მივი მმართველობა თერგისა და 
დაღესტნის ოლქების ანალოგიურად 
უნდა მოწყობილიყო; მმართველობის 
დებულებისა და შტატების დამტკი-
ცებასთან ერთად უნდა შემდგარიყო 
დაწვრილებითი ინსტრუქცია ადმი-
ნისტრაციისა და სახალხო სასამარ-
თლოს შესახებ; აფხაზებს შორის სა-
დავო საკითხები არსებული ჩვეულე-
ბითი სამართლით უნდა გადაწყვეტი-
ლიყო, ამიტომ, ახალი სასამართლო-
ების დამტკიცებამდე, საჭიროების 
მიხედვით, ოლქების უფროსებთან 
საპატიო პირები – უხუცესები უნდა 
შეკრებილიყვნენ. გამონაკლისს წარ-
მოადგენდა სისხლის სამართლის და-
ნაშაული, რომელიც რუსული კანო-
ნებით უნდა განსჯილიყო; სასტიკად 
იკრძალებოდა სისხლის აღება, ტყვის 
სყიდვა და კონტრაბანდა. აფხაზე-
თიდან დაუყოვნებლივ უნდა გაესახ-
ლებინათ ის თურქები, რომლებიც აქ 
არალეგალურად ცხოვრობდნენ ან 
ისლამის პროპაგანდას ეწეოდნენ.

მიხეილ შარვაშიძის 6 ივლისის 
განკარგულების შესაბამისად, 12 
ივლისს სოხუმში დ. სვიატოპოლკ-
მირსკისთან აფხაზეთის სამთავროს 
სამივე ოლქის საპატიო პირები და მა-
მასახლისები შეიკრიბნენ. ქუთაისის 
გენერალ-გუბერნატორმა აფხაზებს 
გამოუცხადა იმპერატორის ბრძანება 
ქვეყანაში რუსული მმართველობის 
შემოღების შესახებ, მოკლედ აუხს-
ნა ახალი მმართველობის საფუძვ-
ლები და მოუწოდა, რომ ამიერიდან 
მხოლოდ იმპერატორის სახელით 
დანიშნულ მოხელეებს დამორჩი-
ლებოდნენ. აფხაზებმა უსიტყვოდ 

მოუსმინეს დ. სვიატოპოლკ-მირსკის 
და, როგორც თვითონ წერდა იმავე 
დღეს ა. კარცოვისადმი გაგზავნილ 
წერილში, ბევრმა მათგანმა შესამჩ-
ნევი კმაყოფილებითაც.

ამრიგად, 1864 წლის 12 ივლისს 
ცარიზმმა აფხაზეთის სამთავრო გა-
აუქმა და უშუალო რუსული მმართ-
ველობა შემოიღო. შეიქმნა სამხედ-
რო-სახალხო მმართველობა, რომელ-
საც აფხაზეთის ჯარების სარდალი, 
გენერალ-მაიორი პ. შატილოვი ჩაუდ-
გა სათავეში. სამთავროს გაუქმებითა 
და რუსული მმართველობის შემოღე-
ბით აფხაზეთში კოლონიური პოლი-
ტიკური რეჟიმი დამკვიდრდა.

საბედისწერო  
ნაბიჯი

რუსული მმართველობის დამ-
ყარება აფხაზეთში ყოველგვარი წი-
ნააღმდეგობის გარეშე განხორციელ-
და, რასაც დ. სვიატოპოლკ-მირსკი 
განსაკუთრებით ხაზს უსვამდა. 
მისი აზრით, შექმნილ პირობებში, 
მიხეილ შარვაშიძის აფხაზეთიდან 
დაუყოვნებლივ გასვლის მოთხოვნამ 
ნაწილობრივ მნიშვნელობა დაკარგა. 
ყოფილი მთავრის აფხაზეთში ყოფნა, 
რა თქმა უნდა, გარკვეულ უხერხუ-
ლობას უქმნიდა ადგილობრივ ხელი-
სუფლებასა და ახალ მმართველობას, 
მაგრამ, მეორე მხრივ, იგი აღიარებ-
და, რომ მიხეილ შარვაშიძის ავადმ-
ყოფობის, გაფანტული მეურნეობის, 
მოძრავი ქონების უზარმაზარი რა-
ოდენობისა და ოჯახური პირობების 
გამო (მისი შვილები აღსაზრდელად 
გაბარებული იყვნენ აფხაზეთში 
სხვადასხვა პირებთან), გასამგზავ-
რებლად მოკლე დროში მომზადე-
ბა მისთვის ძნელი იყო. ქუთაისის 
გენერალ-გუბერნატორს მიაჩნდა, 
რომ თუ მიხეილ შარვაშიძე კვლავაც 
გულწრფელად დაეხმარებოდა რუ-
სულ მმართველობას, მთავარსარდა-
ლი ყოველივე ამას მხედველობაში 
მიიღებდა და მას მოწყალედ შეხე-
დავდა.

21 ივლისს მიხეილ შარვაშიძემ 
დ. სვიატოპოლკ-მირსკის ტყვარჩე-
ლიდან წერილი გაუგზავნა. მას გრაფ 
ვ. ლევაშოვისთვის უთხოვია მოეხსე-
ნებინა მიხაილ რომანოვისთვის, რომ 
ის საკუთარ მამულში დატოვებას 
ითხოვდა, რაზეც პასუხი არ მიუღია. 
მიხეილ შარვაშიძე ქუთაისის გენე-
რალ-გუბერნატორს ახსენებდა, რომ 
40 წელი იმყოფებოდა მეფის სამსა-
ხურში და თავის დროზე მნიშვნელო-
ვანი სარგებლობა მოუტანა ტახტს. 
ახლა კი, ამ სიბერეში, – წერდა იგი 
გულისწყრომით, – უკურნებელი სე-
ნით ავადმყოფი გენერალი არ უნდა 
დაამციროთ და მისცეთ საშუალება 
იცხოვროს თავის მამულში და კი არ 
იწანწალოს, რაც საზოგადოებრი-
ვი აზრისათვის, მისი წოდებისა და 
ღირსების თვალსაზრისით მიუღე-
ბელი იქნებოდა. მიხეილ შარვაშიძის 
მტკიცებით, იგი იმიტომ ცდილობ-
და აფხაზეთში დარჩენას, რომ თუ 
აქედან წავიდოდა, უკურნებელი 
სენი საბოლოოდ მოუშლიდა ჯანმ-
რთელობას, მითუმეტეს რუსეთის 
მკაცრი კლიმატის პირობებში. იგი დ. 
სვი-ატოპოლკ-მირსკის არწმუნებდა, 
რომ მისი ყოფნა აფხაზეთში ხელის-
შემშლელი კი არ იქნებოდა მთავ-
რობისთვის მისი გადაწყვეტილებე-
ბის გატარებაში, უფრო, პირიქით, 
სასარგებლოც იქნებოდა. ამასთან, 
იგი სურვილს გამოთქვამდა, რომ მის 
მიერ აღდგენილ მოქვის ტაძარში, 
მეუღლის გვერდით დაეკრძალათ. 
აფხაზეთში დატოვების შესახებ მისი 
თხოვნის შესრულება თუკი შეუძლე-
ბელი იქნებოდა, იგი ითხოვდა საზღ-
ვარგარეთ წასვლის ნება მიეცათ და 
როგორც კი ავადმყოფობა საშუალე-
ბას მისცემდა, იერუსალიმში წავიდო-
და, სადაც მაცხოვრის საფლავთან 
დაელოდებოდა მთავარსარდლის 
განკარგულებას, სანამ ის აფხა-ზეთ-
ში დაბრუნების ნებას არ დართავდა.

31 ივლისს ა. კარცოვმა წერილი 
გაუგზავნა დ. სვიატოპოლკ-მირსკის 

და აუწყა, რომ აფხაზეთში რუსული 
მმართველობის შემოღებასთან და-
კავშირებით მის მიერ გატარებული 
ღონისძიებები მთავარსარდალმა მო-
იწონა. ამასთანავე, მეფისნაცვალს 
სურდა, რომ ოკრუგების უფროსები: 
პოდპოლკოვნიკი ალექსანდრე შარ-
ვაშიძე და პოდპოლკოვნიკი ჰასან 
მარღანი, რამდენადაც შესაძლებე-
ლი იქნებოდა, რუსეთის სამსახურ-
ში მყოფი სანდო ოფიცრებით მალე 
შეეცვალათ. რაც შეეხება მიხეილ 
შარვაშიძეს, მას უნდა დაწესებოდა 
მკაცრი მეთვალყურეობა და, ჯანმრ-
თელობის მდგომარეობის მცირედით 
გაუმჯობესების შემთხვევაში, აფ-
ხაზეთიდან დაუყოვნებლივ გაესახ-
ლებინათ. ამ ღონისძიების განხორ-
ციელებამდე კი მისთვის ხაზინიდან 
თანხის გაცემა შეეწყვიტათ.

იმავდროულად, 31 ივლისს, კავ-
კასიის სამოქალაქო სამმართველოს 
უფროსმა, ბა-რონმა ალექსანდრ ნი-
კოლაიმ კავკასიის არმიის მთავარი 
შტაბიდან მიიღო შეტყობინება, რომ 
მთავარსარდლის ბრძანებით, აფხა-
ზეთის ყოფილი მთავრის, გენერალ-
ადიუტანტ მიხეილ შარვაშიძისათვის 
დაუყოვნებლივ შეეწყვიტათ ხაზინი-
დან სხვადასხვა ფულადი სახსრებისა 
და ჯამაგირის გაცემა შემდგომ სა-
განგებო განკარგულებამდე.

14 აგვისტოს მიხაილ რომანოვ-
მა წერილით აცნობა დ. მილიუტინს 
აფხაზეთში რუსული მმართველობის 
შემოღებისა და დ. სვიატოპოლკ-
მირსკის განკარგულებების შესახებ. 
მთავარსარდალი წერდა, რომ, სამ-
წუხაროდ, მიხეილ შარვაშიძე ჯერ 
კიდევ აფხაზეთში იმყოფებოდა, 
კერძოდ, ტყვარჩელის მინერალურ 
წყლებზე, რადგან უკანასკნელ ხანს 
მისმა ავადმყოფობამ სერიოზული 
სახე მიიღო, თუმცა მისი აქ ყოფნა 
რუსეთის ხელისუფლებას უხერხუ-
ლობას უკვე არ უქმნიდა. რადგან 
აფხაზეთიდან მის გაყვანაზე იმპერა-
ტორის ბრძანება უკვე იყო, მიხაილ 
რომანოვი ითხოვდა დაეტოვებინათ 
იგი კიდევ რამდენიმე ხნით ჯანმრთე-
ლობის მდგომარეობის გაუმჯობესე-
ბამდე; მასზე დაწესებული იყო მკაც-
რი მეთვალყურეობა და პირველსავე 
შესაძლებლობისთანავე აფხაზეთი-
დან გაიყვანდნენ.

აფხაზეთიდან მიხეილ შარვაში-
ძის გასახლებას რუსეთის ხელისუფ-
ლება ჩქა-რობდა. სამხედრო მინის-
ტრი დ. მილიუტინი 3 სექტემბერს 
კავკასიის არმიის მთა-ვარსარდალს, 
მიხაილ რომანოვს აუწყებდა, რომ 
იმპერატორს სურდა მიხეილ შარვა-
შიძის გასახლება აფხაზეთიდან და-
უყოვნებლივ მომხდარიყო, ყოველ 
შემთხვევაში, არაუგვიანეს 1 ოქტომ-
ბრისა.

სექტემბრის დასაწყისში დ. სვი-
ატოპოლკ-მირსკიმ მეფისნაცვლის 
წერილი მიიღო. მიხაილ რომანოვი 
ქუთაისის გენერალ-გუბერნატორს 
აუწყებდა, რომ მიხეილ შარვაშიძის 
აფხაზეთში ყოფნის უკანასკნელ ვა-
დად 1 ოქტომბერი განისაზღვრა და 
სურდა გაეგო, ის აფხაზეთიდან გასვ-
ლას როდის შეძლებდა. ამასთან, იგი 
აღნიშნავდა, რომ იმპერატორი ამ სა-
კითხით ძალიან იყო დაინტერესებუ-
ლი. მთავარსარდალი იმედს გამოთქ-
ვამდა, რომ მთავრობის მოთხოვნას 
მიხეილ შარვაშიძე ბოლოს და ბოლოს 
შეასრულებდა, აფხაზეთიდან დანიშ-
ნულ ვადამდე გავიდოდა და ძალის 
გამოყენება საჭირო არ გახდებოდა.

მთავარსარდლის წერილის მიღე-
ბის შემდეგ დ. სვიატოპოლკ-მირსკი 
13 სექტემ-ბერს აფხაზეთში გაემ-
გზავრა, რათა მიხეილ შარვაშიძე 
პირადად ენახა, გაეგო მისი ჯანმრ-
თელობის მდგომარეობის ამბავი და 
აფხაზეთიდან დაუყოვნებლივ გასვ-
ლაზე დაეყოლიებინა. ქუთაისის გე-
ნერალ-გუბერნატორმა მიხეილ შარ-
ვაშიძე ტყვარჩელში ნახა მწოლიარე 
ავადმყოფი. როგორც მას მოეჩვენა, 
ჯანმრთელობის მხრივ ის მართლაც 
მძიმე მდგომარეობაში იყო. მისმა 
მცდელობამ, დაეყოლიებინა აფხაზე-

აფხაზეთის უკანასკნელი მთავარი
 დასაწყისი გვ. 1 

გიორგი მიხეილის ძე შარვაშიძე

– გამარჯობა, ბატონო ვახტანგ!
– გამარჯობა, ბატონო გიორგი! – უნი-

ვერსიტეტის კართან ეგრე ქუდის მოხდით 
მოგესალმება. მკვირცხლ თვალებში ლიტერა-
ტურის ცეცხლი უნთია და მიხვრა-მოხვრისას 
პატარა ლიახვის სათავეში არსებულ სოფელ 
ინაურში ამოჩუხჩუხებული სისხლის ხმაურს 
შეატყობ. ზრდილი, თავმდაბალი, თხემით 
ტერფამდე ქართველი ინტელიგენტი, გურამ 
დოჩანაშვილის უკვდავი მოთხრობიდან გად-
მოსული კაცი გეგონება. „ფართოჯიბეებიანი” 
კოსტიუმი აცვია. იმ ჯიბეებში თალხნად ეტე-
ვა წიგნები, თუმცა ერთ დიდ ბიბლიოთეკას 
მეხსიერებით დაატარებს. ეფერება, უვლის 

ქართულ სიტყვას, რომლის გარეშე წარმოუდ-
გენელია, არამხოლოდ დიდი ქართული ლიტე-
რატურა, არამედ... თვით საქართველო. „რუს-
თველის უღელში ნაბამ” სიტყვებს ეფერება 
და ელოლიავება. და ყვავილობს ქართული 
მწერლობა მის შესანიშნავ კრიტიკულ წერი-
ლებში, პუბლიცისტურ ნააზრევსა თუ ესსეებ-
ში. ეს ვახტან ინაურია. უპრეტენზიო, ჩუმი, 
ლიტერატურას შეწირული კაცი. მისი კალამი 
გალაღებული ირემივით ბალახობს ძველი, 
ახალი, თუ უახლოესი მწერლობის იალაღებ-
ზე. ეგრე ქუდის მოხდით შედის უნივერსი-
ტეტში, ჩვენს თეთრ ტაძარში და მერე ლექცია 
იწყება, რომელიც მისთვის მეტაფიზიკურ 

განზომილებაში გადასვლასავით არის. და არ 
არსებობს იმაზე დიდი ბედნიერება, მთელი 
ცხოვრება ქურუმივით უღალატოდ ემსახურო 
ლიტერატურას, მთელი ცხოვრება მწერლობა-
ზე ესაუბრო სტუდენტებს, მთელი ცხოვრება 
ეფერო ქართულ სიტყვას. 

ვულოცავ ჩვენს შესანიშნავ კოლეგას და 
მეგობარს, რომელსაც „ფართოჯიბეებიანი” 
კოსტიუმი მოსავს და ლიტერატურით სუნთ-
ქავს. 

გიორგი სოსიაშვილი,
 საქართველოს პარლამენტის წევრი

„ფართოჯიბეებიანი” კოსტიუმი

სამოცდათხუთმეტი წლისა შესრულ-
და თვალსაჩინო მწერალი და მეცნი-
ერი ვახტანგ  გიორგის ძე ინაური. ამის 
გამო საქართველოს მწერალთა კავშირმა 
იუბილარს მისალმება გაუგზავნა.

მისალმებაში ნათქვამია:
ბატონო ვახტანგ!
ჩვენო ძვირფასო კოლეგავ!
საქართველოს მწერალთა კავშირი, 

თქვენი მეგობარი ქართველი მწერლები 
გულითადად მოგესალმებიან ჩინებულ 
შემოქმედსა და მეცნიერს, ქართული 
ინტელიგენციის ერთ-ერთ ღირსეულ 
წარმომადგენელს და გილოცავენ ღირს-
შესანიშნავ თარიღს თქვენს ცხოვრებაში 
– დაბადების 75 და ლიტერატურულ- შე-
მოქმედებითი მოღვაწეობის 50 წლითავს.

თქვენ ქართველ ლიტერატორთა იმ 
გუნდს მიეკუთვნებით, რომელიც სამც-
ხე-ჯავახეთში, საქართველოს ამ მშვე-
ნიერ და, ამავე დროს, მრავალჭირნახად 
კუთხეში, მეციხოვნედ უდგას ქართულ 
სულიერებას, ენას, ტრადიციებს, ყვე-
ლაფერ იმას, რამაც აქამომდე მოიყვანა 
ქრისტესავით ჯვარცმული ჩვენი სათაყ-
ვანო ქვეყანა.

რა საგულისხმოა, რომ თქვენს პირ-
ველ ლიტერატურულ პუბლიკაციას, 
რომელიც აკადემიის „მაცნეში” გამოქ-
ვეყნდა 1975 წელს, ერქვა „სიყვარულის 
ბარნოვისეული კონცეფცია”. შეიძლება 
თამამად ითქვას, რომ  სწორედ სიყვარუ-
ლია თქვენი გზამკვლევი წუთისოფლის 
მდინარებაში ხეტიალისას, სიყვარული-
თაა შთაგონებული თქვენი მეცნიერული 
თუ პოეტური ნააზრევის თითოეული 
სტრიქონი.

ქართული საზოგადოებრიობა გიც-
ნობთ როგორც მნიშვნელოვან ლიტერა-
ტურის  მცოდნეს. ფართო გამოხმაურება 
მოჰყვა თქვენი მონოგრაფიებისა თუ ლი-
ტერატურული ნარკვევების ისეთ კრებუ-
ლებს, როგორიცაა „ქართული კრიტიკის 
ისტორია”, „ლიტერატურული წერილები 
და ნარკვევები”, „ლიტერატურული პარა-
ლელები’’, „გრიგოლ რობაქიძის პროზის 
საკითხები”, „ეროვნული პრობლემატიკა 
თანამედროვე ქართულ მწერლობაში”, 
„ისტორიული სახეები ქართულ პროზა-
ში”, „მეოცე საუკუნის ქართული მწერ-
ლობის პრობლემები”, „XXI საუკუნის 
ქართული მწერლობა”, „ვასილ ბარნოვის 
პროზა”. ამ უკანასკნელისათვის ფილო-

ლოგიის დოქტორის წოდება მოგენიჭათ. 
არჩეული ხართ სამცხე-ჯავახეთის სა-
ხელმწიფო უნივერსიტეტის ასოცირე-
ბულ პროფესორად და წარმატებით ემსა-
ხურებით უნივერსიტეტის სტუდენტთა 
სულიერ ფორმირებას.

მართლაც რომ საგულისხმო წვლილი 
შეგაქვთ თანამედროვე ქართული პო-
ეზიის განვითარებაში, თქვენი პოეტური 
კრებულები, ისეთები, როგორიცაა „დაბ-
რუნება”, „მესხეთის ნოსტალგია”, „ვეფ-
ხისტყაოსნის ქვეყანა”, ერთი მშვენიერი 
მაგალითია იმისა, თუ როგორ უნდა ემ-
სახურო შენს საესავო ქვეყანას, მშობელ 
ხალხს. ემსახურო ჩუმად, უხმაუროდ და 
იმის ღრმა შეგნებით, რომ სიტყვას, ალა-
ლად და მართლად წარმოთქმულ სიტყ-
ვას ვულკანური ლავის ენერგია გააჩნია 
და ძალუძს თავის გზაზე წალეკოს ბორო-
ტება, სიავე, ორპირობა, ავკაცობა, ყო-
ველივე ის, რაც ასე გავეშებით ებრძვის 
ქართველობის არსებობას ჩვენს პლანე-
ტაზე.

სადაც კი გიმუშავიათ, ყველგან სი-
კეთესა და სათნოებას თესავდით. სხვა-
დასხვა დროს იყავით ნიკო ნიკოლაძის 
სახელობის კოლეჯის პედაგოგი, შოთა 
რუსთაველის სახელობის ქართული 
ლიტერატურის ინსტიტუტის უფროსი 
მეცნიერ-თანამშრომელი, სულხან-საბა 
ორბელიანის სახელობის თბილისის სა-
ხელმწიფო ინსტიტუტის ლექტორი, ივა-
ნე ჯავახიშვილის სახელობის თბილისის 
სახელმწიფო უნივერსიტეტის მესხეთის 
ფილიალის დოცენტი, სამცხე-ჯავახეთის 
სახელმწიფო უნივერსიტეტის პროფესო-
რი...

არჩეული ხართ გაზეთ „ლიტერატუ-
რული მესხეთის”, ჟურნალების „არავი-
სა” და „გულანის” სარედაქციო კოლეგი-
ების წევრად.

თქვენი მრავალწლიანი ნაყოფიერი 
მოღვაწეობა ღირსების მედლით აღინიშ-
ნა. მონიჭებული გაქვთ ნიკო ნიკოლაძის 
სახელობის პრემია.

ბატონო ვახტანგ!
კიდევ ერთხელ ღრმა პატივისცემით 

გილოცავთ საიუბილეო თარიღს ჩვენი 
სამწერლო ოჯახის ღირსეულ წევრს

გისურვებთ დიდხანს სიცოცხლეს, 
ჯანმრთელობასა და ახალ შემოქმედე-
ბით გამარჯვებებს.

საქართველოს მწერალთა კავშირი

ვახტანგ ინაური – 75

გვაქვს პატივი, დაბადების 75-ე 
წლისთავი მივულოცოთ ჩვენს კოლე-
გასა და დიდი ხნის მეგობარს, ბატონ 
ვახტანგ ინაურს.

სამცხე-ჯავახეთის სახელმწიფო 
უნივერსიტეტის ასოცირებული პრო-
ფესორი, ფილოლოგიის დოქტორი 
ვახტანგ ინაური სამ ათეულ წელზე 
მეტია, პედაგოგიურ და სამეცნიერო 
მოღვაწეობას ეწევა ამ დიდებულ 
უმაღლეს სასწავლებელში, რომელმაც 
უკვე ბევრი სპეციალისტი გაუზარდა 
ჩვენს ქვეყანას და ამ საქმეში ბატონი 
ვახტანგის წვლილიც უდავოდ მნიშვ-
ნელოვანია. სამცხე-ჯავახეთის სახელ-
მწიფო უნივერსიტეტის სხვადასხვა 
თაობის არაერთი კურსდამთავრებული 
დღესაც მადლიერებით იხსენებს მის 
თანადგომას, მზრუნველობასა და გუ-
ლისხმიერებას.

ბატონმა ვახტანგმა სამეცნიერო 
კარიერა ჩვენს ინსტიტუტში დაიწ-
ყო, დიდი ხნის განმავლობაში ის ჩვენ 
გვერდით მუშაობდა და ამიტომაც 
ორმაგად გვახარებს მისი წარმატებე-
ბი ლიტერატურისმცოდნეობაში. მიგ-
ვაჩნია, რომ ნარკვევები, რომლებიც 
მან მეოცე საუკუნის ქართული მწერ-

ლობის ისტორიის პრობლემებს მიუძ-
ღვნა, წარმოადგენს საყურადღებო 
კვლევებს მეცნიერ-ფილოლოგებისა 
და სტუდენტებისათვის.

ყურადღების გარეშე არ გვრჩება 
მისი პოეტური შემოქმედებაც. საქარ-
თველოს ისტორიისა და თანამედრო-
ვეობის, ქართველი კაცის ხასიათისა 
და მისი ბედისწერის შეცნობის სურ-
ვილმა პოეტური კალამი ააღებინა 
ხელში.

ბატონი ვახტანგი იდეის კაცია. იგი 
მუდამ ერთი იდეის სამსახურში იდგა 
და დღესაც ამ იდეას ერთგულობს – 
ეს გახლავთ სამშობლოს სამსახური, 
სიყვარულისა და პასუხისმგებლობის 
გრძნობით, შინაგანი მრწამსითა და 
სინდისით ნაკარნახევი.

კიდევ ერთხელ გულითადად ვუ-
ლოცავთ ბატონ ვახტანგს სახელოვან 
იუბილეს, ვუსურვებთ ჯანმრთელო-
ბას, დიდხანს სიცოცხლესა და წარ-
მატებებს პირად და საზოგადოებრივ 
ცხოვრებაში.

 შოთა რუსთაველის სახელობის  
 ქართული ლიტერატურის  

ინსტიტუტი  

საიუბილეო მილოცვა 

მილოცვა 
ვახტანგ!
 ჩემო სიყრმის მეგობარო  და ჩემი 

ნათლულების ბიძა! გილოცავ სიბრძნის 
ასაკთან მიახლოვებას. 25 კიდევ წინ არის 
და მერე ვნახოთ რამდენს გაიმეტებს ჩვენ-
თვის უფალი. 

ჯანმრთელად გვყავდე ოჯახსა და 
მეგობრებს.

ბაბუა ალუდაური, 
პოეტი და კულტუროლოგი

სამცხე-ჯავახეთის სახელმწიფო 
უნივერსიტეტის ასოცირებულ პრო-
ფესორ ვახტანგ ინაურს 70 წელი 
შეუსრულდა. მან ცხოვრების გზის 
თითქმის ნახევარი ჩვენი უნივერსი-
ტეტის სამსახურში გალია. თავისი 
საქმის დიდი სიყვარული, პროფესი-
ონალიზმი  გამოარჩევს ბატონ ვახ-
ტანგს სხვათაგან. 

ლექციები ლიტერატურის ისტო-
რიაზე, მთიელი კაცის გამორჩეული 
დიქცია და გასაოცარი ხმა, ჩაცმუ-
ლობის ორიგინალური, ყოველთვის 
აკადემიური სტილი, მჭევრმეტყ-
ველება და ლიტერატურულ ტექს-
ტთა  მრავალმხრივი, ღრმა ანლიზი 
დაუვიწყარს ხდის სტუდენტთათვის 
მის ლექციებს. 

ცალკე ყურადღების ღირსია ბა-
ტონი ვატანგ ინაურის სამეცნიერო 
ნაშრომები, მისი წიგნები, რომლე-
ბიც კიდევ მრავალ  თაობას შეაყვა-
რებს ქართულ ლიტერატურას, მიაჩ-
ვევს შემოქმედებით აზროვნებას. 

წლების განმავლობაში ხელმძღ-
ვანელობს ბატონი ვახტანგ ინაური 
სტუდენტთა ლიტერატურულ საქ-
მიანობას. მისი ხელშეწყობითა  და 
რედაქტორობით ნიჭიერ სტუდენტ-
თა არაერთი კრებული გამოვიდა. 

პროფესორი, რომელიც მუშაობს მე-
19-20 საუკუნეთა ლიტერატურულ
პროცესებზე, აანალიზებს უახლეს
ქართულ ლიტერატურას და ეს ყვე-
ლაფერი მიაქვს სტუდენტობასთან
ლექციებისა და არაფორმალური
საუბრების სახით, საიმედო, ობიექ-
ტური და სამართლიანია.

ვახტანგ ინაურის სამეცნიერო 
ხელმძღვანელობით დაცულია სა-
დოქტორო და სამაგისტრო დისერ-
ტაციები.

ბატონი ვახტანგის სულის გამო-
ხატულებაა მისი მშვენიერი ლექსე-
ბი, რომელთა თემატიკაში დიდი ად-
გილი ეთმობა მესხეთს. 

სამცხე-ჯავახეთის სახელმწიფო 
უნივერსიტეტის სახელით ვულო-
ცავთ პროფესორ ვახტანგ ინაურს, 
შესანიშნავ მეცნიერს,  პედაგოგს, 
გულისხმიერ კოლეგას, ღირსეულ 
ადამიანს 70 წლის იუბილეს.  ვუ-
სურვებთ დიდხანს  სიცოცხლეს და 
კიდევ მრავალი თაობის აღზრდას. 

მაკა ბერიძე,
სამცხე-ჯავახეთის 

სახელმწიფო უნივერსიტეტის 
რექტორი, პროფესორი

დამსახურებული 
იუბილარი

კიდევ  დიდხანს !

ბატონ ვახტანგ ინაურს – სამცხე-ჯავახე-
თის სახელმწიფო უნივერსიტეტის ასოცირე-
ბულ პროფესორს 75 წელი შეუსრულდა... 

ბატონი ვახტანგი ერთი იმათგანია, 
რომელიც იმთავითვე მიესალმა მესხეთში 
უმაღლესი სასწავლებლის – უნივერსიტეტის 
დაარსებას და იქიდან მოყოლებული დღემდე 
მუხლჩაუხრელად ეწევა პედაგოგიურ მოღვა-
წეობას. წლების განმავლობაში ემსახურება 
ახალგაზრდების ცოდნით აღჭურვას და მომა-
ვალ მასწავლებლებად მათ მომზადებას. რამ-
დენადაც ფილოლოგია და მდიდარი ქართული 
ლიტერატურის უბადლო მცოდნე, უდიდესი 
დამსახურება მიუძღვის თავის სტუდენტებში 

პატრიოტული გრძნობის  გაძლერებაში. რომ 
არა სამშობლოს სიყვარული და მამულიშვი-
ლური ვალი, თვითონაც ვერ შეძლებდა, ათწ-
ლეულების განმავლობაში, ყოველ კვირაში, 
დედაქალაქიდან ახალციხესა და ახალქალაქ-
ში ჩამოსვლას და ლექციების ჩატარებას. 

ხშირად ვამბობ, რომ ჩემთვის უნივერსი-
ტეტის ერთ-ერთი სიკეთე არის მრავალი ნი-
ჭიერი და ღირსეული პიროვნების გაცნობა და 
მათთან თანამშრომლობა.  მათ შორის ერთ-
ერთი არის ვახტანგ ინაური. შეიძლება ითქ-
ვას, რომ ჩვენი თანამშრომლობა მისი სამცხე-
ჯავახეთში ჩამოსვლისთანვე დაიწყო და სამ 
ათეულ წელზე მეტია გრძელდება. განვლილმა 

წლებმა კი ბევრი  სასიამოვნო მოგონება და-
მიტოვა... ბევრჯერ აღმოვჩნდით აკადემიური 
კონკურსების კომისიებში, ერთად მოგვიწია 
წარმომადგენლობით საბჭოში მუშაობაც და 
ა.შ. ჩემთვის ყოველთვის საინტერესოა ბატონ 
ვახტანგთან ლიტერატურული გმირების ე.წ.  
„გასამართლება”.  არ დამავიწყდება  „შუშანი-
კის” პიროვნებაზე საუბარი. ბატონი ვახტანგი 
არამარტო ლიტერატურის კარგი მცოდნეა, 
არამედ  შესანიშნავი კრიტიკოსიც.

ბატონ ვახტანგთან თანამშრომლობა მო-
მიწია, როდესაც გამოსაცემად მოვამზადე 
ელგუჯა კოპაძის მოთხრობების კრებული 
„გაუხსნელი საქმე”. იგი გახლდათ ერთ-ერ-

თი რეცენზენტი და პირველი შემფასებელიც 
ავტორის შესანიშნავი სადებიუტო კრებული-
სა...  ჩემთვის ძვირფასია ისიც, რომ ჩემს  სა-
მუშაო მაგიდას ამშვენებს ბატონ ვახტანგის 
ლექსების არაერთი კრებული. 

მინდა ბატონ ვახტანგს მივულოცო იუბი-
ლე. ვუსურვო დღეგრძელობა და წარმატებე-
ბი თავის საქმიანობაში... ასევე მინდა მადლო-
ბა ვუთხრა, რომ ჩვენთან ჩამოსვლის დღიდან 
„ფეხი არ მოიცვალა” და დიდი წვლილი შეიტა-
ნა სამცხე-ჯავახეთის სახელმწიფო უნივერსი-
ტეტის წინსვლაში. 

ნატო ყრუაშვილი

გმადლობთ, ბატონო ვახტანგ!

წლების წინ, როცა „ლიტერატურულმა 
მესხეთმა” კონკურსი „შოთაობა” დააარსა და 
„შოთაობის” დღესასწაულიც ააღორძინა, მრა-
ვალი თანამედროვე ავტორი გაგვაერთიანა 
ამ საქმის ირგვლივ. სწორედ მაშინ გავიცანი 
პოეტი და ლიტერატორი, ვახტანგ ინაური. ის 
იმხანად როგორც ერთ-ერთი ორგანიზატორი 
და ახალციხის უნივერსიტეტის პროფესორი, 
ჩვენი მასპინძელი გახლდათ. ჩვენ, აღმოსავ-
ლეთ მთიანეთის ხალხი (ან რომელი კუთხის 
ხალხი არა), როცა ჩვენებურს ვხვდებით, მეტი 
ინტერესით ვეძიებთ ერთმანეთის  სადაურო-
ბასა და ფესვებს. იგი მთიული ინაური აღმოჩ-
ნდა, მე გუდამაყრელი წიკლაური და ე.ი „მე-
ზობლებიც”.  მესხეთის მიწაზე ბევრი კარგი 
მოლექსე და პოეტია აღმოსავლეთ მთიანეთი-
დან ჩასახლებულებში.  მთიელისთვის ლექსი 
ესაა ცხოვრების წესი და კოდექსი. ამიტომ არ 
გამკვირვებია, როცა ვახტანგ ინაურის წიგნი 
„მესხეთის ნოსტალგია” წავიკითხე და ნამდ-
ვილი პოეტური სტროფების ცეცხლმა მომა-
ნათა. მას შემდეგ დიდი ხანი გავიდა, თუმცა 
თვალს ერთმანეთს და მკითხველებიც ვართ 
ერთმანეთის ნაწერებისა. 

მიხარია, რომ საშუალება მომეცა და საი-
უბილეო თარიღს ვულოცავ ბატონ ვახტანგს. 
პოეტისთვის ყოველი წელი, დღე, წუთი ცხოვ-
რების, ყოფის, არსებობის, წარმავლობისა თუ 
მარადისობის გააზრება და ჭვრეტაა. და აი, 
ასე გატარებული 75 წელი უკვე მონაყოფების 
ხანაა, მოჭირნახულების ჟამია. ერთ ახალგაზ-

რდობის დროინდელ ლექსში „ვარდისფერი 
წლები” წერს პოეტი:

„ისე გაფრიდნენ წლები 
ვერც კი შევასწარ თვალი,
ვერ გავისტუმრე ძველი 
ოცდახუთი წლის ვალი.”
დღეს რომ წერდეს პოეტი ამ ლექსს, ალ-

ბათ,  75 წლის ვალის გადაუხდელობაზე იტ-
ყოდა, თუმცა როცა ასე იცხოვრებ ადამიანი, 
როგორც ბატონი ვახტანგი, ამდენ სამეცნი-
ერო, ლიტერატურულ, პედაგოგიურ საქმეს 
გაართმევ თავს და მუხლჩაუხრელად ემსა-
ხურები მომავალი თაობების აღზრდას, ემსა-
ხურები ქართული სიტყვის პოეტურ სიცოცხ-
ლეს, ეს ოდენ თავმდაბლობით ნათქვამი იქ-
ნებოდა. თორემ აბა, ადამიანს და ერთ პოეტს 
განა რა შეუძლია მეტი? ყველა საქმეში რომ 
საქართველო გიყვარს, საქართველოს ემსა-
ხურები, მესხეთის ამ უძველესი მხარის სიყვა-
რულს დაატარებ, მეტი რა უნდა ჰქნას ერთმა 
ადამიანმა.

„ახალციხეა თუ აწყურია,
ყველგან მესხური წყარო მწყურია.“
არ  მოგშლოდეთ ეგ სიყვარული და ეგ 

ძალა, აცოცხლოთ ძველი მესხური წყურვი-
ლი თქვენშიც და ათასობით ახალგაზრდაშიც, 
რომლებიც თქვენგან ახალციხის სახელმწიფო 
უნივერსიტეტი იქნება ეს თუ სხვა უნივერსი-
ტეტები, სადაც თქვენ ასწავლით წლებია, ამ 
წყურვილს თავიანთ აღსაზრდელებს და მოს-
წავლეებს  გადასცემენ. 

რამდენი კარგი ლექსის ავტორია ვახტანგ 
ინაური და მაინც, მის პოეზიას დიდ სიმაღ-
ლეს მატებს თანამედროვე ქართულ პოეზი-
აში უკვე ასერიგად გაიშვიათებული პატრი-
ოტულ-ისტორიული თემატიკა. მისი ლირიკა 
სიყვარულის მოხარკეცაა. ან კი სხვანაირად 
როგორ შეიძლება, სადაც სიყვარულია, იქ 
ლექსი არ იყოს?! ბევრი დაუვიწყარი სტრიქო-
ნით, ის როგორც პოეზიის ერთი მსახური, ამ-
თლიანებს და ავსებს დიდი ქართული პოეზიის 
ერთიან სივრცეს. 

„შენ ისევ ის ხარ, მოცქრიალე 
  პატარა გოგო,
რომ გადაურჩი ვნებით დამწველ 
  თაკარა სიცხეს,
მე შენს სიყვარულს ერთგულებით 
  შემოვრჩი, როგორც
უკნასკნელი მეციხოვნე აწყურის 
  ციხეს”
არ ვიცი ამღერებულია თუ არა პოეტ ვახ-

ტან ინაურის ლექსები, მაგრამ კითხვისას, 
სურვილი გამიჩნდა მათზე შექმნილი სიმღე-
რების მოსმენისა. 

„შენ წახვედი და მოვიდა თოვლი”...
- მოდი და, ნუ აგიმღერდება ეს სტრიქო-

ნი...
 საქართველო ისტორიის გარდა ცხოვ-

რობს ლექსში, პოეზიასა და სიმღერაში. მეს-
ხური დარნების მსგავსად სწორედ პოეზიის 
უხილავ დარნებში ინახავს ქართველი კაცი 

თავის გულის ხვაშიადს, უსათუთეს გრძნო-
ბებსა თუ იმედიან სიმხნევეს. ძალიან ჰგავს 
პოეზია კლდის ფერდებზე ნაკეთ საოცარ 
მესხურ ტერასებსაც, რომლებზეც გამრ-
ჯე სულისა და ხელის პატრონი ჩვენი ხალხი 
ასეულობით ჯიშის ვაზს და ხეხილის ბაღებს 
აშენებდა. განა პოეტური საქმეც დღევანდე-
ლობის „მცირემიწიანი სულიერების” ფონზე 
ტერასები გაშენებასავით არაა? 

ჩვენი დიდი სიყვარული - სამცხე-ჯავახე-
თის მხარე, ჩვენი დიდი ტკივილი - უცხო ქვეყ-
ნის საზღვრებში დარჩენილი მესხური მიწა და 
ისტორია, სწორედ ასეთი პოეტების და ასეთი 
ადამიანების ნასიტყვარში ცოცხლობს... ამ-
დენად, მნიშვნელოვანი და დასაფასებელია,  
მესხეთის ძველ მიწაზე მეგულებოდნენ ფუტ-
კარივით ქართულად მოფუსფუსე ადამიანები. 
მათ შორის, ერთი, პოეტი და მეცნიერი, ლი-
ტერატორი და პედაგოგი ვახტანგ ინაურია, 
75 წელი შრომით, ღვაწით, ქართული სიტყვის 
მსახურებით რომ გალია. 

„იმედით ვუმზერ მეწამულ წერტილს,
ბედნიერება შორიდან არ ჩანს,
მე შენ უამრავ წერილსა გწერდი,
მაინც მრავალი სათქმელი დამრჩა.”
სათქმელიც ბევრია და საქმეც, რომელსაც 

უნდა დიდხანს ემსახუროთ ბატონო ვახტანგ! 
ღვთის ნებითა და თქვენი ქართული სულიერი 
ძალითა და სიმხნევით! 

მარიამ წიკლაური

ჩვენო ვახტანგ, ჩვენო ერთგულო მეგობარო, 75 
წელი შეგისრულდა, მაგრამ წლების სიმრავლე რაა, 
როცა გული ახალგაზრდულად გიჩქეფს, როცა ჭაბუ-
კური შემართებით, ვერცხლის წყალივით, დაუდგომ-
რლად, ყოველკვირეულად კეცავ 200 კილომეტრიან 
გზა-შარას თბილისიდან ახალციხემდე და ახალი, ცინ-
ცხალი, ღრმაშინაარსიანი ლექცია-მოხსენებით წარს-

დგები ხოლმე  შენი საყვარელი სტუდენტების წინაშე, 
რომლებმაც ეგრერიგად, წრფელი გულით შეგიყვარეს 
და პატივისცემასაც არ გაკლებენ.

თქვენ გამორჩეული ლიტერატორი, პუბლიცისტი, 
შესანიშნავი პოეტი და, რაც მთავარია, ჭეშმარიტი ადა-
მიანი ბრძანდებით. ჩვენთვის კი, ჩვენო დიდო მეგობა-
რო, ის ადამიანი ხართ, რომელიც 25 წელი გაზეთ „ლი-
ტერატურული მესხეთის” ცხოვრებითაც ცხოვრობთ და 
თქვენი შესანიშნავი სტატიებით, ლექსებით, სხვადას-
ხვა საინტერესო წერილებით, გაზეთს მრავალი ერთ-
გული ახალი მკითხველი შესძინეთ, რომლებიც დიდი 
ინტერესით ელოდებიან ყოველთვის თქვენი სახელის 
გამოჩენას მის ფურცლებზე. თქვენ, როგორც გაზეთის 
სარედაქციო საბჭოს წევრმა კი, დიდი ღვაწლი დასდეთ 
გაზეთის ავტორიტეტის ამაღლების საქმეს, მრავალ 
ახალგაზრდა შემოქმედს ამ გაზეთის მეშვეობით გაუკ-
ვალეთ გზა შემოქმედებით სარბიელზე და ცდას არ აკ-
ლებთ, რომ დააახლოვო დედაქალაქისა და ქართლის 

რეგიონის შემოქმედებითი ინტელიგენცია ერთმანეთ-
თან. ხოლო თქვენი აქტიური მონაწილეობა ლიტერა-
ტურული კონკურსების ჟიურის სხდომებში და თქვენი 
ობიექტური შეფასებები, კიდევ უფრო ამაღლებს მის 
ავტორიტეტს.

ჩვენო ვახტანგ, დაუსრულებლად შეიძლება ვილაპა-
რაკოთ თქვენს ადამიანურ ღირსებებზე, ერთგულებაზე 
მოყვასის მიმართ, მაგრამ ერთი კი ცხადია, თქვენი კა-
ცურ-კაცური ცხოვრებით, მაგალითი გახდით იმისა, თუ 
როგორი უნდა იყოს თანამედროვე ურთულეს ეპოქაში 
ნაღდი მეცნიერი და შემოქმედი.

წინ დიდი საქმეები გელით, ჩვენო ვახტანგ, თქვენ-
გან ჩვენი საზოგადოება ბევრ ახალ სათქმელს ელის და 
გვჯერა, კიდევ მრავალჯერ გაახარებ შენს ათასობით 
თაყვანისმცემელს.

წრფელი გულით და დიდი სიყვარულით,
გაზეთ „ლიტერატურული  

მესხეთის” რედაქცია

წინ ბევრი საქმე გაქვთ!

ვერაფრით დავიჯერებ და შემიძლია 
ვთქვა, რომ ის თავისი შემართებით 57 
წლისას უფრო ჰგავს.

ბატონი ვახტანგი სულ ორიოდე 
წლის წინ გავიცანი სამცხე-ჯავახეთის 
სახელმწიფო უნივერსიტეტში და წა-
რუშლელი კვალი დატოვა ჩემზე, რო-
გორც არაჩვეულებრივმა ლიტერატორ-
მა და მეცნიერმა.

თამამად შეგვიძლია ვუწოდოთ 
ახალციხის უნივერსიტეტის ერთ-ერთი 
თანადამფუძნებელი, რადგან, რამდე-
ნადაც ჩემთვის ცნობილია, დაარსების 
დღიდან დღემდე აქტიურად მოღვა-
წეობს ახალციხის უნივერსიტეტში და 
წარმატებით კითხულობს ლექციებს 
საყვარელი სტუდენტებისათვის.

ვახტანგ ინაური, აგრეთვე გახლავთ 
გაზეთ ,,ლიტერატურული მესხეთის" 
რედკოლგიის წევრი, აქტიური მკითხ-
ველი და, რაც მთავარია, არაერთი საინ-
ტერესო სტატიის ავტორი.

მისი ღვაწლი და როლი სათანადოდ 
აღინიშნა ამა წლის თებერვალში, რო-
დესაც მწერალთა სახლში აღინიშნა 
აღნიშნული გაზეთის დაარსებიდან 25 
წლის იუბილე.

ვახტანგ ინაური, როგორც მწერალ-
თა კავშირის წევრი, მწერალთა კავში-
რის გამგეობის გადაწყვეტილებით, და-
ჯილდოვდა ნიკო ნიკოლაძის პრემიით.

75 წელი ბატონ ვახტანგს მიმდინა-
რე წლის 2 სექტემბერს უსრულდება.

წინასწარ ვულოცავ ჩვენს სასიქა-
დულო და ამაგდარ მამულიშვილს, შე-
სანიშნავ პოეტსა და საზოგადო მოღვა-
წეს, ბატონ ვახტანგს ამ ლამაზ თარიღს 
და ვუსურვებ დიდხანს სიცოცხლეს 
ჩვენდა გასახარად.

მ რ ა ვ ა ლ ჟ ა მ ი ე რ!!!

პატივისცემით, 

ციური მესხიშვილი

გორის სახელმწიფო უნივერსიტე-
ტის მოწვეულ დოქტორს, ბატონ ვახ-
ტანგ ინაურს  დაბადებიდან 75 წელი 
შეუსრულდა.

ბატონი ვახტანგ ინაური წლების 
განმავლობაში იღწვის ქართული გა-
ნათლებისა და მეცნიერების განვითა-
რებისთვის. თითქმის ორი ათეული წე-
ლია ჰუმანიტარული აკადემიის წევრია, 
პარალელურად მოღვაწეობს სამცხე-
ჯავახეთის სახელმწიფო უნივერსიტეტ-
ში.

ბატონი ვახტანგი წარმატებით ეწევა 
სამეცნიერო და პედაგოგიურ საქმიანო-
ბას, იკვლევს ქართული ლიტერატურის 
ახალი და მიმდინარე სალიტერატურო 
პროცესის მნიშვნელოვან ასპექტებს.  
მისი ნაშრომები ეხება რევაზ ინანიშ-
ვილის, რეზო ჭეიშვილის, გიორგი სო-
სიაშვილის, ნოდარ დუმბაძის და სხვა-

თა პროზას, ცისფერყანწელთა ლიტე-
რატურულ-კრიტიკულ შეხედულებებს. 
ასევე, XIX საუკუნის სალიტერატურო 
ცხოვრებას და ა. შ.

აკადემიური პერსონალის, სტუ-
დენტებისა და ადმინისტრაციის სა-
ხელით, ვულოცავთ ბატონ ვახტანგ 
ინაურს საიუბილეო თარიღს, ვუსურ-
ვებთ ჯანმრთელობას, წარმატებებს 
და ქართული განათლებისა და მეცნი-
ერების განვითარებისთვის დიდხანს 
მოღვაწეობას.

 
პატივისცემით,

გორის სახელმწიფო  
უნივერსიტეტის რექტორი,

პროფესორი ალექსანდრე 
მღებრიშვილი

უბადლო ნიჭით დაჯილდოებული გილოცავთ!

ვახტანგ ინაური

შერმადინ ქალდანი მეოცე საუკუნის მიწუ-
რულისა და ოცდამეერთე საუკუნის  დასაწყი-
სის ცნობილი პოეტია. ამ პერიოდის მოღვაწე 
თაობაში ტარიელ ხარხელაურთან, მარიამ 
წიკლაურთთან, მანანა ჩიტიშვილთან, ბაღა-
თერ არაბულთან, ვახტანგ ხარჩილავასთან, 
ლაშა გახარიასთან, თეიმურაზ ჩალაბაშვილ-
თან და სხვებთან ერთად ქმნიდა ეპოქის  ახალ 
პოეზიას. ის რამდენიმე კრებულის ავტორია, 
მისი ყოველი ლექსი დამოუკიდებელი, ორიგი-
ნალური და ღრმად ეროვნული შინაარსისაა ამ 
პერიოდის ქართულ პოეზიაში. მაგრამ მათგან 
უპირატესი პოპულარობა წილად ხვდა ლექსს 
„ჩალისფერი აგონია”, რომელმაც მკითხველის 
გული და გონება თბილისის სახელმწიფო უნი-
ვერსიტეტის  ლიტერატულ  წრეზე წაკითხ-
ვისთანავე დაიპყრო და დაუვიწყარი  გავლენა 
მოახდინა პოეტებით სავსე აუდიტორიაზე. ბევ-
რმა  მაშინვე დაიმახსოვრა ზეპირად და კითხუ-
ლობდნენ პოეზიის საღამოებზე, შეხვედრებზე  
ქართულ სუფრაზე და სხვადასხვა ლიტერა-
ტურ ღონისძიებებზე.

ლექსი ხიბლავს მკითხველს თავისი იდე-
ურობით, პოეტური  ჩანაფიქრით, სინამდ-
ვილის რომანტიკული  ნაღვლიანი აღქმით, 
პოეტიკით, ლექსწყობითა და შეუდარებლი 
მაღალმხატვრული მეტაფორებით. იგი 2013 
წლის გამოცემული ლექსების წიგნში დაიბეჭ-
და, რომელსაც ლექსის სათაური „ჩალისფერი 
აგონია” დაარქვა.

ამ ლექსით შ.ქალდანმა გამოხატა წარ-
სულის ეროვნულ-რელიგიური სიმბოლოები-
სადამი  დიდი პატივისცემა და სიყვარული, 
ამასთანავე გააცოცხლა ისინი თანამედროვე  
ცნობიერებაში. პოეტურად ასახა წარსულში 
მათი დამსახურება და ღვაწლი ერის,  ქვეყნის, 
მეფისა და ქრისტიანობის წინაშე  და მკითხ-
ველს სრულიად ახალი, თავისებური ხედვა შეს-
თავაზა. მათი წვლილი ისტორიაში, ცნობილი 
ისტორიული ფაქტები განსაკუთრებული  ფე-
რებითა და განსხვავებული ასპექით დაგვიხატა 
და თანამედროვე ცივილიზაციის სული  შთაბე-
რა მათ  მხატრულ სახეებს. მკითხველის ცნო-
ბიერებაში თანმიმდევრობით ცოცხლდებიან 
ვახტანგ გორგასალი, მარიამ ღვთისმშობელი, 
დავით აღმაშენებელი, სულხან-საბა ორბელი-
ანი, ერეკლე მეფე, ვაჟა-ფშაველა და სხვა. ის-
ტორიაში აღიარებული გმირებიც ორიგინალუ-
რად, თავისი პოეტური ჩანაფიქრის მიხედვით 
არიან შერჩეულნი. პოეტურად დახატა ყოველი 
მათგანი და ისორიულ ფონზე წარმოაჩინა მათი 
დიდი მამულიშვილური საქმეები.  

პირველ რიგში  გასარკვევია  სათაურის 
„ჩალისფერი აგონიის,” გააზრება და ფუნქცია 
ლექსის სიუჟეტის დინამიკაში. ჩალისფერი 
მრავალმხრივ საინტერესოა: პირველ რიგში 
მნიშვნელოვანია, რომ გორგასლიანი დროშა  
ჩალისფერი იყო ისტორიულად. ასევე  საეკ-
ლესიო დროშის ფონიც ჩალისფერია წმინდა 
გიორგის გამოსახულებით. რამდენიმე დროშაა 
ჩვენი ქვეყნის ოფიციალურად აღიარებული 
„გორგასლიან-დავითიანი”, გორგასლიან-და-
ვითიან-თამარიანი და „ფარნავაზიან-გორ-
გასლიან-დავითიან-თამარიანი”, ამასთანავე 
ჩალისფერთან ასოცირდება ხორბლის ფერი, 
თავთავის ფერი ანუ „პური ჩვენი არსობისა„ 
რაც ქართული ტრადიციული ყოველდღიური 
მენიუს განუყოფელი  ნაწილია, ამიტომაც ის-
ტორიულ ძეგლებსა და ნახატებზე ყურძენთან 
ერთად გვხვდება პურის თავთავის გამოსახუ-
ლებაც. ფერთა სიმბოლიკაშიც ჩალისფერი/
ხორბლის ფერი/თავთავის ფერი, ქვეყნის მად-
ლიანი მიწის ბარაქის მანიშნებელია.

ხოლო „აგონია” ბერძნული წარმოშობის 
სიტყვაა, აღნიშნავს სასიკვდილოდ განწირუ-
ლის მდგომარეობას, სიკვდილისწინა პერიოდს. 
ლექსში ჩალისფერი აღიქმება ჩვენი ქვეყნის 
სიმდიდრისა და ძლიერების სიმბოლოდ, რის-
თვისაც მზადაა განწირული ლირიკული გმი-
რი, მას ჩალისფერი ასულდგმულებს, მისთვის 
არის შემართული, ამიტომაც იძახის სასოწარკ-
ვეთილი ხმით „მცხეთასთან ჩალისფერი დრო-
შები აღმართეთ, რადგან ჩალისფერი  წარსუ-
ლის,  გორგასლის დიდებული ეპოქისა და მისი 
მძლეთა მძლეობის მხატვრული გაცოცხლებაა.

ძნელია იმის თქმა, რომ ლექსი  პესიმის-
ტურია. ამის შესაძლებლობას არც შესავალი 
იძლევა და არც დასასრული.

ექსპოზიცია მთების, აღმართების, მთვა-
რის მეტაფორული წარმოსახვით იწყება და 
გრძელდება მზის უზენაესობის მანიშნებელი 

ფრაზებით: „მზე მოდის, მობრძანდა, დახედა 
მურყვამთა, ისრუტავს წარსული ხავსიან კედ-
ლებით”.

წარსულის სიძველე ხავსიანი კედლებით 
აისახება. აწმყოც ისტორიის კუთვნილება ხდე-
ბა ამიტომაც ისრუტავს იგი მზის მობრძანება-
სა და მურყვანთა ანუ კოშკების განათებას.

ავტორი გარდასული დროისა და ეპოქის 
ასახვისას არ იცავს ისტორიულ თანმიმდევ-
რობას, ის თავისუფლად, არაისტორიულად და 
არამეცნიერულად, არამედ პოეტურად ასახავს 
ამ საკითხს. ასევეა ასახული წინაპარი გმირები 
მ.ლებანიძის ლექსში „ოდესმე დიდი ყოფილა 
საქართველო”. იგი ჯერ მოდრეკილს, მერე 
ცურტაველს და შემდეგ რუსთაველს ახსენებს.

შ.ქალდანი ცნობილი ქართველი ეროვნუ-
ლი მოღვაწეებიდან პირველად ვაჟა-ფშაველას 
ახსენებს. ამის ახსნა შეიძლება მთების სიყ-
ვარულით. მთები უყვარდა ვაჟას და მთები 
უყვარს ავტორს, გარდა ამისა ქვეყნის სიყვა-
რულის დასამოწმებლად მთების მეტაფორულ  
სახეებს იყენებს „ეს მთები, ეს მთები ვაჟას რომ 
უყვარდა, ამბობენ: ვბერდებით, ვბერდებით.” 
(ქალდანი 2013). ამის შემდეგ ხატავს გორგას-
ლის სახეს, რაც შეიძლება ლოგიკურად უკავ-
შირდებოდეს ძველ დედაქალაქ მცხეთას და იმ 
სივრცეს, სადაც ლექსში ასახული მოქმედება 
მიმდინარეობს. ამასთან, ლექსში ჩანს დროის 
წარმომავლობით გამოწვეული განცდა. ყველა-
ფერი ბერდება, კვდება მათ შორის მთებშიც, 
მზის ბრუნვა თავისთავად ჟამთასვლის დაფიქ-
სირებაა. მურყვამი სვანური კოშკია, იმ განსხ-
ვავებით, რომ მას თავდაცვის პარალერურად 
საცხოვრებლის დანიშნულებაც ჰქონდა. მურყ-
ვამიც წარსულის სიმბოლოა დღემდე შემონა-
ხული, თუმცა ისიც ძველდება და დრო მასაც 
ემუქრება, ისე როგორც ფარ-ხმალს .„მარჯ-
ვენა დაღალია გორგასალს.”მარჯვნის დაღლა 
გმირისთვის მომაკვდინებელია. ამ ფაქტით 
შ.ქალდანი ვახტანგ მეფის სიკვდილის ალუზიას 
ქმნის, მას სწორედ მარჯვენა  იღლიის ქვეშ ეს-
როლეს ისარი, იქ, სადაც ჯაჭვის პერანგი გარ-
ღვეული  ჰქონდა, ძლიერი მკლავის მოქნევას 
ჯაჭვი ვერ უძლებდა. ლექსში ავტორი ვახტანგ 
მეფეს გრ.ორბელიანის პოემა „სადღეგრძელო-
ში” ასახული გორგასალის  სახისგან განსხვავე-
ბულ ასპექტში წარმოაჩენს: ორბელიანი წერს, 
„მუზარად მგელ-ლომ გამოსახული, რომლის 
შეხედვით სპარსელნი წუხდნენ, სადაცა მიწვ-
დნენ მკლავნი ძლიერი მტერთა შელეწდნენ და 
შემუსვრიდნენ”. „ჩალისფერ აგონიაში” მეფის 
საბრძოლო და სამეფო მოღვაწეობის მიწუ-
რულს, როდესაც  ის ვერაგულად ნასროლი 
ისარით დაჭრილი, “მარჯვენა  დაღლილი” ამ-
თავრებს თავის ძლევამოსილ სიცოცხლეს.

ცნობილი ფაქტია, რომ ვახტანგ გორგასა-
ლი სპარსელებთან ბრძოლაში დაიჭრა სასიკვ-
დილოდ.  ამ ფაქტს მრავალის მთქმელი მოკლე 
მინიშნებით გადმოსცემს პოეტი, რომელსაც 
მოსდევს მარიამ ღვთისმშობლის ცრემლიანი 
სახე. თითქოს გორგასლის სიკვდილი აისახება 
ყოვლად წმინდის ცრემლებით. „ჟანგი სჭამს 
“ლემსა” და გორდასალს, მარჯვენა დაღლია 
გორგასალს, წარსულს წარსულს კი თავხედი 
სპარსელი …ვის ველი, რას ველი, რა სველი ჰქო-
ნია თვალები მარიამს”. შესაძლოა, ავტორის პო-
ეტური ჩანაფიქრით, თავისი წილხვედრი ქვეყ-
ნის უბედობა  ცრემლებს ჰგვრის უფლის დედას. 
გორგასალის სიკვდილით ქვეყანამ რამდენიმე 
საუკუნე ვერ ამოისუნთქა: სპარსთა ბატონობა, 
ბერძენთა ლაშქრობა, არაბთა შემოსევა, თურ-
ქობა და სხვა . ამას ადასტურებს სტრიქონი „ამ-
ღვრეულ ქარებმა ქართლის ცა არიეს.”

ამღვრეულ ქარებში ცუდი დრო, ომიანობა, 
მტრის შემოსევა უნდა იგულისხმებოდეს, რო-
მელთაც ქართლის ცა აამღვრიეს და დიდხანს 
დაუწმენდავი და არეული იყო დავით არმა-
შენებლის მეფობამდე, რომელსაც მრავალმ-
ნიშვნელოვნად იხსენიებს ქალდანი „სინანულს 
უგალობს მეფეი დავით”. ბუნებრივია, ქვეტექს-
ტში იგულისხმება ღვაწლი და დიდი გმირული 
ბრძოლები ქვეყნის განთავისუფლების, გაერ-
თიანებისა და გაფართოებისთვის. დავითის 
ამ დამსახურებას ანა კალანდაძე უშუალოდ 
ღიად წარმოაჩენს: ღირსმსახურებდი ქართულ 
მიწა-წყალს, რაი გადარდებს? გასწიე იგი ნი-
კოფსიიდან დარუბანდამდე” (კალანდაძე). შერ-
მადინიც ყურადღებას სინანულზე ამახვილებს, 
მაგრამ კონტექსტში დავით მეფე მომავალზე 
წერს.  ამ აზრის ამსახველ სტრიქონებსაც დი-
დებული ომონიმური რითმებით აგვირგვინებს:  
„სინანულს უგალობს მეფეი დავით. და ვით 
დაიჩრდილა ფერი ჩალისა, მახვილი მესიისა 
დალბა”. ჩანს, რომ შუასაუკუნეების პერიოდის 

დაცემული, დაშლილი საქართველოს გამოა ეს 
სევდა. იგივე  აზრი აბაშიძესაც აქვს ასახული  
ლექსში „ხმა სამრეკვლოსთან: „რად მესიზმრე-
ბა ნირწამხდარი ჩემი მამული, რატომ ჩანს შა-
ვად უსაზღვრობა  აღმოსავლეთით” (აბაშიძე).

სიტყვის დალბობა გაიზრდება, როგორც  
დარბილება  ხმლის, როგორც სიმკვრივის და-
კარგვა  ანუ დაბლაგვება. ამასთანავე ირით-
მება სახელ საბასთან, რომელსაც პოეტი ახსე-
ნებს საბრძოლო დიდების შემდეგ ქვეყნის კულ-
ტურული აღმავლობის ეპოქის მხატვრულად 
ასახვის მიზსნით. „ერთ კონად შეკრული  ისრე-
ბის ძალაზე ორბელიანი მოჰყვება საბა” (ქალ-
დანი, 2013). სიტყვების კონა, ისრების კონა 
მეტაფორულად უკავშირდება  ერთმანეთს,  
როგორც ქვეყნის ენობრივი და საბრძოლო-პო-
ლიტიკური გაერთიანებისა და განვითარების 
სიმბოლოები. საბა არა მხოლოდ ლექსიკონით 
და „სიბრძნე სიცრუისა” და სწავლა-ამღზრ-
დელობითი ნაშრომებით არის დიდი პიროვნე-
ბა,  არამედ იმ პერიოდის სახელმწიფოებრივი 
მოღვაწეობითაც უდიდესი ავტორიტეტი იყო. 
აღორძინების ხანიდან შ. ქალდანი მხოლოდ 
სულხან-საბა ორბელიანზე ამახვილებს ყურად-
ღებას და მას წარმოაჩენს დავითის შემდეგ.

ლექსის სიუჟეტიდან  უფრო გამოყოფი-
ლად აისახება ერეკლე მეფის სახე. აქ ავტორი 
ნ.ბარათაშვილის პერიფრაზით გადმოგვცემს 
XVIII საუკუნის ბოლოს არსებული პოლიტიკუ-
რი ორიენტაციის საკითხს.  „აბა, რას მირჩევ, 
ჩემო მსაჯულო, – ამბობს ირაკლი კრწანისის 
მერე” (ქალდანი, 2013). კრწანისის ბრძოლაში 
შვილების მხრიდან ღალატითა და ვერაგო-
ბით მარცხის შემდეგ მთიულეთში გახიზნული 
მეფე, ისტორიულ შეკითხვას უსვამს სოლო-
მონს და საბედისწერო რჩევას სთხოვს, მაგრამ 
ბარათაშვილის მიხედვით ეს საკითხი უკვე გა-
დაწყვეტილი აქვს მეფეს. ქალდანი კი ამ მძიმე 
სიტუაციაში მეფის სახეს სხვა ფრაზებით ხა-
ტავს, რომელიც ერეკლეს სულიერ დაძაბულო-
ბას  და უკმაყოფილებას წარმოაჩენს. ლექსის 
მიხედვით ჩანს, რომ მეფემ კარგად იცის ამ 
კითხვაზე მსაჯულის პასუხი. იოლი გასააზრე-
ბელია,  ჭრილობებიანი მეფე რა განწყობაზე 
იქნებოდა. ამასთან გასათვალისწინებულია, 
რომ მის განწყობას გადამწყვეტი მნიშვნელო-
ბა ჰქონდა სახელმწიფოებრივი პრობლემის 
გადაჭრის დროს. ეს კიდევ ერთი მეფე, რომელ-
საც გორგასალივით ჯაჭვის პერანგი ვერ უძ-
ლებდა. ხალხურ გადმოცემაში შემონახულია 
ლექსი: „ეს ჩვენი მეფე ერეკლე ერთი პატარა 
კახია, ჯაჭვის პერანგი ჩააცვეს, გაჰკრა ხელი 
და გახია”. ერეკლე მეორე მისმა შვილებმა და 
შვილიშვილებმა ღირსეულად წარმოაჩინეს 
ერის წინაშე: გრიგოლ  ორბელიანი ხორეშანის 
შვილი იყო, ნიკოლოზ ბარათაშვილი შვილიშვი-
ლი, ვახტანგ ორბელიანი თეკლას შვილი, ალექ-
სანდრე ორბელიანი დაროსი და ა.შ.  მაგრამ 
მათ ობიექტურად  და სამართლიანად შეაფასეს 
მისი ღვაწლი „ჩალისფერი აგონიაში” კი რამდე-
ნიმე მხატრული, მაგრამ საინტერესო მეტაფო-
რული მანიშნებლით არის დახატული.

ასევე რამდენიმე პოეტური შტრიხით არის 
წარმოჩენილი სოლომონ მსაჯულის სახე, „მე-
ფევ, ვინ მოგცა ამის უფლება, – მეფე მეფეა ვის 
დაუჯერებს” (ქალდანი).

ამ სიტყვებით ავტორმა თავისი თანამედ-
როვე პერიოდის ხედვა გამოხატა: ერეკლე მე-
ფეს, რა თქმა უნდა, პატივისცემით იხსენიებს, 
მაგრამ რუსეთთან მიმართებაში ბოლომდე 
არ ხსნის მის ჩანაფიქრს. ბარათაშვილის  
მსაჯული ამ სიტყვებით მეფესთან საუბარ-
ში  არ ამბობს. იგი ლამისყანაში ცოლ-შვილ-
თან მიმავალი ფიქრობს ამ საკითხზე. ხოლო 
ქალდანთან პირისპირ პასუხობს „მეფევ, ვინ 
მოგცა ამის უფლება”. მიუხედავად ამისა, 
სოლომონის ისტორიული ხედვა შენარჩუ-
ნებულია. ამ დიდებული მამულიშვილისა და 
მაღალი დონის სახელმწიფო მოღვაწისა და 
მოაზროვნის  სახე თითქმის ყველა წყაროში  
ეროვნულ პოლიტიკოსად იხსენიება. ის ტრა-
გიკული პიროვნება იყო, თერთმეტი წლის 
ულამაზესი გოგონა მოუკვდა,რომელიც და-
საფლავებულია კაცხში, ჭიათურის რაიონში. 
უმშვენიერესი  თეთრი მარმარილოს მთლი-
ანი ქანდაკება დგას მის საფლავზე. ამ დიდი 
ქართველის სახე მაინც შეუსწავლელია, იგი 
იდუმალებითაა მოცული ისტორიაშიც და 
ლექსებშიც.

შ.ქალდანი თავის ლექსის ფინალში ახსენებს 
წმინდა ნინოს, მას შეეძლო ნინო დასაწყისში ეხ-
სენებინა, მაგრამ დასაწყისში გარკვეული პო-
ეტური მოსაზრებით გადააქვს, რადგან ის არ 
იცავს ქრონოლოგიას. მხატვრული სივრციდან 

გამომდინარე, ნინოს, მცხეთას, სამთავროს გან-
საკუთრებული მნიშვნელობა ენიჭება, რადგან 
აქ მოინათლა ქართველი ერი და აქ დაიდო ბინა 
წმინდანმა. ამიტომ ნინოს სახე მწერალმა ბო-
ლოსთვის შემოინახა, რომ ამდენი თავდასხმის, 
წინააღმდეგობის, გაჭირვებისა  და თავისუფლე-
ბის დაკარგვის შემდეგ აესახა ნინოს განცდები 
.სიუჟეტი იწყება მზის ამოსვლით, მზე მოდის 
მობრძანდება, თითქოს მზე დაჰყურებს ლექს-
ში ასახულ სივრცესა და ისტორიულ სახეებს და 
ამთავრებს მზის ჩასვლით. წყვეტს მეფე ერეკ-
ლეზე სიტყვას და აღწერს დაისის დადგომას 
მცხეთის მთებში. ეს მეტაფორა მიანიშნებს, რომ 
ერეკლეს მერე მზე ჩადის, დაისი იწყება: „აგერ 
დაისმა წითლად შეღება მთები, ოქროცურვილი 
მზე გორი-გორ რა ნელა ჩადის. ბებრის ციხეზე 
მე შენს ლანდთან უღმერთოდ ვთვრები,  აწეწი-
ლია ყველაფერი, ვით ნინოს თმები. და მეჩვენე-
ბა ბნელ ღამესაც ფერი აქვს ჩალის”.

ეს არის ჩალისფერ აგონიაში მოქცეული 
ლირიკული გმირის პოეტური ექსტაზი. არც 
ერთი ისტორიული ძეგლი არ ახსენა, მხოლოდ 
ბებრის ციხე წარმოაჩინა და იქ დაამთავრა 
ლექსი. აქვე წმინდა ნინოს ჩვენება აწეწილი 
თმებით, რაც წუხილის, განცდის, სატირალ 
მდგომარეობაზე მიგვანიშნებს. ნინო განიც-
დის, რომ მისი ლოცვით მოქცეული ქვეყანა 
მძიმე მდგომარეობაშია. თრობა აქ თავდავიწ-
ყების მაჩვენებელია, როგორც ეს ორბელიანს 
აქვს ლექსში „თამარ მეფის სახე ბეთანიის ეკ-
ლესიაში: „მიხარის, გიმზერ, ვწუხვარ და გიმ-
ზერ, მსურს სიკვდილამდე ასე გიმზირო, არ 
გამოვფხიზლდე, რომ არა ვგრძნობდე, ჩემი 
სამშობლოს სულით დაცემას”   (ორბელიანი).

ქალდანის „ჩალისფერი აგონია” ერთი ამო-
სუნთქვით დაწერილი ლექსია, სიუჟეტურად 
მყარად შეკრული. აზრობრივი თანმიმდევ-
რობით ინარჩუნებს მთლიანობას. პოეტიკუ-
რადაც ძალიან საინტერესო ლექსია. მეტა-
ფორები ერმანეთს მოჰყვება და უფრო მეტ 
მხატვრულ-აზრობრივ ფუნქციას იძენს: მა-
გალითად, ვახტანგ  გორგასალის  მარჯვენის 
დაღლა მთელი ერის დაღლასა და საბრძოლო 
შემართების დასუსტებას  გულისხმობს. გარ-
და ამისა, გორგასალის სახე მეტი მასშტაბით 
ჩანს თუ გავიაზრებთ, რომ ავტორი გორგას-
ლის მერე დავით აღმაშენებელს ახსენებს, 
ეს ისტორიული ფაქტის აღმნიშვნელია: ვახ-
ტანგ  მეფემ ერთიანი, მთლიანი საქართველო 
დატოვა და შემდეგ დანაწევრდა, დაიშალა, 
ხოლო დავით აღმაშენებელმა გააერთიანა სა-
ქართველო. ასე რომ გორგასლის ისტორიულ 
მეტაფორული სახე აღმაშენებლამდე დროის 
მომცველია. აღსანიშნავია, რომ დავითის მერე 
საბას ასახელებს, მის ღვაწლს წარმოაჩენს და 
მანამდე არ ახსენებს არც თამარს, არც გიორ-
გი ბრწყინვალეს, ის თავისი ხედვით და შესაძ-
ლოა პოეტური განცდის პროცესში ახსენებს 
მათ, ვინც მის სულიერ მდგომარეობას განამ-
ტკიცებს. პოეტს  ვერ მოვთხოვთ ისტორია 
გადმოსცეს ერთ ლექსში. ის მხოლოდ მხატვ-
რული ფორმით ასახავს ორ ძლიერ წმინდა მე-
ფეს. შემდეგ კი ერეკლეთი ამთავრებს მეფეთა 
გახსენებას. ერეკლეს სახე მეტოფორულად 
გაიაზრება, როგორც ჩვენი ქვეყნის სამეფოს 
დასასრული.

ლექსის სტრუქტურა ისე მყარად არის აგე-
ბული, რომ ცალკე ისტორიული პერსონაჟის 
გამოყოფა სირთულეს წარმოადგენს, მათი და-
ხასიათებისას წინა სტრიქონების გახსენება და 
გააზრება გვიწევს. მაგ, „ჟანგი სჭამს ლემსა და 
გორგასალს წარსულს კი თავხედი სპარსელი. 
მარჯვენა დაღლია გორგასალს.  ვის ველი, რას 
ველი, რას სველი ჰქონია თვალები მარიამს 
(ქალდანი-2013).

ძნელია გორგასლის  დახასიათებისას 
მკვეთრად ცალკე გამოყო ღვთისმშობელი და 
გორგასლის შემდეგ ღვთისმშობლისდამი მიძ-
ღვნილ სტრიქონები. ძნელია გამოყო დავით 
მეფე და მისგან სულხან-საბა, ასეთი პოეტური 
კავშირების ლექსი მთლიანობაში განიხილება, 
რომ დაცული იქნეს კრიტიკის ერთიანი პრინ-
ციპი.

მხატვრული წარმოსახვის სპეციფიკა ავ-
ტორის გადაწყვეტილებაა, მან როგორც არ 
უნდა ასახოს რეალური თუ გამოგონილი პასა-
ჟები, მხატვრული დონე ამით არ იცვლება „ჩა-
ლისფერი აგონიას”კი საკმარისზე მეტი მხატ-
ვრული სახეები, მეტაფორები, შედარებები, 
ფრაზეოლოგიზმები აქვს.

ამდენად, ლექსს დამკვიდრებული აქვს 
თავისი ადგილი XX საუკუნის დასასრულისა 
და  XXI საუკუნის დასაწყისის ქართულ პო-
ეზიაში.

წინაპართა მეტაფორული  სახეები 
შ.ქალდანის ლექსში „ჩალისფერი აგონია”

აფხაზეთის უკანასკნელი მთავარი

თიდან დაუყოვნებლივ გასვლაზე, მიხეილ შარ-
ვაშიძეზე არ იმოქმედა. მან დ. სვიატოპოლკ-
მირსკის განუცხადა, რომ დაუმსახურებელ 
შეურაცხყოფად მიაჩნდა მისთვის გამოცხადე-
ბული უნდობლობა, უსამართლო დაჟინება და 
დაჩქარება, რითაც მას აფხაზეთიდან დევნიდ-
ნენ და არც კი ეუბნებოდნენ სად იცხოვრებდა. 
ამ უსამართლობას ის მიაწერდა არა იმპერა-
ტორს, არამედ კავკასიის რუსულ ადმინისტ-
რაციას, თუმცა მისი საუბრიდან კარგად ჩან-
და, რომ მშვენივ-რად იცოდა ვისგან მოდიოდა 
ყოველივე. ის ამტკიცებდა, რომ მისი ყოფნა 
აფხაზეთში საზიანო კი არ იქნებოდა ხელისუფ-
ლებისათვის, არამედ, პირიქით – სასარგებლო. 
რუსეთის ხელისუფლებისათვის აფხაზეთის გა-
დაცემას ის თავის დამსახურებად წარმოაჩენდა 
და ელოდებოდა არა რისხვას იმპერატორისა-
გან, არამედ მის მოწყალებას.

ყველა უსიამოვნება, რომელსაც ყოფილი 
მთავარი განიცდიდა, უხსნიდა დ. სვია-ტო-
პოლკ-მირსკი მას, იმიტომ ხდებოდა, რომ არ 
შეასრულა იმპერატორის ბრძანება აფხაზე-
თიდან გასვლის შესახებ. არ არსებობდა მაგა-
ლითი, რომ მმართველობიდან გადაყენებული 
მთავარი თავის ყოფილ სამფლობელოში და-
ეტოვებინათ, ამიტომ მისი აფხაზეთიდან გასვ-
ლის უკანასკნელ ვადად 1 ოქტომბერი იყო და-
ნიშნული და მეფისნაცვალს სურდა ის ქუთაის-
ში გამგზავრებულიყო.

მიხეილ შარვაშიძე საცხოვრებლად აფ-
ხაზეთში დატოვებას ითხოვდა, ხოლო თუ ეს 
შეუძლებელი იქნებოდა, მაშინ ზამთარში ქუ-
თაისში, ზაფხულში კი რაჭაში ცხოვრების ნე-
ბას; რადგან საკუთარი მეურნეობის გარეშე 
ვერ იცხოვრებდა, ის ითხოვდა მიწის გამოყო-
ფას ქუთაისის მაზრაში და მცირე მიწის ნაკ-
ვეთს რაჭაში აგარაკის ასაგებად. ასეთ პირო-
ბებში ის მზად იყო 1 იანვრის შემდეგ ქუთაისში 
გამგზავრებულიყო. თუ ეს თხოვნა არ იქნებო-
და გათვალისწინებული, იგი იმპერატორს მიან-

დობდა თავისი შვილების ბედს და ითხოვდა 
პასპორტს იერუსალიმში წასასვლელად, სადაც 
მაცხოვრის საფლავთან სიკვდილს დაელოდე-
ბოდა, „წინააღმდეგ შემთხვევაში, – აღნიშნავ-
და იგი დ. სვიატოპოლკ-მირსკისთან საუბარში, 
– წამათრიეთ აქედან ძალით და დაე მთელმა 
ქვეყანამ დაინახოს თქვენი უსამართლობა და 
სისასტიკე”.

20 სექტემბერს დ. სვიატოპოლკ-მირსკიმ 
წერილით აუწყა მთავარსარდალს მიხეილ 
შარვაშიძესთან შეხვედრის შესახებ. იგი გუ-
ლახდილად წერდა, რომ აფხაზეთში რუსული 
მმართველობის შემოღებისას ხელისუფლება 
მიხეილ შარვაშიძისგან აშკარა თუ ფარულ წი-
ნააღმდეგობას მოელოდა, ამიტომ საჭიროდ 
იყო მიჩნეული მისი აფხაზეთიდან გასახლება 
რუსული მმართველობის შემოღებამდე ან მას 
შემდეგ მაშინათვე. მაგრამ ხელისუფლების 
შიში არ გამართლდა და მიხეილ შარვაშიძემ 
აფხაზეთის მართვა რუსულ ადმინისტრაციას 
პირველსავე მოთხოვნაზე გადასცა. ახლა კი 
იგი მხოლოდ პირადი ცხოვრების მოწყობაზე 
ზრუნავდა. ქუთაისის გენერალ-გუბერნატო-
რის აზრით, მიხეილ შარვაშიძეს სრული სა-
ფუძველი ჰქონდა შეურაცხყოფილად ეგრძნო 
თავი ხელისუფლების მხრიდან უნდობლობის 
გამო. მისი აფხაზეთში ყოფნა სერიოზულ 
უხერხულობას არ ქმნიდა; ის არ ეწინააღმდე-
გებოდა მთავრობის ღონისძიებებს, განმარ-
ტოებით ცხოვრობდა და არავითარ საქმეებში 
არ ერეოდა; მისი აფხაზეთში ყოფნა საშიში 
იქნებოდა მხოლოდ ომის ან სხვა გართულე-
ბის შემთხვევაში, ამიტომ მიხეილ შარვაშიძი-
სა და მისი შვილების აფხაზეთში დროებით 
დატოვება შესაძლებლად მიაჩნდა. რამდენად 
ჩქარა გავიდოდა ის აფხაზეთიდან, უკეთესი 
იქნებოდა, მაგრამ ძალის გამოყენება ავადმ-
ყოფი, მოხუცი, მისი წოდების ადამიანის მი-
მართ გაუმართლებლად მიაჩნდა. ამასთან, 
ყოფილი მთავარი მართლაც ძალიან ავად იყო 
და მგზავრობა მის ჯანმრთელობაზე ცუდად 
იმოქმედებდა. დ. სვიატოპოლკ-მირსკის მი-
ხეილ შარვაშიძის აფხაზეთში დატოვება იმ-

პერატორის ნებართვით 1 იანვრამდე და მის 
საბოლოო საცხოვრებლად იმერეთის განსაზ-
ღვრა, სადაც მიწა გამოეყოფოდა, შესაძლებ-
ლად მიაჩნდა.

დ. სვიატოპოლკ-მირსკი ა. კარცოვს აუწ-
ყებდა, რომ მთელი ძალისხმევა გამოიყენა, 
რათა მიხეილ შარვაშიძე აფხაზეთის დატოვე-
ბაზე დაეთანხმებინა, თუმცა იმასაც აღიარებ-
და, რომ ის ნამდვილად ძლიერ ავად იყო. მისი 
აზრით, ძალზე სამწუხარო ფაქტი იქნებოდა 
ძალის გამოყენება იმ კაცის მიმართ, როელიც 
გენერალ-ადიუტანტის წოდებას ატარებდა, 
ამიტომ ყოფილი მთავრის წინააღმდეგ ძალის 
გამოყენებამდე, უნდა მომხდარიყო მისთვის 
ჯამაგირის შეწყვეტა და გენერალ-ადიუტანტის 
წოდების ჩამორთმევა. მისი აღიარებით, მი-
ხეილ შარვაშიძე არ უნდა დარჩენილიყო აფხა-
ზეთში და არც დარჩებოდა, მაგრამ აჩქარების 
საჭირო-ებას ვერ ხედავდა, რადგან აფხაზეთში 
მისი ყოფნა მხოლოდ პოლიტიკური ვითარების 
გართულების შემთხვევაში იქნებოდა საშიში, 
რაც ჯერ მოსალოდნელი არ იყო.

კავკასიის რუსული ადმინისტრაცია მაინც 
იმედოვნებდა, რომ მიხეილ შარვაშიძე 1 ოქ-
ტომბრამდე დატოვებდა აფხაზეთს და მის წი-
ნააღმდეგ ძალის გამოყენების საჭიროება არ 
დადგებოდა.

23 სექტემბრის წერილში იმპერატორისად-
მი, მთავარსარდალი აღნიშნავდა, რომ აფხა-
ზეთში ყველაფერი კარგად იყო და ახალი მმარ-
თველობა ყოველგვარი წინააღმდეგობის გარე-
შე მყარდებოდა, მიუხედავად მიხეილ შარვაში-
ძის ჯერ კიდევ აქ ყოფნისა; მაგრამ ის იმდენად 
მოკრძალებულად იქცეოდა და ჩამოშორდა 
ყოველგვარ საქმეებს, რომ მისი ამ მხარეში 
ყოფნა სრულიად შეუმჩნეველი იყო. მიუხე-
დავად ამისა, ის აღნიშნავდა, რომ დ. სვიატო-
პოლკ-მირსკის დაავალა ყოფილი მთავრისთვის 
გამოეცხადებინა მისი აფხაზეთიდან გასვლის 
უკანასკნელ ვადად 1 ოქტომბერი იყო დანიშნუ-
ლი და დამუქრებოდა, თუ ამ დროისათვის ნე-
ბით არ გავიდოდა აფხაზეთიდან, იძულებული 
იქნებოდნენ ძალა გამოეყენებინათ. ასეთ შემთ-

ხვევაში, იმპერატორის ბრძანების შეუსრულებ-
ლობის გამო, ყოფილი მთავრისთვის გენერალ-
ადიუტანტის წოდების ჩამორთმევის თაობაზე 
ის შუამდგომლობას აღძრავდა.

იმავდროულად, მთავარსარდლის ადი-
უტანტმა ბარონმა მეიენდორფმა დ. სვიატო-
პოლკ-მირსკის მიხეილ რომანოვის 18 სექ-
ტემბრის წერილი გადასცა. მთავარსარდალი 
ქუთაისის გენერალ-გუბერნატორს ავალებდა 
იმპერატორის სურვილის შესასრულებლად 
ყველა ზომა მიეღო. აფხაზეთის ყოფილი მთა-
ვარი ქუთაისში უნდა გამგზავრებულიყო და 
იქ დალოდებოდა მთავარსარდლის მითითებას 
მისი შემდგომი საცხოვრებლის არჩევის შესა-
ხებ, მაგრამ 25 სექტემბერს დ. სვიატოპოლკ-
მირსკიმ მიხეილ რომანოვის 24 სექტემბრის 
დეპეშა მიიღო. მეფისნაცვალი 20 სექტემბრის 
წერილის პასუხად ქუთაისის გენერალ-გუბერ-
ნატორს აუწყებდა, რომ დაეთანხმა მის მოსაზ-
რებებს მიხეილ შარვაშიძესთან დაკავშირებით 
და, რადგან ძალის გამოყენების აუცილებლობა 
არ იყო, ნებას რთავდა ადრინდელი ბრძანების 
შესრულება მის სოხუმში ჩასვლამდე გადაედო.

იმავე დღეს დ. სვიატოპოლკ-მირსკიმ 
წერილი გაუგზავნა მიხეილ რომანოვს, რო-
მელიც მაშინ ყირიმში იმყოფებოდა და მისი 
მოსაზრებების გაზიარებისათვის მადლობა 
მოახსენა. ქუთაისის გენერალ-გუბერნატორის 
აზრით, მიხეილ შარვაშიძის სიჯიუტე გამოწვე-
ული იყო იმით, რომ არ იცოდა რა მოელოდა 
რუსეთში. მას სავსებით ბუნებრივად მიაჩნ-
და მიხეილ შარვაშიძის სურვილი, ეცხოვრა იმ 
ქვეყანაში, სადაც კლიმატი და ადათ-წესები 
მისი ცხოვრების წესის შესაფერისი იყო. დ. 
სვიატოპოლკ-მირსკი ეჭვობდა, რომ მიხეილ 
შარვაშიძისათვის საიდანღაც ცნობილი გახ-
და იმპერატორის ბრძანება, რომლითაც აფ-
ხაზეთის ყოფილი მთავრის საცხოვრებლად 
მოსკოვი ან პეტერბურგი განისაზღვრა, ხოლო 
ავადმყოფობის პირობებში რუსეთში გადასახ-
ლება მისთვის სიკვდილის განაჩენის ტოლფა-
სი იქნებოდა.

გარძელება იქნება

2023 წელს სამცხე-ჯავახეთის სახელმ-
წიფო უნივერსიტეტს შოთა რუსთაველის 
ეროვნულ სამეცნიერო ფონდში წარდგენილი 
პროექტის - ნინოწმინდის ონომასტიკური მა-
სალის კვლევა და დოკუმენტირება (NSL-22-
529) - კონკურსში გამარჯვების შედეგად საშუ-
ალება მიეცა, პირველი კომპლექსური კვლევა 
ჩაეტარებინა ნინოწმინდის მუნიციპალიტეტში 
პროფესორ მერაბ ბერიძის ხელმძღვანელო-
ბით. ამთავითვე უნდა აღინიშნოს, რომ ეს ექს-
პედიცია ერთგვარი გაგრძელება იყო იმ დიდი 
საქმისა, რომელსაც 1989 წელს ჯავახეთში 
ჩაეყარა საფუძველი, კერძოდ, აჭარის მთიანი 
რეგიონიდან ჩამოსული მოსახლეობისთვის 
ივანე ჯავახიშვილის სახელობის თბილისის 
სახელმწიფო უნივერსიტეტის სტუდენტობა 
სახლებს აშენებდა, სტუდენტების დიდ ჯგუფს 
კი მაშინაც ბატონი მერაბ ბერიძე ხელმძღვა-
ნელობდა. მძლავრი ექო გაისმა მაშინ ახალი 
ფურცლის დაწყებისა ჯავა-
ხეთის ისტორიაში. 

2023 წლის ექსპედიცია, 
რომლის წევრებიც გახლდ-
ნენ მაკა ბერიძე, როინ ყავ-
რელიშვილი, ინგა ღუტიძე, 
ნინო ხაზალაშვილი, ხათუ-
ნა გაფრინდაშვილი, კუ-
კური მეტრეველი და მაია 
ბალასანიანი, მუშაობას 
2023 წლის ივნისის თვეში 

შეუდგა. ექსპედიციის წევრებმა, მკვლევრებმა 
ველზე თვეზე მეტ ხანს დაყვეს და ნინოწმინ-
დის მუნიციპალიტეტის 9 თემსა და 31 სოფელ-
ში  იმუშავეს ადგილობრივ მოსახლეობასთან.  

ს ა მ ე ც ნ ი -
ერო ექსპედი-
ციის მიზანი 
გახლდათ ნი-
ნ ო წ მ ი ნ დ ი ს 
მუნიციპალი-
ტეტში დღეს 
არსებული ონო-
მ ა ს ტ ი კ ო ნ ი ს 
აღნუსხვა, მისი 
კომპლექსური 
შესწავლა სა-
ენათმეცნიერო 
და ისტორიული 
თ ვ ა ლ ს ა ზ რ ი -
სით, მოსახლე-
ობისგან მასა-
ლის ჩაწერა, და 
ენობრივი ვითა-

რების დაფიქსირება. 
ასევე უმნიშვნელოვა-
ნეს ამოცანად დაისახა 
ტოპონიმთა მოწესრი-
გება სამცხე-ჯავახე-
თის რუკებზე. გადა-
უდებელ აუცილებ-
ლობას წარმოადგენს 
ერთიანი კატალოგის 
შექმნა, რომლის მი-
ხედვითაც მოხდება 
მომავალში რუკებზე 
ტოპონიმების დატანა-
კორექტირება. დამუ-

შავდა და გაანალიზდა სომხური საისტორიო 
წყაროები ნინოწმინდის მუნიციპალიტეტის 
შესახებ, ნინოწმინდის მუნიციპალიტეტის 
ტოპონიმია სომხეთისა და მისი მიმდებარე 

ტერიტორიების ტოპონიმთა ხუთტომეულის 
მიხედვით. არსებითი მნიშვნელობა ჰქონდა 
სამცხე-საათაბაგოს საკითხის წარმოჩენასა 
და სომეხთა სამცხე-ჯავახეთში შემოსახლების 
საკითხს თანამედროვე თურქული ისტორიოგ-
რაფიის მიხედვით. 

ექსპედიციის ყველა წევრისთვის ერთდ-
როულად ნაყოფიერი და სასიამოვნოც იყო 
ნინოწმინდის სოფლებში მუშაობა. სასიამოვ-
ნო, რადგან საქართველოს დამოუკიდებლო-
ბის აღდგენიდან 30 წელზე მეტი ხნის გასვ-
ლის შემდეგ, ნინოწმინდაში დღეს სამცხე-
ჯავახეთის სახელმწიფო 
უნივერსიტეტის დიდი 
დამსახურებით ვითარება 
საგრძნობლად და სახელ-
მწიფოსთვის სასიკეთოდ 
არის შეცვლილი, უნივერ-
სიტეტის საშუალებით 
სახელმწიფო ენაზე ლაპა-
რაკობს  სომეხი ახალგაზ-
რდობის დიდი ნაწილი, 
რომელიც განათლების 
მისაღებად საქართველო-
ში რჩება. 

ექსპედიციიის პე-
რიოდში ნინოწმინდაში 
მუშაობამ მკვლევრების 
წინაშე გამოკვეთა პრობ-
ლემები, რომელთა გადაჭ-
რასა და გათვალისწინე-

ბას, რეკომენდაციების შემუშავებას არსებითი 
მნიშვნელობა ექნება სხვადასხვა ეთნიკური 
ჯგუფით დასახლებული რეგიონებისთვის.

პროექტისა და ექსპედიციის შედეგად გა-
ნახლდა ის ხაზი, რომელსაც ველზე მუშაობა 
ჰქვია და რომლითაც ქართველი მეცნიერები 
საინტერესო და მნიშვნელოვან მასალას უყ-
რიდნენ თავს და მათი ანალიზის მეშვეობით 
პასუხის გაცემა შეეძლოთ მეცნიერების სხვა-
დასხვა დარგისა და სახელმწიფოს წინაშე 
მდგარი საკითხებისთვის.

სამცხე-ჯავახეთის სახელმწიფო უნივერ-
სიტეტმა გამარჯვებული პროექტის ფარგ-
ლებში შესრულებული მუშაობის შედეგი 
მონოგრაფიის –  ჯავახეთის ონომასტიკური 
მასალის კვლევა და დოკუმენტირება (ნინოწ-
მინდის მუნიციპალიტეტი) – ფორმით წარ-
მოადგინა, რომლის პრეზენტაცია გაიმართა 
საქართველოს მეცნიერებათა ეროვნულ აკა-
დემიაში 2024 წლის 15 ივლისს. მონოგრაფია 
ქართულ და ინგლისურ ენებზე გამოიცა, რაც 
საშუალებას იძლევა მისი საერთაშორისო სა-
მეცნიერო სივრცის ნაწილად ქცევისა. უახ-
ლესი სამეცნიერო ინფორმაციის გამოყენება 
შეეძლება მასში წარმოდგენილი საკითხებით 
დაინტერესებულ წრეებს.

                                                                   
                                                                   

 ინგა ღუტიძე,
 ფილოლოგიის დოქტორი, პროფესორი

სამცხე-ჯავახეთის სახელმწიფო უნივერსიტეტის 
ექსპედიცია - 2023

(ჯავახეთი - ნინოწმინდის მუნიციპალიტეტი)

ჰენრი ლინჩის მოგზაურობა საქართველოში
(დასაწყ. იხ, N10-12 , 2022 წ., N1-12,  

2023 წ. N7 2024 წ.)

გზა  
ალექსანდროპოლისკენ

ახალციხის გამოცდილებებმა მიბიძგეს,  
სიფრთხილით მოვკიდებოდი ამ მხარის ტო-
პოგრაფიული სამუშაოების წარმოებას. ჩემს 
კომპასს ვერ ვიყენებდი ხშირად და საჯაროდ; 
მიუხედავად ამისა, მოვახერხე შემეგროვებინა 
უწყინარი ხასიათის საკმარისი მონაცემები, 
რომ ჩემი და მოყვარული მკითხველის მოთ-
ხოვნები დამეკმაყოფილებინა. პირველ რიგში 
წარმოიდგინეთ წყალმარჩხი მდინარე, რომე-
ლიც ფართო დაბლობს სამხრეთით მიუყვება. 
ჰორიზონტალური დინების გადაღმა, მარც-
ხენა, აღმოსავლეთ ნაპირას უმნიშვნელო სი-
მაღლის თხემი წამომართულა, რომელიც ამ 
ნაკადს თითქმის პარალელურად გასდევს.

არ აქვს რა განიერი მწვერვალი, მთაგრე-
ხილი ქალაქს ერტყმის გარს და ამგვარად აღ-
წევს ქალაქის ჩრდილოეთ ნაწილში, რომელიც 
მას მდინარისაგან ყოფს. სამხრეთით იგი ვა-
კობში იკარგება. ამ ქედის ჩრდილო-დასავლე-
თი არე ციტადელს უკავია, ვრცელ ზედაპირზე 
განლაგებული უამრავი კაზარმითა და მაღა-
ზიით. მთელი ეს სტრუქტურა მტკიცედ არის 
გამაგრებული მიწის სამუშაოებითა და, აგუ-
რისა და ქვის მასიური ნაგებობებით. ასეთია 
ალექსანდროპოლის მთავარი ან, სულ მცირე, 
ყველაზე თვალშისაცემი მახასიათებელი  თავ-
დაცვის მხრივ. მაგრამ ეს არავითარ შემთხვე-
ვაში არ არის ერთადერთი ხეირი, რასაც ისინი 
ბუნებისგან იღებენ.

ამ გრძივი ქედის შიგნით და, შესაბამისად, 

აღმოსავლეთით ხეობის უკან თითქმის თანა-
ბარი სიმაღლისა და მიმართულების მეორე 
მთაგრეხილი წამოიმართება, რომელსაც ნა-
კადული სერავს და რომელიც ციტადელიდან 
სამხრეთისაკენ ფარდოვდება და ვრცელდება. 
ის ქმნის იმ თვალთახედვის არეს, საიდანაც 
მე ქალაქის ფოტო გადავიღე, რომელიც მისი 
კალთების აღმოსავლეთით იშლება. სამარხე-
ბი, რომლებიც წინა პლანზე ჩანს, უწესრიგოდ 
მიმოფანტულ სომხურ სასაფლაოს ეკუთვნის.

შიდა ქედის ამ პოზიციიდან ხეობის გასწ-
ვრივ მანძილი 500 იარდი უნდა ყოფილიყო, 
ხოლო მდინარემდე სამი მეოთხედი მილი გვა-
შორებდა. იმ ადგილას, სადაც ველი ციტადელ-
თან ვიწროვდება, ხეებით სავსე პატარა პარკია, 
საითაც მაცხოვრებლები ზაფხულის თვალის-
მომჭრელი სინათლისაგან თავისდასაღწევად 
და კარგა გვარიანი ჩრდილისა და მორაკრაკე 
წყლებისაგან სიამოვნების მისაღებად მიემარ-
თებიან. ეს მოშიშვლებულ სივრცეში სიმწვანის 
ოაზისს ქმნის. იმავე ქედზე, მაგრამ ცოტა-
ოდენ სამხრეთით, რუსეთ-თურქეთის ბოლო 
ომში დაცემულ ოფიცერთა და ჯარისკაცების 
საფლავები მოსჩანს. ისინი ლორის-მელიქოვის 
საფლავთან შეჯგუფულან; თუმცა ვფიქრობ, 
რომ სომხური წარმოშობის დიდი გენერალი 
ტფილისში უნდა იყოს დაკრძალული.

შევეცდები ალექსანდროპოლი ასე აღვ-
წერო: იგი დასავლეთიდან ჯერ მდინარით, 
შემდეგ კი ორი გრძელი ქედითაა შემოსაზღვ-
რული, რომელთა შორისაც ხეობაა და იგი გი-
განტურ თხრილს შეიძლება შევადაროთ. ჩემ-
თვის ცნობილი არაა, არის თუ არა შიდა ქედი 
საფორტიფიკაციო ნაგებობებით გამაგრებუ-
ლი; მაგრამ ის წარმოადგენს შესანიშნავ თავ-
დაცვის მეორე ხაზს. ამ ადგილის საინტერესო 
თავისებურება ისაა, რომ ქედის სტრუქტურა 
ამით არ მთავრდება; სამ მცირე და მეტ-ნაკ-
ლებად პარალელურ შემაღლებებზე პატარა 
ქალაქის სახლები შეფენილა. ამის გამოა, რომ 
აღმართ-დაღმართიანი ქუჩებია და არც ისე სა-
სიამოვნოა სასიარულოდ. რახან საქმე ციხესი-

მაგრეს ეხება, ჩემი შეხედულებით, ეს ადგილი 
სუსტადაა გამაგრებული აღმოსავლეთიდან და 
სამხრეთიდანაც; მდინარის გადაღმა, მარჯვე-
ნა ნაპირი კი, რომელიც თითქმის ქედის სიმაღ-
ლეს უტოლდება, ქალაქს ამ მხრიდან დაბომბ-
ვის საშიშროებას უქმნის.

თუმცა, ამან არ უნდა გვაფიქრებინოს, 
რომ ტოპოგრაფიის ეს მახასიათებლები ასე 
თვალშისაცემია ლანდშაფტში. ისინი დაბლო-
ბის უსწორმასწორობებში იკარგებიან და გა-
რემომცველი მასშტაბებითაა დაჩრდილული. 
გაიხედე საითაც გინდა, შენს თვალწინ ზღვა-
სავით გადაჭიმული სივრცეა, რომელიც დიდი 
დაცილებებით მთიანი ფერდობებითაა შემო-
საზღვრული. აღმოსავლეთით, საქართველოს 
მხარეს მდებარე მთათა რიგის დაკბილული 
სილუეტია, რომელიც სამხრეთ-აღმოსავლე-
თიდან პირდაპირ სამხრეთის მიმართულებით 
ირკალება, როგორც კი ალაგოზთან გადაკვე-
თის წერტილს მიაღწევს.

ამ წერტილიდან დიდი ვულკანი ქმნის 
სტრუქტურის ერთ მხარეს, რომელიც აღმო-
სავლეთ-დასავლეთის ხაზის ცოტაოდენი სამ-
ხრეთით იხრება. ალექსანდროპოლის მხრი-
დან იგი საუცხოო სანახავია ცაში აზიდული, 
თუმცა ციცაბო მწვერვალების გვირგვინის 
მხრიდან ძლივს შესამჩნევი ქანობი აქვს. შენ 
თან სდევ მის რიგს, რომელიც დასავლეთის 
ბუნდოვან სივრცეებში ეშვება, სადაც ბორც-
ვებად იშლება.

დაბლობი თავის უდიდეს სიგანეს აღწევს 
იმ ქედის ზღუდიდან, რომელიც კვეთს ალა-
გოზს, სამხრეთ-დასავლეთით მდებარე მთის 
შორეულ მასებამდე. ეს ბუნდოვანი საზღ-
ვარი, სავარაუდოდ, მიეკუთვნება პლატოზე 
ერთ-ერთ შემაღლებულ ადგილს, რომელიც 
გადაჭიმულია ყარსსა და არაქსს შორის. მას-
სა და ვულკანის კალთებს შორის კონტურების 
მკვეთრი გეოლოგიური ჩაღრმავებები შეინიშ-
ნება, რომელიც გასასვლელს იძლევა არფა-
ჩაისკენ. დასავლეთისა და ჩრდილო-დასავ-
ლეთის ნისლიანი ხედები შეუძლებელს ხდიდა 
ჩვენი იქ ყოფნის დროს ამ მიმართულებით 
პლატოს საზღვრების დანახვას.

მოდით, ახლა ვნახოთ რა შექმნეს ჩვენი 
დროის სომხებმა თავიანთ ქალაქში, რადგანაც 
საჯარო და კერძო შენობები მათი საკუთარი 
შემოქმედებაა. აშკარაა, რომ მათ მემკვიდრე-
ობით მიიღეს მშენებლობისადმი სიყვარული, 
რაც გამოარჩევდა მათ წინაპრებს და, რომ ის 
ჩინებული ქვითხურობა, რომელიც აღგვაფრ-
თოვანებს მათ უძველებს ძეგლებში, არ გადა-
შენებულა.

მეორე მხრივ, ისინი სრულად იზიარებენ 
თანამედროვე ხალხების დეკორატიული ხე-
ლოვნების უგემოვნობას. მათი ეკლესიები 
ერთდროულად პრეტენზიული და ბანალუ-
რია, როგორც დიზაინის, ისე მორთულობის 
თვალსაზრისით. ამ ამბიციურ ნაგებობებზე 
ძნელად თუ წააწყდები ჩუქურთმებით შემკულ 
იმ ნატიფი ბარელიეფების კვალს, რომლებიც 
ამშვენებს მათი შუასაუკუნოვანი ნიმუშების 
ექსტერიერებს.

მაგრამ მე-17 საუკუნის სტანდარტსაც 
კი, რომლის მრავალი ნიმუში შემორჩენილია 
სხვაგან, განსაკუთრებით ბევრად უფრო ძვე-
ლი ეკლესიების სტოებზე, ჩვენს დრომდე არ 
მოუღწევია. ახალი სტილისათვის დამახა-
სიათებელია მეტადრე ზომა და გარკვეული 
ეფექტი, ვინემ პროპორციათა დახვეწილობა 
და დეტალებისადმი ერთგულება.

სამების სახელობის ტაძარი წარმოადგენს 
ვრცელ ნაგებობას, რომელიც თქვენს აღფრთო-
ვანებას გამოიწვევს, სადაც ერთმანეთს ძველი 
ნიმუშების თავისებურებები ერწყმის. ძნელია 
გაიგო, როგორ შეიძლება მსგავსი რამის დაჟინე-
ბული მიმბაძველობა მოდიოდეს იმ ხალხისაგან, 
რომელთაც მეზობელი მარმაშენის მონასტრის 
კარებზე თავიანთ წინაპართა ხელოვნების ნიმუ-
ში აქვთ. საკათედრო ტაძარზე მხოლოდ ის უნდა 
ვთქვა, რომ იგი ნაგებია შავი ვულკანური ქვით, 
რომელიც მოპირკეთებულია იგივე, ოღონდ 
მოწითალო შეფერილობის მასალით. როგორც 
მითხრეს, მშენებლობა 1859 წელს დაწყებულა 
და 1874 წელს დასრულებულა.

ამ ტაძრის გარდა გრიგორიან სომხებს 
აქვთ სამი ეკლესია, რომელთაგან ყველაზე 
მნიშვნელოვანი ნაცრისფერი ქვის დიდი ნაგე-
ბობაა, რომელიც ღვთისმშობლის სახელობი-
საა. სომეხ კათოლიკეებს აქვთ ერთი, მაგრამ 
ვრცელი ეკლესია. წმინდა გიორგის ბერძნული 
სამლოცველო საინტერესოა ერზერუმის იმ 
ბერძნულ კოლონიასთან კავშირის გამო, რო-
მელიც ალექსანდროპოლის სომეხი მაცხოვ-
რებლის ბევრი წინაპრის მსგავსად, მარშალ 
პასკევიჩის ჯარებს გამოჰყვა თურქეთის ტე-
რიტორიის ევაკუაციის შემდეგ.

აქ ინახება წმინდა გიორგისა და გველეშა-
პის ხატი, რომელიც მეტად ღირებული რამაა 
და, როგორც ამბობენ, 1327 წლით თარიღდე-
ბა. მაგრამ, გამოსახულებების ამჟამინდელი 
ფორმა ბოლოდროინდელი რესტავრაციის შე-
დეგია. მ. მერგოროვის მამას, ვისაც ჩემი იქ 
ყოფნის პერიოდში შევხვდი, ბერძნების გად-
მოსახლების დროს მნიშვნელოვანი მონაწილე-
ობა მიუღია მის გადმოტანაში.

მისგან გავიგე, რომ ხატი გიუმრში ჩამო-
უტანიათ, საიდანაც გადასახლებულან სოფელ 
წალკაში და მხოლოდ შვიდი წლის გასვლის 
შემდეგ დაბრუნებულან ისევ გიუმრში. მ. მერ-

გეროვს საინტერესო კალიგრაფია აქვს, რომე-
ლიც ნაწილობრივ ბერძნული, ნაწილობრვ კი 
რუსული ანბანისაგან შედგება. ეს თავისებუ-
რება შესაძლოა დამახასიათებელი იყოს ალექ-
სანდროპოლში მცხოვრები მისი თანამემამუ-
ლეების ამჟამინდელი კულტურისათვის, რომ-
ლებიც დაახლოებით ოთხას სულს ითვლის.

ეს აყვავებული პატარა ქალაქი განათლე-
ბით ცუდადაა უზრუნველყოფილი, რადგა-
ნაც სომხური სკოლები ხელისუფლების მიერ 
მხოლოდ დაწყებით კლასებამდე შეიზღუდა, 
რომლებიც ორკლასიან სასწავლო დაწესებუ-

ლებებს წარმოადგენენ. აქ სამი სკოლაა ბი-
ჭებისათვის, სადაც 700 მოსწავლე დადის და 
ორი ქალების სასწავლებელი, 500 გოგონასათ-
ვის. როგორც მითხრეს, რუსულ სახელმწიფო 
სკოლებში შეზღუდული ადგილებია და 140 
ახალგაზრდაზე მეტი არ დადის, რომელთაგან 
უმეტესობა სომეხია.

ქალაქის მაცხოვრებლები ცდილობდნენ 
რუსული გიმნაზიის ან საშუალო სკოლის გახს-
ნას, რომლის ნებაც დართეს მათ შედარებით 
მცირერიცხოვან თანამემამულეებს ერევან-
ში. ისინი თავიანთ ხელმოცარულობას, ხოლო 
ახალციხის ხელსაყრელ მდგომარეობას იმ 
ფაქტს მიაწერენ, რომ ეს უკანასკნელი თბი-
ლისის გუბერნიას ეკუთვნის, როცა თავად 
ერევანზე არიან დამოკიდებულნი.  ალექსან-
დროპოლში ცოტა რამ შევიტყვე ამ საკამათო 
სკოლის საკითხზე, რომელსაც სხვა თავში შე-
ვეხები. მართალია მათ აკრძალული ჰქონდათ 
თავიანთი სკოლების დონე გაეზარდათ, მაგ-
რამ მაცხოვრებლები ხმამაღლა ჩიოდნენ იმა-
ზე, რომ ისინი ვერ სარგებლობდნენ მთავრო-
ბის მხრიდან შესაბამისი განათლებით. ასეთი 
ვითარება დამახასიათებელია რუსული მეთო-
დების გამოსაყენებლად და სასაცილო იქნებო-
და, თუ შედეგები ნაკლებად მძიმე იქნებოდა.

ჩემი დროის დიდი ნაწილი ბატონ ტერ-მი-
ქელიანის ქორწილში სხვადასხვა ცერემონი-
აზე დასწრებაში უნდა დამეხარჯა. ამასობა-
ში, კინაღამ თავად მომიწია დაქორწინება, და 
ისიც, ჩემი მასპინძლის საპატარძლოზე. ერთ-
ხელ, როდესაც ყველანი ქვედა ოთახში ვიყა-
ვით შეკრებილები, და, რადგანაც პატარძლის 
მამა გარდაცვლილი იყო, მისი უახლოესი მა-
მაკაცი ნათესავი მისი გაყიდვის ტრადიციულ 
ცერემონიას ატარებდა. აღმოჩნდა, რომ ჩემი 
შეთავაზებული ფასი ერთხანობას ყველა მო-
წინააღმდეგის შეთავაზებას აჭარბებდა, და 
რამდენადაც მახსოვს, 20 ფუნტი იყო.

შვებით ამოვისუნთქე, როდესაც აღმოვა-
ჩინე, რომ ეს ყველაფერი ნამდვილი არ იყო 
და წინასწარვე იყო შეთანხმებული, რომ ქა-
ლიშვილი შერჩეულ სასიძოს უნდა რგებოდა. 
როდესაც ზემოთ წაგვიყვანეს და თავშეყრილ 
ქალებში საშუალება მოგვეცა, რომ გოგონას 
სახის ნაკვთებისთვის შეგვეხედა, ჩემი მღელ-
ვარება ლამის სინანულად მექცა. ესოდენ 
საამო სახე ადრეა დელ სარტოს რჩეულთ მო-
გაგონებდათ, მათი ნორჩი უბრალოებითა და 
წრფელი თვალებით! ნაწილობრივ იმით დავ-
ჯილდოვდი, რომ მისგან თანხმობა მივიღე, სა-
ქორწილო ჯგუფის შუაგულში მოვხვედრილი-
ყავი და ამგვარად მისი ყმაწვილი სილამაზის 
ხილვა გამეხანგრძლივებინა.

თავსაბურიანი ქალბატონი, რომელიც მის 
უკან იდგა, მისი სათნო დედაა, და ის ჯოვა-
ნი ბელინის ტიპაჟს მოგაგონებდათ; ხოლო 
ჯენტლმენი, რომელიც კედელს მიყრდნობო-
და, ბატონი ვაჰან ბარსამიანცია, რომელიც 
დაკავებულია არაქსის ხეობაში გაშენებული 
აბუსალათინის ზეთის ნაყოფის საექსპორტო 
ბიზნესით.

წინ განლაგებული მუსიკოსები კი ყველა-
ზე ცოცხალი და ენერგიული შემსრულებლები 
იყვნენ, რომელთაც კი ოდესმე შევხვედრივარ. 
წუთითაც არ შეჩერებულან და მოღლილან. იქ 
მყოფთაგან ყველა სომეხი იყო. როდესაც შე-
ღამდა, ცეკვები ჩირაღდნების შუქზე ღია ცის 
ქვეშ გაიმართა. ჰანგები ჯერ კიდევ არ დადუ-
მებულიყო, როდესაც ჩვენს ბანაკს დავუბრუნ-

დით, რომელიც ქალაქის განაპირას ერთ გაქუ-
ცულ ბაღში მოვაწყვეთ.

არ უნდა გამოვტოვო ცნობა იმ ექსკურ-
სიის შესახებ, რომელიც მეზობლად მდებარე 
მარმაშენის მონასტერში მოვაწყვეთ. ეს არის 
შუა საუკუნეების სომხეთის მეფეებისდროინ-
დელი ძეგლი და არქიტექტურულად იმავე 
რიგისა, როგორიც ანისშია. იგი ალექსანდრო-
პოლიდან დაახლოებით 5 მილში მდებარეობს, 
არფა-ჩაის კლდოვან ნაპირებზე.

დაბლობს რომ მივუყვებოდით, შევნიშნეთ, 
რომ ხვნა ჯერ კიდევ არ დაწყებულიყო, და 
ნაყანევი ისევ ერთგვარ ქვიან ნიადაგში იყო. 
არც რაიმე სახის ღობე და საზღვარი, ან ხის 
ნასახი არ არღვევდა ამ მიწის ფართობების 
ერთფეროვნებას. თესვა ხდება აპრილში, მაის-
ში და ივნისში წვიმებია, მოსავალი კი ივლის-
აგვისტოში გროვდება.

მონასტრის შემოგარენი მოშიშვლებული 
და მცენარეულობას მოკლებულია; ეკლესია 
და ეგვტერები ნანგრევებშია და ამ ნამსხვრე-
ვების გროვიდან არიან ამომართულნი. ჩემს 
ილუსტრაციაზე ასახულია მთავარი ნაგებობა 
სამხრეთ-დასავლეთიდან და ეგვტერი, რო-
მელიც მას სამხრეთიდან უერთდება. ასეთი-
ვე, მაგრამ უფრო დიდი ეგვტერი, რომელიც 
ჩრდილოეთით მდებარეობს, თვალისთვის 
შეუმჩნეველია და, იმავე ტიპის მესამე ნაგებო-
ბა, უფრო მოშორებით ჩემი ფოტოს არეალში 
ვერ მოხვდა.

მნახველი არ შეიძლება არ აღფრთოვან-
დეს ეკლესიის აგებულების სიმარტივითა და 
რაიმე ზედმეტი დეტალის არარსებობით. ნიშა 
ისეა მოწყობილი, რომ აღმოსავლეთის კედელს 
მეტი სიმსუბუქე შეჰმატოს, სადაც ინტერი-
ერის გეგმა ერთ აფსიდსა და ორ გვერდით 
ეკვდერს მოითხოვს. ამ ორივე ნიშის სიღრმე 
3 ფუტი და 8 ინჩია, ხოლო ჩრდილოეთისა და 
სამხრეთის მსგავსი დეტალები ალბათ, ერთგ-
ვაროვნებისთვის დაემატა.

კედლების ზედაპირი შემკულია კოხტა 
ფსევდო-არკადებით, ხოლო დასავლეთის ფან-
ჯარა ნატიფადაა მოჩუქურთმებული. ყველა 
ეს დეტალი ნაცნობი იქნება ჩემი მკითხველის-

თვის, თუკი იგი გაეცნო ჩემს ჩანაწერებს ანი-
სის შესახებ და არ ვთვლი საჭიროდ, აქ ამაზე 
შევჩერდე. ის ასევე გაეცნობოდა იმ პირებს, 
რომელთაც აღმართეს ეს ნაგებობები და რო-
მელთა სახელები წარმოდგენილია ეკლესიის 
კედლების გრძელ წარწერებში. აქედან ვგე-
ბულობთ, რომ იგი აუშენებია სხვა არავის, თუ 
არა დიდ უფლისწულ ვაჰრამს, ბიზანტიელი 
ცეზარის მიერ ანისის ოკუპაციის დროს მისი 
მაცხოვრებლების მიერ გამართული წინააღმ-
დეგობის გმირს.

მისი მშენებლობა დაწყებულა ჩვ.წ. აღ-ით 
988 წელს და როგორც ჩანს 1029 წლამდე არ 
დასრულებულა. მეორეს მხრივ, დასავლეთის 
კედელში ჩასმული სამახსოვრო დაფა შეიცავს 
კარგად შემონახულ წარწერას, რომლის ას-
ლიც ჩვენ გადმოვიღეთ და რომელიც მას სომ-
ხური წელთაღრიცხვით 470 წლით ათარიღებს, 
ანუ 1021 წლით. სავარაუდოდ შენობა ამ დროს 
უკვე გამოიყენებოდა. ჩრდილოეთ კედელზე 
არსებული წარწერის მიხედვით, იგი საფუძვ-
ლიანად იქნა აღდგენილი, ჩვ. წ. აღ.-ით 1225 
წელს, ვაჰრამის შთამომავლების მიერ.  მარმა-
შენში დაკრძალულია იმ უფლისწულის მეუღ-
ლე და, შესაძლოა, თავად მისი ნეშტიც.

ინტერიერი, შენობის მთავარი ნავითა და 
ორი ვიწრო, გვერდითი ნავებით აფსიდამდე 
61 ფუტი სიგრძისაა და 34 ფუტი სიგანის. 
ამბიონი სიმაღლეში 4 ფუტზე ნაკლები არაა. 
მისი ზედაპირი შემკული იყო გადახლართული 
ფრიზებით. სხვა მხრივ ქვის წყობა მოუჩუქურ-
თმებელი იყო და კედლებიც ცარიელი დაეტო-
ვებინათ. მონასტრის სახელი მარმარაშენის 
დამახინჯებული ფორმა უნდა იყოს, რომელიც 
მარმარილოს შენობას ნიშნავს. თუმცა მასა-
ლად გამოყენებულია ვარდისფერი ვულკანუ-
რი ქვა და ეკლესიაზე არანაირი მარმარილო 
არ შემიმჩნევია. სტოა ფასადს მთელს სიგანე-
ზე გასდევდა და დაახლოებით 37 ფუტი სიგრ-
ძისა უნდა ყოფილიყო. ამ მისადგომის თვალ-
შისაცემი თავისებურება ოთხი რვაკუთხა სვე-
ტი იყო, რომელთა ნარჩენები შემორჩენილია. 
სვეტების გარშემოწერილობა 7 ფუტი და 10 
ინჩია. ვერ ვიტყვი, რომ გუმბათმა მომხიბლა. 
ეს ალბათ მეცამეტე საუკუნის ძეგლის ამჟა-
მინდელი რესტავრაციის გამოა.

ინგლისურიდან თარგმნა 
რუსუდან ბერიძემ

ქორწილი  ალექსანდროპოლში

მარმაშენის მონასტერი

ბიზანტიური ხატი ბერძნულ ეკლესიაში

კიდევ ერთი მონაკვეთი
7 ივნისი

საღამოს ვიყავი „მხატვრულ საღამოზე,” რომელიც 
გაიმართა კონსერვატორიის დარბაზში. ხალხი ცოტა 
დაესწრო... თითქმის იმდენივე იყო, რაც 6 ივლისს „ცის-
ფერ ყანწელების” საღამოზე... მაგრამ ჩვენ ვიცით, რომ 
გავიდა  ერთი წელი და 17 აპრილს ტიციან ტაბიძის (ე.ი. 
იგივე „ცისფერ ყანწელების”) საღამოზე უკვე ხალხი 
ბლომად იყო. ანალოგიურად ხდებოდა მხატვრულ სა-
ღამოებზეც. მხატვრობა, როგორც მხატვრობა, ჩვენს 
საზოგადოებაში ჯერ ვერ პოულობს ძლიერ ამოძახილს 
და, არცაა გასაკვირი, რადგან აქამდის ჩვენი მხატვრო-
ბა მკრთალი იყო. მხოლოდ ეხლა იწყება მისი რენესანსი 
– ლადო გუდიაშვილის სახით...

დავით კაკაბაძემ წაიკითხა მოხსენება „თანამედ-
როვე მხატვრების გზები”. შემდეგ ილაპარაკა სერგეი 
სუდეიკინმა მხატვრობაზე და, საერთოდ, ქართველ 
მხატვრებზე... სუდეიკინის შემდეგ ილაპარაკა ტიციან 
ტაბიძემ... ჩემზე ყველაზე ძლიერი შთაბეჭდილება 
მოახდინა გრიგოლ რობაქიძის სიტყვამ. როგორც, 
საერთოდ, ყოველთვის... იგი სიტყვის ნამდვილი ჯადო-
ქარია ...  მთელი ქაოსი შეჰქმნა მან თავის ხან მგრძნობი-
არე, ხან მქუხარე და ხან ყვირილნარევი ხმით – ლოც-
ვით... მთელი ღამე ვერ დავიძინე... და განა შემიძლია 
ქაღალდზე გადმოვიტანო ის ქაოსი, რომელიც მან 
გამოიწვია ჩემს სულში?.. ახ, დიდი შეცდომა მომივიდა, 
რომ წუხელის არ დაველაპარაკე ტიციან ტაბიძეს... 
აღარ შემიძლია. კიდევ ერთი ამისთანა  შემთხვევა და 
მე გავხსნი ჩემის სულის სიღრმის შფოთვას, ყვირილს 
– პიკასსო... ეროსი... ღმერთი (უთუოდ იგივე ჩემი მარა-
დისობა)... მალარმე ჩემი მასწავლებელიაო... ბოდლერი 
გენიოსთა გენიოსი... ქვეყნის დანგრევა – გახრწნა – 
«Мiр разлагается» - აი მისი სწორი სიტყვები... «Запах 
разложенiя» чувствуется у Бодлэра»… გ.რობაქიძის 
შემდეგ ილაპარაკა სორინმა, მაგრამ როგორ შემეძლო 
მე მისი ყურისგდება... ქაოსი! ქაოსი! ქაოსი!..

დილით სახელმწიფო თეატრში მწერალ ვასილ 

ბარნოვის 30 წლის იუბილეა. ხალხი, არაგვისპირელის 
იუბილესთან შედარებით, უფრო მეტია. სთქვეს სიტყ-
ვები გრ.ყიფშიძემ, ი.ვართაგავამ. მეორე ნაწილში ვახ-
ტანგ კოტეტიშვილმა მშვენიერი სიტყვა წარმოსთქვა. 
მესამე ნაწილში მიეგებნენ ბარნოვს... წაიკით-
ხეს მილოცვები, ტელეგრამები და, ბოლოს, 
ვასილ ბარნოვმა სამადლობელი სიტყვა თქვა. 
გათავდა დღის 4 1/2 საათზე. თეატრიდან გა-
მოსვლისას ვიყიდე გაზეთები «Понедельник» 
და «грядущий день» და ქუთაისში ახლად 
გამოსული ჟურნალი „ხელოვნება”, რომელიც 
გაგრძელებაა წინათ გამოსული „თეატრი და 
მუსიკისა”.

შევიარე ქართულ კლუბში. რაღაც ქართუ-
ლი წარმოდგენაა გამოცხადებული. შევედი. რა 
სულელური პიესაა!.. აი, რითი იკვებება ჩვენი 
ქართული ინტელიგენცია!.. რას ისმენს და 
რას უცქერის! საყურადღებო და გასაოცარი 
ისაა რომ, როგორც ჩანდა, დიდის ყურადღე-
ბით უსმენდნენ წარმოდგენას აგრეთვე ჩვენი 
პოეტები: გრიშაშვილი, ლეონიძე, მიწიშვილი, 
მგონი მაყაშვილიც იყო, კოპალი და სხვ.. არა, 
გრ.რობაქიძე არასდროს არ ივლის ამისთანა 
სულელურ პიესებზე და ფუჭად დროს არ და-
კარგავს!.. სამწუხაროა!.. ძალიან სამწუხარო!.. 
– არა გვაქვს დრამა, ნამდვილი დრამა!.. არა 
გვყავს არტისტები, ნამდვილი მსახიობები!.. 
როდის იქნება ქართული დრამის რენესანსის 
აღორძინება?.. დრამატიული სტუდია?.. ვნა-
ხოთ!.. მაგრამ მანამდე კი ამისთანა უგემური 
და ველური წარმოდგენებით უნდა გავირთოთ 
თავი, დავიჩლუნგოთ გრძნობა და აზრი?.. 

წამოვედი სახლში.

უკვე რვის ნახევარია…ვნახე გრ.რობაქიძე. მესი-

ამოვნა. საერთოდ, ძნელად თუ ნახავთ რობაქიძეს სად-
მე თეატრში ან ოპერაზე, ან დრამაზე. მერე მოვიდნენ 
გ.ქიქოძე, ტ.ტაბიძე, პ.იაშვილი. მთელი ლიტერატურუ-
ლი, მხატვრული, ესთეტიური და პოლიტიკური თუ ფი-
ნანსიური საქართველოა აქ. პირველი წარმოდგენა იყო 
ე.როსტანისა – „რომანტიკოსები” ერთ მოქმედებად… 
როგორც ანტრაქტში ამბობდნენ, პიესა პაოლო იაშვი-
ლის მიერ ყოფილა გადათარგმნილი, მე არ ვიცი რუ-
სულიდან თუ ფრანგულიდან (უკანასკნელი საეჭვოა).. 
გაიკვირდა ერთი გარემოება: პროგრამაში არ იყო ნაჩ-
ვენები თუ ვინ რომელ როლს ასრულებს. ეს კი სტოვებ-
და შთაბეჭდილებას რაღაც გიმნაზიური საღამო-წარ-
მოდგენისა ან კონსერვატორიის მოწაფეთა კონცერ-
ტისა, მაგრამ გავიგე გვარები. „რომანტიკოსებში” ორი 
მოხუცი სულ არ ვარგა. ნათლად სჩანდა რო ახალგაზრ-
დები იყვნენ.. მაგრამ ორი ახალგაზრდა კი მშვენივრად 
თამაშობდა. როგორც გავიგე ვაჟი – მ.ჭიაურელი და 
ქალი – ვ.ანჯაფარიძე. მეორე განყოფილებაში დასდგეს 
ჰაუპტმანის ორმოქმედებიანი დრამა „ჰანელლე”. მგო-
ნი, თუ არ ვცდები, ჰანელლესაც ანჯაფარიძე თამაშობ-
და... კარგათ თამაშობდა. საერთოდ, უნდა ითქვას, რომ 
საჭიროა სწავლა, სწავლა და სწავლა... რაც შეიძლება 
მეტი სწავლა და რაც შეიძლება ცოტა საჯარო გამოს-
ვლა (რასაკვირველია, ჯერჯერობით). მაგას მოვასწ-
რებთ. პირველად ვარ ჩვენი ახალგაზრდა დრამატიული 
სტუდიის წარმოდგენა-გამოსვლაზე და შთაბეჭდილება 
კარგი დამრჩა. კმაყოფილი ვბრუნდებოდი სახლში. 
დრო რომ მოვა და ჩვენ გვექნება ჩვენი დრამა (მე ვგუ-
ლისხმობ სადრამო ძალები) და გვეყოლება მსახიობები, 
რომლებიც შეასრულებენ ჩემს მომავალ სპექტაკლებში 
როლებს, თუ მისტერიებს, ვგრძნობ ისინი ჩემს გულში 
არიან და მოსვენებას არ მაძლევენ და მაიძულებენ 

ხელში კალმის აღებას, მაგრამ რა ვქნა, ღმერთო ჩემო! 
იმისთანა გარემოებებში ვარ, რომ არ ვიცი რაა ეს ჩემი 
ცხოვრება. ამისთანა უბედურ და გაურკვეველ მდგო-
მარეობაში მგონი ჯერ არასდროს არ ვყოფილვარ. ეს 
ჯარში გაწვევა კი ხომ მთლად მიშხამავს ჩემს დღეებს 
და წუთებს.

13 ნოემბერი
ის, რაც დიდი ხანია მოსვენებას არ მაძლევდა სხვა-

დასხვა სახეებით და განწყობილებით, დღეს ძლივს აღ-
მოიფხვრა ჩემი გულის სიღრმიდან – შევქმენი  „თეთრი 
კარავი” (მახათას გორაზე, ილიას ეკლესია).

წავედი წვერის გასაპარსად „გრეგუართან”. შვიდის 
ნახევარი იყო. შემოვიდა პ.იაშვილი. დაივარცხნა თმა და 
ისევ გავიდა. ჯერ ადრეა თეატრში წასვლამდე, არ ვიცი 
სად წავიდე. დავდივარ ქუჩაში. ბროსეს ქუჩის მხრიდან 
რაღაც სროლა ატყდა. დაფაცურდნენ მილიციონე-
რები, გარბიან... მშიშარა ვაჭრები და მეწვრიმანეები 
კეტავენ დუქნებს. გზა განვაგრძე და ავედი გოლოვინს-
კზე, აქედან თეატრში. დღეს დავიდოვას გასტროლია, 
თამაშობს როსინის ოპერა „სევილიელ დალაქში”; გრაფ 
ალმავივა – ზალიპსკი; დონ ბაზილიო – ისეცკი; ფიგა-
რო – ინაშვილი, დოქტორ ბარტოლო – დემიანენკო, და 
გასტროლიორშა როზინა. დავიდოვამ მშვენივრად ითა-
მაშა და იმღერა. ძალიან კმაყოფილი დავრჩი. ზალიპსკი 
მღეროდა ჩვეულებრივად, კარგად. მიყვარს ზალიპსკი-
ალმავივა და არა ლენსკი. ინაშვილი სუსტი იყო, ავადმ-
ყოფობის გამო. ისეცკიც ნიკოლსკის შემდეგ სუსტად 
მეჩვენება. დემიანენკო მშვენიერია. საერთოდ, მგონი 
ასეთი მშვენიერი სპექტაკლი ჯერ არც ყოფილა ამ ახალ 
სეზონში. ბევრნი იყვნენ: ვნახე გრ.რობაქიძე, პ.იაშვილი, 
გ.ქიქოძე, შ.ქიქოძე, ვ.კამენსკი, ს.რაფალოვიჩი და ბევრ-
ნი სხვანი.

 

14 ნოემბერი
საღამოს შევიარე კინემო „მინიონში”. კიდევ ვნახე 

„პიერო” და წავედი დრამაში – დღეს ოსკარ უაილდის 
პიესაა „ლედი უინდერმირის მარაო” – «Вееръ леди 
Уиндермиръ». ძლივს მოვესწარით იმ დროს, როდე-
საც ჩვენი თბილისი სცენებზე დგამენ გამოჩენილ მწე-
რალთა და დრამატურგთა პიესებს, თორემ აქამდის 

დრამის რეპერტუარი ისეთი მოსაწყენი, ბანალური და 
გაცვეთილი იყო, რომ მხოლოდ უგემოვნო ადამიანს 
თუ მიიზიდავდა. ჰაუპტმანი, ზუდერმანი, უაილდი, მე-
ტერლინკი, ჰოფმანსტალი, დ’ანუნციო – რაც უფრო 
მეტს დასდგამენ ამ პოეტთა ნაწაროებებ – პიესებს, მით 
უფრო კარგი იქნება. რატომ არა სდგავენ, მაგალითად, 
სტანისლავ პშიბიშევსკის დრამებს? მეტერლინკს?.. 
ლორდ უინდერმიერი – ობოლენსკი.. леди Уиндермиръ 
– Будкевичъ. М-с Эрлиннъ – Жихарева. Лорд  
Дармингтон – Кашевский – главныя. ის «Фавнъ»-ს შემ-
დეგ, დღესაც ვნახე, მგონი გუშინწინაც იყო დრამსტუ-
დიის წარმოდგენაზე. დღეს უკვე დავიმონე – ჩემი ხარ, 
ჩემი ხარ! – ეხლა მე შემიძლია რაც მინდა ისა ვქნა.. ო, 
წავყევი წარმოდგენის შემდეგ, მაგრამ სხვებიც იყვნენ 
– და გამოვემშვიდობე ერმოლოვის ქუჩის დასაწყისში. 
ვგიჟდებოდი. ვითვრებოდი.

18 ნოემბერი 
დღეს დილით ადრე მივედი. გამოვცხადდი. ვუჩ-

ვენე ექიმ ვახტანგ მუსხელიშვილის წერილი მამასთან. 
катарръ слизистой оболочки векъ... კარგიო... На три 
дня на изследование в госпиталь по статье 35 (что-ли?). 
გამომიშვეს. ხვალ ადრე  უნდა  მივიდე ჰოსპიტალში. 
მამა ვნახე „ზაკვო”-სთან. ვუთხარი. წავიდა დოქტორ 
ცხვედაძესთან. იქნება რამე მოახერხოს. ვნახოთ, ხვალ 
რაც იქნება, იქნება! დავეხეტები ქუჩაში, ეხლა დროა. 
გიმნაზიიდან გამოდიან ქალები და ვაჟები. ორ საათზე 
მივედი სახლში.

19 ნოემბერი
დილით ადრე წავედი ჰოსპიტალში ტრამვაით. 

ცხვედაძემ არ გამისინჯა თვალები, რადგან ქაღალდი 
არ გაქვსო. უკან უნდა დავბრუნდე ეხლა და გამოვართ-
ვა, საიდანაც ჯერ არს, ეგ წყეული ქაღალდი. სახლიდან 
მივედი ისევ ვაგზალთან – военно-учетная коммисия 
– ში გამოვართვი ქაღალდი. წავალ კვირას ადრე, რომ 
ცხვედაძემ თვალები გამისინჯოს. კვირამდის კი თავი-

სუფალი ვარ. ხვალ, მე მგონი, ჯამაგირს მოგვცემენ. 
რამდენი ხანია წვერ-ულვაში არ გამიპარსია. ფული არა 
მაქვს. დღეს საღამოს მეორე წარმოდგენაა ქართული 
სტუდიისა: „თეთრი ვახშამი” და „სარწმუნოება” – ძა-
ლიან მინდა ნახვა უფრო ბრიოს „სარწმუნოება”.

 

22 ნოემბერი
მშვენიერი, მზიანი დღეა. თორმეტის ნახევარზე 

გავედი რუსთაველზე. გუშინ საღამოს ვიყავი მეორედ 
„სევილიელ დალაქზე”, რა მშვენიერი ოპერაა, შემიყვარ-
და ძალიან. ეს იმისთანა ოპერაა, რომელიც არასდროს 
არ მოგბეზრდება. მაგრამ თუ ფიგარო და დონ ბაზი-
ლიოც კარგები იქნებოდნენ, მაშინ ხომ პირდაპირ მშვე-
ნიერება იქნებოდა.  ვალიკო, დ.გამრეკელი, დავიდოვა, 
ზალიპსკი და დემიანენკო კარგები იყვნენ. დღეს მთელი 
დილა სულ ფიგაროს მოტივებში და, საერთოდ, ოპერის 
მოტივებში ვარ. დავსეირნობ ქუჩაში. მზეა, მზე... შაბა-
თია.. ველი მოუთმენლად საღამოს. ნუთუ არ ვნახავ? 
ლედნიკის კონცერტის (სკრიპკა) პირველი განყოფი-
ლება მოვისმინე. ანტრაქტზე კიდევ მოვიცადე, ჩავიცვი 
პალტო და გავედი გარეთ. წავედი. ქაშვეთთან ზურნის 
ხმა შემომესმა. შევედი. ღამის თევაა. ცეკვა. მწვადები. 
ყვირილი. ქართულ კლუბში შევიარე... კლუბში საოჯა-
ხო საღამოა. ალეშკო... სარაჯიშვილი... ინაშვილი... ბევ-
რნი იყვნენ პოეტები, მწერლები, მხატვრები. 12 საათზე 
დავბრუნდი სახლში. დავწერე ლექსი „პოლ ვერლენს” 
(საღამოს ჟამს).

23 ნოემბერი 
ჰოსპიტალის შემდეგ დავსეირნობ ამხანაგებით 

და, მერე, მარტო, რუსთაველის პროსპექტზე. უმზეო 
დღეა გუშინდელთან შედარებით. ვნახე გრ.რობაქიძე 
– მელიქიშვილთან ერთად იყო. საბოლოოდ შევიმუშავე 
სონეტი – „პოლ ვერლენ”. მინდა დათიკო ნაცვლიშვილს 
გადმოვახატინო გადიდებით პოლ ვერლენის ანკანტე-
ნის პორტრეტი და იქვე მივაწერო ეს ჩემი სონეტი.

საღამოს 8 საათზე კონსერვატორიის დარბაზში 
„იდღესასწაულეს” 10 წლის სალიტერატურო-საპოეტო 
მოღვაწეობა ფუტურისტ ვასილ კამენსკისა. დასაწ-
ყისში ნ.ევრეინოვმა მშვენიერი სიტყვა წარმოსთქვა. 
შემდეგ გამოვიდა კამენსკი. მეორე განყოფილებაში 

სთქვეს კამენსკის ლექსები. ბოლოს წაიკითხეს 
მილოცვები. პირველი განყოფილების ბოლო-
ში: მიკრობა; ვნება; გიჟება; გიჟური ლიტანიეს 
ტანისა – „კოლჩუგა” – ახალგაზრდა პოეტების 
საამქრო. 12 საათზე დაღლილი დავბრუნდი 
სახლში და წავიქეცი ლოგინზე.

24 ნოემბერი 
დღეს, ერთი კვირის „თავისუფლების” შემ-

დეგ, წავედი პალატაში. კიდევ ვალებში ვიხრჩო-
ბი. რა ვქნა? სად ვიშოვო ფული?

25 ნოემბერი 
დილით სამსახურში წავედი და სამ სა-

ათამდე დავრჩი. დღეს გავიცანი ზულოაგა და 
ანგლადა. თანამედროვე ესპანური მხატვრობის 
გოლიათები: ჯერ სორრილია, შემდეგ როდე-
საც გადავედი ზულოგასთან – გამიტაცა, მაგ-
რამ როდესაც დავიწყე ანგლადის შესწავლა და 
გაცნობა, მთლად გავგიჟდი. ანგლადა, ანგლა-
და. დღეიდან ანგლადა ჩემი უსაყვარლესი ეს-
პანელი მხატვარია. მან მთლად გამიტაცა. ჩემი 
განცდა და სული მთლად ბანაობს მის სიმშვე-
ნირეში. „ტანგო გვირგვინებით”, „დღესასწაული 
ვალენსიაში”, „შეყვარებულნი” – წვა ადამიანის 
სულისა – გოია,ზულოაგა და ანგლადა... ეს სამი 

სახელი ამშვენებს ესპანეთის მხატვრულ სამყაროს.. 
საღამომდე ანგლადასთან ვარ. შემდეგ წავედი კონ-
სერვატორიაში.. დღეს საღამოს არტისტ ფ.პოლიაევის 
(რომელიც ავად არის სახადით) სასარგებლოდ დიდი 
კონცერტი გაიმართა. მონაწილეობდნენ: დავიდოვა, 
ფიშბერგი, ინაშვილი, ისეცკი, როგაჩევსკი, პერსიონი, 
დიმოვი, რისსი, გლაზი, არგუტინსკი-კოზლოვსკაია, 
ა.ჩერეპნინი, ვ.კამენსკი დას ხვ.

 26 ნოემბერი 
დილით ადრე გავემგზავრე ჰოსპიტალისკენ. წვი-

მიანი დილაა. ქუჩებში ტალახია. მადლობა ღმერთს, 
ძლივს დღეს ექიმ ცხვედაძემ გამისინჯა თვალები. რა-
ღაც დაწერა და თან მითხრა, – ხვალ კიდევ მოდი, ათ 
საათზე – კომისსია იქნებაო. არ ვიცი,  გამანთავისუფ-
ლა თუ არა. როგორც გავიგე და ვხედავ, ყველაფერი 
იმის ხელშია.  ასე რომ, თუ არ გამანთავისუფლებს, 
ცხვედაძის ბრალი იქნება. ვკითხულობ სარგის თმოგ-
ველის „ვისრამიანს”. მშვენიერი მხატვრული ენითაა 
დაწერილი, მარტო ეს ადგილი რადა ღირს: „პირი ვარ-
დისა მსგავსი ზაფრანად გარდაიქცა და ბაგე წითლისა 
იაგუნდისა მსგავსი ცისფერად შეიქნა”. პირველი შეხ-
ვედრა ვისისა და რამინისა, თითქოს ღრუბლიდან ელვა 
გამოვარდა ან მზე გასხივდა, ისე ვისის სახე რამინისთ-
ვის გასხივდა. შემდეგ ფიცი სიყვარულისა. რა მშვენი-
ერი ადგილია! წერილები ვისისა რამინთან!

27 ნოემბერი 
დილით მივდივარ ჰოსპიტალში. დღეს კომისიაა 

ექიმების. დამიძახეს. ვიღაც დოქტორმა წამიკითხა რე-
ზოლუცია: не годенъ-ო.. ხვალ ისევ უნდა წავიდე, უკა-
ნასკნელად, აქტი ავიღო. ოხ, ნეტავი მალე მოვიშორო 
თავიდან ეს ტვირთი!..

28 ნოემბერი
დილით წავედი ისევ ჰოსპიტალში, დღეს უკანასკ-

ნელად. გამოვართვი აქტი განთავისუფლებისა N3025. 
შემდეგ მე და ორი სტუდენტი – წერეთელი და ავალი-
ანი, გავემგზავრეთ ვოგზალისკენ, რათა დღესვე გაგვე-
თავებინა საქმე და გამოგვერთმია მოწმობა სამხედრო 
საკრებულოსაგან.. მოწმობა დაუყოვნებლივ მომ-
ცეს. იქ ეწერა: „Признан вовсе негодным къ военной 
службе» – ასე რომ, დღეს თავისუფლად ამოვისუნთქე, 
როგორც თავისუფალი მოქალაქე, ძლივს მოვიშორე 
მძიმე ტვირთი თავიდან. ვერლენს არ შეხვდა კენჭი 
სამხედრო სამსახურში წასვლისა, მე კი თვალებმა გა-
მანთავისუფლეს.. Что-жъ моя близорукость ниже 0,5, 
როგორც სწერია აქტში. დღევანდელი დღიდან იწყება 
ახალი ხანა ჩემს ცხოვრებაში. სამხედრო სამსახურიდან 
განთავისუფლებამ გზა გამიხსნა თავისუფალი მოქ-
მედებისაკენ, თავისუფალი შემოქმედებისაკენ... ეხლა 
ერთადერთი ჩემი საზრუნავი უნდა იყოს მატერიალუ-
რი მდგომარეობის გაუმჯობესება, სწავლა, სწავლა და 
სწავლა. მაგრამ რა ვქნა? სამსახურს თავს ვერ დავანე-
ბებ, უამისოდ კი სწავლა უნივერსიტეტში ძნელია. უკვე 
მესამე წელიწადს ვკარგავ, მაგრამ მე უნდა ვისწავლო 
სახლში. შევისწავლო ფილოსოფია, ისტორია, ბუნების 
მეტყველება, სიტყვიერება, ლიტერატურა, ასტრონო-
მია და ენები: ფრანგული და გერმანული; თავისუფალი 
შემოქმედება და თავისუფალი სწავლა – თვითსწავლა.

12 დეკემბერი
დღეს სახალხო გვარდიის დღეა. თერთმეტ საათ-

ზე ჩავედი რუსთაველის პროსპექტზე სასახლესთან. 
ხალხი უკვე ბლომადაა. მუსიკა და ზურნა ისმის. ვნახე 
კოტე... დავიწყე ცქერა.... 12 საათზე გამოვიდნენ მთავ-
რობის წევრები და უცხო სახელმწიფოთა წარმომად-
გენლები და დაიწყეს ეროვნული ჰიმნების შესრულება. 
შემდეგ მუსიკა. მგონი „აბესალომიდან” დაუკრეს რა-
ღაც და დაიწყო პარადი სახალხო გვარდიისა, ჯარისა 
და იუნკრების სასწავლებლისა. ორი საათი შესრულდა 
უკვე, როცა დავიშალენით... გავსწიე სასეირნოდ... ამხა-
ნაგები შემხვდნენ... სამი საათი იყო, როცა მოვედი სახ-
ლში. გუშინდელი ოპერის სიმღერა „დაცალეთ ჭიქები”, 
სულ მაგონდება და ვმღერი მთელი დღე მის მოტივსა...

21 დეკემბერი
დღეს ნინა ჩხეიძის დღეა, – დილით სახელმწიფო 

თეატრში იუბილეს გადახდა: მრავალი მისასალმებელი 
სიტყვა და მილოცვა. მისი სახე განსახიერებაა ტანჯ-
ვისა, სიმბოლოა ქართული მსახიობის და ქართული 
თეატრის ტანჯვისა. რა კეთილშობილება, მოხდენილო-
ბა, გრაცია. ყველა ქართველ მსახიობთა შორის ნინო 
ჩხეიძე უფრო მეტად მომწონს და საღამოს იმავე თეატ-
რში გავიგონე მისი მომხიბლავი ხმა: „უბედური ნაბიჯი” 
და „ღალატიდან” მეხუთე აქტი. პირველი პიესა ვიღაც 
უცნობი ავტორის უცნობი პიესაა, მაგრამ რადგან 25 
წლის წინათ პირველად ნინო ამ პიესაში თამაშობდა, 
ამიტომ მისაღებია მისი დადგმა. მესამე აქტში არტის-
ტის ნიჭმა და ტემპერამენტმა აპოგეამდე – ხელოვნების 
მწვერვალამდე მიაღწია. მშვენიერია ნინო  ზეინაბის 
როლში. ეს ერთი საუკეთესო როლთაგანია მსახიობისა. 
მშვენიერი წუთები განვიცადე ამ საღამოს და დილით, 
ეს არასდროს არ დამავიწყდება. Тоска по грузинской 
драме въ обществе до того, что театръ буквально 
биткомъ набитъ (უცებ სხვადასხვა ფიქრებმა გამიელ-
ვეს თავში: თავისუფალი, დამოუკიდებელი საქართ-
ველო – აყვავება ერისა ფიზიკურად და სულიერად: 
პოეზია, მწერლობა, მხატვრობა, მუსიკა, თეატრი!) არ 
არის დასი, არც მსახიობობაა. ქართული საზოგადოება 
მოკლებულია ქართული დრამის თეატრს. ეს პირდაპირ 
ბარბაროსობაა! ამისათანა ძალა გვყავს, როგორც ნინო 
ჩხეიძე და საქართველოს დედაქალაქში კი არ არსებობს 
ქართული დრამა. სწორედ რომ სამწუხარო და ღრმად 
შემაშფოთებელი მოვლენაა. ჯერ არც ერთ ერის ისტ-
რიაში არ ყოფილა ამისთანა უმსგავსო მაგალითები. 
ვისი ბრალია მერე? მთავრობის? საზოგადოების? ქარ-
თული ხელოვნების? ამას დამდეგი გვიჩვენებს. ეხლა 
სამწუხარო ფაქტი ფაქტად რჩება და ღმერთმა ნუ 
მოგვცეს, რომ ფაქტად დარჩეს. ან იქნებ ძველი ძალები 
აღარ ვარგანან? ან იქნებ თანამედროვეობის თვალსაზ-
რისით დამაკმაყოფილებელი პიესები არ გვაქვს? ერ-
თიც მართალია და მეორეც. მაგრამ სადაა ხსნა და გზა?

1920 წელი
2 იანვარი ქართველი მსახიობის დღეა. დილით 

სამსახურში ვარ, მალე გადავალთ ფინანსთა სამი-
ნისტროში: ჩვენი მესამე განყოფილება გადადის და 
იქნება ფინანსთა სამინისტროს დეპარტამენტი... სა-
ღამოს სახელმწიფო თეატრში საზეიმო წარმოდგენაა 
–  ქართულ დრამის საუკეთესო ძალების მონაწილე-
ობით „ღალატი” სუმბათაშვილისა. მშვენიერი დადგ-
მაა ა.წუწუნავასი – ნინო ჩხეიძე ზეინაბის როლში 
საუცხოოა სხვებისგან (ვ.გუნია, ვ.აბაშიძე, ტ.აბაშიძე, 
ე.ჩერქეზიშვილისა, ვ.ანჯაფარიძე, ჭიაურელი, მურუსი-
ძე და სხვები). ხალხით სავსე იყო თეატრი, თუმცა ბილე-
თების ფასი საგრძნობლად იყო აწეული... ამასთანავე 
უნდა აღვნიშნო, რომ ეს საღამოც ყოველმხრივ  მშვე-
ნივრად ჩატარდა... სხვა და სხვა ამორისტული სახეების 
ცეკვა ჩაღდებოდა წარმოდგენაში. საერთოდ, პიესა 
„ღალატი” დაძველებულად მიმაჩნია, თუმცა, როგორც 
მაღალ-პატრიოტული და ისტორიული ტრაგედია, მისა-
ღებია... მაგრამ აქ არ არის ის, რასაც მე ვეძახი “itur ad 
Astra”… გზა ვარსკვლავებისკენ, მარადისობისკენ... ამ 
უკანასკნელი ტიპის დრამა ჯერ არ შექმნილა საქართ-
ველოში და ჩემი „მორა” იქნება გ.რობაქიძის „ლონდას-
თან” ერთად, პირველი ნაბიჯი ამ „ვარსკვლავებისკენ!” 
თუმცა მეოთხე მოქმედება გამოუშვეს, წარმოდგენა 
მაინც  პირველის ნახევარზე გათავდა.

მოგვაწოდა შალვა ალხაზიშვილის  
შვილიშვილმა ნატალია ალხაზიშვილმა

(ნაწყვეტები შალვა ალხაზიშვილის დღიურიდან – 1919-1920 წელი)

ლევან ასათიანი, შალვა ალხაზიშვილი, 
აკაკი ბელიაშვილი. 

ლიტერატურის მუზეუმის ფონდიდან

გაზეთის ელ.ვერსიების არქივი: ციფრული ბიბლიოთეკა „ივერიელი” (საქართველოს ეროვნული ბიბლიოთეკა)

ფიზიკური პირი ავთანდილ ბერიძე
სსიპ სამცხე-ჯავახეთის სახელმწიფო უნივერსიტეტიდამფუძნებლები: 

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

ფელეტონი

როგორ სვამდნენ და სჭამდნენ უწინ

ალექსანდრე მაკედონელი ყოფილა ჩვენში თუ არა?
ჩვენ არ ვეთანხმებით ბ-ნ ა. ხახანაშვილის 

შენიშვნას, მოყვანილს „Нов. Обоз.”-ში მიუნხენ-
ში  დაბეჭდილ ბ-ნ ფრანც შვარცის თხზულების 
სიმართლეზედა, ვითომ ალექსანდრე მაკედონე-
ლის შემოსვლა ჩვენს კავკასიაში სიცრუვე იყოს 
და მოგონებული მომთხრობთაგან; ვითომ თურ-
ქისტანში მისი გალაშქრება-კი მართალი ყოფი-
ლიყოს ხსენებულის შვარცის ნამდვილის გამოკ-
ვლევითა, რომელსაც დაუვლია ყოველი მხარე, 
ძირი და კუთხე ამ ქვეყნისა, შეუსწავლია ზედ 
მიწევნით და დარწმუნებულა, რომ არრიანის და 
კურციო ისტორიკოსების ნაჩვენები კავკასია და 
ადგილები თურქისტანი ყოფილა და არა ჩვენის 
საქართველოს მხარენი.

აღარ სჯერა ჩვენს ისტორიკოსს ჩვენის 
ქართლის ცხოვრების თქმულება, არც კვინტ-
კურცის ისტორიის ადგილები და არც დიმიტრი 
ბაქრაძის გამოკვლევა. ამბობს: „განსვენებულმა 
დიმ. ბაქრაძემ ქართლის ცხოვრების თქმულე-
ბის დასამტკიცებლად მიჰმართა მონთესკიეს 
თხზულებასაც, რომელშიაც რამდენიმე სიტყ-
ვა მოხსენებულია ამის შესახებ, რომ შესაძლოა 
ალექსანდრე მაკედონელს დაეპყროს საქართვე-
ლოვო, თუმცა ეს ასეა, მაინც საეჭვოა ეს გარე-
მოებაო” („ივერია”, N20).

ისტორიკოსი დასკვნას, რომ ლეგენდა ალექ-
სანდრეს დიდის ყოფნის შესახებ ჩვენს ქვეყანა-
ში აიხსნება ბერძენთა ავტორების მიერ საგეოგ-
რაფიო ტერმინის უკანონო  ხმარებითაო.“

ბერძნის ადრინდელი ავტორები მუდამ ჩვე-
ნის ქვეყნის მახლობელი მეზობლები იყვნენ, 
ჩვენში მოსიარულე, ჩვენი ქვეყნის მთა-ბარისა, 
ხევ-ღელეებისა და ძირკუთხის მცოდნენი დიდის 
ხნითგანვე, სულ ცოტა, ორი ათასის წლით წინ 
ქრისტეზედ! შორის ქვეყნების გეოგრაფიული 
ტერმინები რომ არევ-დარეული ჰქონდესთ ბერ-
ძნების სწავლულთა, გასაკვირველი არ არის, 
როგორც ინდოეთისა, თურქისტანისა, სპარსე-
თისა, აზარების ქვეყნისა და მისთანათა, რადგან 
კარგად არ ჰქონდათ შესწავლილი; ჩვენის ქვეყ-
ნის გეოგრაფიული ტერმინების არ ცოდნა ბერძ-
ნებისაგან, ჩვენთა მოკედლე მოსაზღვრეთაგან, 
ისიც 300 წლის წინად ქრისტეზედა, ალექსანდ-
რე მაკედონელის დროს მეტად გასაოცებელი 
არის!

თუ-კი 400 წლის წინ ქრისტეზედ ბერძნე-
ბის სარდალმან ქსენეფონტმან იცის სინობი, 
ტრაპიზონი, კალიბები, ტბარელები და მესხები, 
რომლებშიც გაიარა 10 000 ჯარითა (Xenorh r. 
338, 340) და ასწერა მათი ცხოვრებაცა, რატომ 
მის შემდგომ ბერძნების მწერალთ არ ეცოდინე-
ბოდათ უფრო უკეთესად ჩვენი საქართველოს 
გეოგრაფია და მასში მკვიდრნი სხვა-და-სხვა სა-
ხელწოდებით განაწილებულნი? როგორც სწერს 
კვინტიკურცი ალექსანდრე მაკედონელის ისტო-
რიაში, სადაც არა მარტო გვარები განყოფილე-
ბით თვითოეულად აღნიშნულია, არამედ იგივე 
გეოგრაფიული მდებარეობაც მოხსენებულია 
(კვინტიკურცი VI. მწიგ. IV მუხ. 36 გვერდი).

აი როგორ: „ხეობა იყო ღია და წაგრძელე-
ბული მიდიოდა ვიდრე კასპის ზღვამდის: ორივე 
მხარედ მქედ-ზურგნი მისდევდნენ უღელტეხი-
ლებით, შუა ნაწილი-კი ქვეყნისა ცოტა რამ მოხ-
რილ მოკუჭებული იყო მილეულ მთვარესავით, 
კერკეტელნი (ქედელები - აჭარლები), მოსი-
ნელნი (მესხები) და კალიბნი (ჭანები) მარცხნივ  
ესახლენ. მარჯვნივ-კი  ლეკასურნი (ლაზები) და 
ამაზონების მინდორ-ვაკე მდებარეობდა, იმათ 
ემხრობოდათ ჩრდილო და ამათ – დასავლეთის  
კერძო!“

„იქიდგან განვლო მეფე ალექსანდრემ  უგ-
ზო-უკვლო ტყიანი მხარე 20-ოდე უტევანი, მაგ-
რამ ღრმა ხევ-ღელე და წყალ-წყული აპრკოლებ-
და გზასა, სულ არ შემოგვყრიან წინ მოწინააღმ-
დეგე მტრები! რა შიგნიშგან შევიდა მეფე, ჰნახა 
სხვა დიდძალ მოსავალსა და ჭირნახულს გარდა 
მრავალი ხილნარი და ვენახოვანი, სავსე ხშირ-
სხმულის ყურძნითა; აქვე მრავლობდა რაცღა 
თხილის ნაირი ნერგი, სიდგანაც მცხოვრებნი 
მზის ამოსვლის წინად თაფლის ცვარს იღებდ-
ნენ მის ფოთლებითგან!“

„კვლავ 30 უტევანი რა წინ წავლო მეფემან, 
წინ მოეგება ფრატაფერნესი და დაიმორჩილა 
იგინიცა, ვინც დარიის სიკვდილის შემდგომ 
გაქცეულიყვნენ, მიიღო ესენი მეფემ კაცთ მოყ-
ვარებით და მივიდა არუისის (რუისის) ქალაქსა, 
სადაც დაუხვდნენ მას კრატერო და ერიგიოსი, 
რომელთაც ახლდათ თავიანთთან ტიპარელე-
ბის (ქართველების) მთავარი ფრადატესი: ესეც 

მიიღო მეფემ თავის მფარველობის ქვეშ, მით 
მეფის სიმშვიდე იქნა მრავალთ სამაგალითოდ!.. 
მისცა ისევ ფრადატეს მფლობელობა ტიპა-
რელთა” (ახალციხის ახალ ნაწილს ჰქვიან ძვე-
ლადგანვე ზემო მარდა, ქვემო მარდა და ხვანა 
მარდა. ეს წოდება მიუღია 600-წლით წინ ქრის-
ტეზედ, როცა სკვითებმან დაიჭირეს ასია 20-25 
წელი. მესხი).

„ვირკანიის ქვეყნის მოსაზღვრენი იყვნენ 
მარდელები (ახალციხელები) ველურის ჩვეულე-
ბისა და ტაცვა-გლეჯაში დახელოვნებულნი. 
იმდენს ნათესავს ტომებში მხოლოდ ამათ არ ახ-
სენეს მეფე, არც მოციქული წარმოადგინეს და 
არცარა თავი დაუმონეს. განწყრა, განრისხდა 
მეფე; როგორ უნდა თავს მომექცეს, თავს მომი-
ვიდეს მე ერთი გვარი და დაშთეს უძლეველადო? 
დასტოვა იქავ ბარგი-ბარხანა მცველებითურთ, 

მიუძღვა წინ მხედრობას, მთელი ღამე ევლო გზა 
და დილაზედ შევიდა მტრის საზღვრებში, დამხ-
ვდომთ შეება, ბრძოლა დაუდვა თუ არა, მაშინვე 
მოიშალნენ გამაგრებულის გორების წვერებიდ-
გან უცებ შეშფოთებულნი ბარბაროსნი და გაიქ-
ცნენ!“

„მხედრობამ ახლო-მახლო აყრილი სოფლები 
დაიჭირა; შიგნით-კი  შესვლა ძალიან ძნელი იყო, 
მთის წვერები სულ კლდოვანი იყვნენ და გამოქ-
ვაბულნი, მოცული ხშირის მაღლარის ტყითა; 
ხოლო ვაკე ადგილები ახლად შემოღებულის ხე-
ლოვნებით  გაემაგრებინათ, ხელით გაშენებული  
ტყის ხევან-ფიჩხნართ ნორჩი ტოტები  მოედრი-
კათ და ერთმანეთში გაბმულ-გამობმული ეწიდ-
ნათ მიწაში, დაეხეთქნათ ლოჩქები, შებორბლი-
ლიყვნენ ხშირის  ფოთლებით იქამდის, რომ კაცი 
ერთიან დაიბნეოდა, ვერ გაატანდა გზა-კვალს; 
რაგინდ ძლიერ ხელ-გამომავალი კაცი ყოფილი-
ყო და მოწიფული მეომარი, ყოველი ღონე-ცდა 
გაუცუდდებოდა; თვითან მცხოვრებნი-კი დი-
დად მავნე არიან თავიანთ მტრის შვილდ-ისროს-
ნობითა!“

„აქაც მეფემ კარგ მონადირესავით ტყე-
ღრის ძირ-კუთხე გამოჰძებნა და მრავალნიც 
დაჰკოდა; უბრძანა ჯარსაც შემოსდგომოდნენ 
ხევ-ღელეებსა და მოწინააღმდეგე მტრისთ-
ვის ეომათ; გარნა მრავალნი მხედარნი დაიბნენ 
ხევ-ღელეებში და ზოგნიც მტრის ხელში ჩაც-
ვივდნენ, მეფის  ცხენიც მოიტაცეს, რომელსაც 
ალექსანდრეს დიდად მიაჩნდა; არ ჰგავდა სხვა 
პირუტყვებსა, რადგან  მეფის მეტს არავის არ 
შეიჯდუნებდა და შეჯდომის დროსაც მუხლს 
მოიყრიდა ხოლმე, ამით აჩვენებდა მის ვინაობა-
სა!“

„შეწუხდა, გაწყრა, განრისხდა და რიგ გარედ 
აღელდა მეფე! უბრძანა მოკითხვა, მოძებნა იმ 
ცხენისა; შეუთვალა მცხოვრებთ მუქარა თავის 
მოენის პირითა: თუ ჩემს ბუკეფალს უკან არ 
დამიბრუნებთ, უთუოდ ერთიან ამოგწყვეტთ, 
თქვენგანთ არც ერთს არ დავსტოვებ ცოცხალ-
საო! ამის გამო მეერიდათ მცხოვრებთ, დამშ-
ვიდდნენ და უკანვე მიართვეს ბუკეფალი ძღვნი-
ანად მეფესა! გარნა ამით არ დასცხრა წყრომა 
მეფისა, დააწყებინა კაფვა ტყისა და ნაკაფზედ 
ყრევინება მიწისა, იქავ მდებარე გორებისაგან; 
რა ასრე უნდა გაჭრილიყო გზები, გარდაუწყდათ 
იმედი  ბარბაროსთა თავიანთ ქვეყნის დაცვაზე-
და და დაემორჩილნენ; აიღო მძევალი მათგან 
და უბრძანა, ფრადატეს დამორჩილებოდნენ!” 
(კვანტიკურცის 40, 41, 42, 43, 44 გვერდები).

ადგილობრივი თქმულება ნათლად ამტ-
კიცებს კვინტკურცის მოთხრობასა და მტკიცე 
ნაშთნი ადგილობრივ სოფლების წოდებათა 
ცხოვლად ეთანხმებიან: დამარცხებულა ალექ-

სანდრე ხერთვისის ხეობაში, გამოღმა  და ხიზა-
ბავრის  ვენახების ზემოდ, მტკვრის პირს მდება-
რე ჭალას დღესაც ჰქვიან კუროსთავი, სახსოვ-
რად მის ბუკეფალისა. კუროსთავიდამ თითქმის 
ვერსის სიშორეზედ არც-კი არის  ნიჯგორის მი-
წაში მტკვრის პირასვე მომცრო ქვითკირის ნაქ-
ცევი კოშკი, სახელად ორმოელ, რომლის კედ-
ლებზედ 40 ასის თავებისა და მხედართ თავები 
დაუსვიათ სარებზედ ბერძნის საჩვენებლად, 
რომ მძორები  ეესყიდათ და დაესაფლავებინათ!

ამ არეს, მტკვრის გაღმით, არის სოფელი 
ამგვიტა (დღევ, აწყვიტა (რედ).; აქ უწყვეტიათ  
მაკედონელის მხედრობა. ამ სოფლის  ძველი 
ნაიარი ისევ არის მთის ძირში, დიდვრას ლოდე-
ბით ნაშენი ჰქონია კედელი; მისი ვეებერთელა 
დარნები მტკვრამდის ჩამოდის ორ სამ ვერსის 
სიშორეზედ. ახლანდელი ამგვიტა მის ქვემოდ 

არის გაშენებული, სადაც და-
მარცხებულნი დაუჭერიათ და 
უცარცვიათ. იქავ ამგვიტ ახ-
ლოს მდებარე სოფელს ეწო-
და ქუნცა (ქუცვა) და ამგვი-
ტის ხნად ითვლება. ამგვიტის 
სამხრეთით არის ს. როკეთი, 
სადაც უწყიათ გაკაფა ტყისა 
გზების გასაყვანად. იმ ღადა-
ღუდა ტყენარ-პიწკნარში ამ 
სახელწოდებათ ერთიან დაშ-
თნა ცხადად ამტკიცებს საქ-
მის  სიმაძლესა, როცა ბოლოს 
ასკვნის კვინტურციუსი ამ 
რიგად: „აიღო მძევალი მათ-
გან და უბრძანა ფრადატეს 
დამორჩილებოდნენ, ტიპა-
რელთ მთავარსა!“

ჩვენი ქართლის ცხოვრებაც ასე სწერს: „ამან 
ალექსანდრემ დაიპყრა ყოველნი კიდენი ქვეყნი-
სანი. გამოვიდა დასავლეთით და შევიდა სამხ-
რით. შემოვიდა ჩრდილოს, გამოვლო კავკასნი 
და მოვიდა ქართლად... და ჰპოვნა ციხე-ქალაქნი 
ძლიერნი ქართლს, წუნდა, ხერთვისი მტკვრისა, 
ოძრხე მოკიდებული კლდესა ღაღადოსა, თუხა-
რის მდინარესა ზედა სპერესსა, ურბნისი, კასპი, 
უფლის-ციხე, ქალაქი დიდი მცხეთა და უბანნი 
მისნი, სარკინე, ცხედიდი და ხანავი უბანი ური-
ათა, რუსთავი, დედა-ციხე, სამშვილდე, მტკვრის 
ციხე და კახეთის ქალაქნი. ამათ ყოველთა ცი-
ხეთა და ქალაქთა შინა ჰპოვნა კაცნი სასტიკად 
მბრძოლნი განყო ლაშქარი  მისი, ყოველთა ამათ 
ქალაქთა გარმოადგინნა... და თვით  დადგა ქსან-
სა ზედა ადგილსა რომელსა ჰქვიან ნასტიკისი, 
მტკვრის ციხესა და თუხარისსა არა ჰბრძოდა. 
ხოლო ესე სხვანი ციხენი და ქალაქნი დაიპყრნა 
ექვს თვესაო” (ქართლის ცხოვ. 27 გვერდი).

კავკასია მცხოვრებთა ტომებით უკეთეს 
მხარეს შეადგენდა დარიის სამფლობელოსას; 
ერთიან თუ არა იყვნენ მის მორჩილებაში, მისი 
მოკავშირე მაინც 
უნდა ყოფილიყვნენ; 
ტომნი თავიდგანვე 
დიდად დახელოვნე-
ბულნი იყვნენ ომ-
ბრძოლაში, ფასით 
მიჰყავდათ ბევრჯერ 
ასარებს,  პარსებს 
და ბერძნებს ჩხუბებ-
ში მათგან ჯარები. 
გარდა ამისა მუდამ 
ფეხ-ქვეშ ჰქონდათ 
მცირე ასია, პარსეთი 
და ახრეთი, იკლებდ-
ნენ მრავალ ტომებს 
და ივსებდნენ დავ-
ლანაშოვრებითა. და 
რა ჭკუა გასაჭრელია 
ალექსანდრესთანა 
თავ-მოყვარე კაცს 
კავკასიის ტომების-
თანა მეომარი ტომ-
ნი დაეტოვებინოს 
უომრად და დაუმო-
ნებლად და თურქის-
ტანში, პარსეთსა და 
ინდოეთში კავკასიის 
ტომებზედ უფრო უძ-
ლურნი და ომ-ბრძო-
ლაში მხდალი ტომე-
ბი დაეპყრას თავის 
დიდ სასახელოდ?

ალექსანდრეს მფლობელობის მიზეზით იყო, 
რომ მის მომაგიერეთ იქამდის ზედ მიწევნით 
შესწავლილი ჰქონდათ კავკასია, რომ სელევვ-
ლიო ნიკატრმან ინება კასპის ზღვის შეერთე-
ბა რუსხმულით შავ ზღვასთანა, მაგრამ აღარ 
დასცალდა. მოიკლა 279 წელს ქ. წ., როგორც 
სწერს პლინი  (VI.2). ესეც რომ არ იყოს, ჩვენს 
საქართველოში რომელ ტომების ხელმწიფეებ-
საც კავშირი ჰქონიათ ჩვენთან, ხშირად ჩნდება 
მიწაში მათი ფულები, ოქრო, ვერცხლისა და 
სპილენძის გროშები, როგორც ეგვიპტელებისა, 
ბერძნებისა, ახრებისა, რომაელებისა და სხვათა, 
უფრო ხშირი არის რომაელებისა და ალექსანდ-
რე მაკედონელისა, ზოგი წვრილი და ზოგი დიდ-
როანი; ამის გარდა ჩნდება ცხენის აღვირის თა-
ვებზედ ოქროთი დაფერილი ყმაწვილობის სახე 
ა.მაკედონელის იმ დროისა, როცა მეკეფალი და-
იზავთა პირველად და გამოჰქნა თვის შესაჯდომ 
ცხენად.

ახალ ისტორიკოსების შეცდომილებაც 
იქიდგან ჰხდება, რომ ჩვენი სამესხეთო საქართ-
ველოს ძველებური სახელ წოდება სხვა-და-სხვა 
ადგილებისა არ იციან კარგად, აბა რა მოაგო-
ნებდა ბ-ნ ფრანც შვარცს, რომ ახალციხეს ალექ-
სანდრე მაკედონელის დროს მარდა ჰრქმევია და 
მის მიდამო მთელი სოფლების ერობას მარდე-
ლები: როცა თურქისტანში ჰხედავს მარდასა, 
პარსეთში კიდევ მარდასა და კასპიის ზღვის 
პირას ისევ ხსენებულს მარდასა. ასრე არის, 
ჩვენსკენ კავკასიის მთები და თურქისტანისაკე-
ნაც იგივ კავკასიის მთები. ასრე ხშირს გადასვლ-
გადმოსვლით ერთის მხრითგან მეორეს მხარეს, 
ერთის ქვეყნისგან მეორე ქვეყანას, გარდაუტა-
ნიათ გეოგრაფიული სახელ-წოდება, ისინი გამ-
ქრალან, გარდახვეწილან დროთა ვითარების 
გამო და ის სახელწოდებაც-კი მტკიცედ დაშთე-
ნილა მკვიდრთ მცხოვრებლებში!

როგორც კაპპადუკიის მხრის ალის მდი-
ნარეს მიღებული წოდება ალის სოფლიდგან 
გარდმოტანილია ახალციხისაკენ, გვაქვს ფოც-
ხევის ალის სოფელი, იმერეთის ალი და სურა-
მის მახლობელი ს. ალი. ქურდისტანის ვანისგან 
წარმომდგარი ახალციხის ვანის მთა და ვანის 
სოფელი, ვარძიასთან ვანის ქვაბები, ასრევე 
იმერეთს ვანის სოფლები არიან. ამასთან ერთად 
ისტორიკოსს თუ მხედველობაში არ ექმნებ კვინ-
ტკურცის აღწერილი ჩვენი ქვეყნის გეოგრაფი-
ული მდებარეობა, წაგრძელებული ხეობა კასპის 
ზღვამდის, ხშირი წყლები, დიდვრიანი ტყეები, 
ხილნარვენახოვანი მხარე, მთისა და კლდე-გო-
რების ქვაბები, ხევ-ღელეების ღადაღუდა, კა-
ლიბების, ლაზების, მესხების, ტიპარენების, კა-
დუსელების და მისთანა გვაროვნული წოდება, 
მალე შესცდება!

ვინმე მესხი, 
„ივერია”, 1894 წელი, N34-35




